
Tazwart tamatut 

 

Fkan imezrayen i tallit, yellan gar uɣelluy n umenkud n Yirumaniyen d tallit n Umdekwi n 

Lurup (la Renaissance Européenne), isem n Tallit talemmast, ayagi yerza amezruy n Lurup, 

qqaren-as daɣen talliyin n ṭṭlam, seg wakken teqqel  tɣerma-nsen ɣer deffir deg yal taɣult. Yal 

aḥric yuɣal s ddaw yifassen n yimḍebren n tmesgidiwin n yirumyen, uwḍen armi ttaṭṭafen  

idrimen sɣur wid i denben i wakken ad sen-isemmeḥ yillu. Ttmeslayen-asen aṭas ɣef wayen i 

ten-yettraǧun deg laxert i wakken ad ttun uguren n tudert-nsen. 

       Ma yella ayagi yeḍra-d deg Lurup, anemgal n waya ad t-naf deg kra n tgeldiwin n 

usammer ineslem d  tgeldiwin n Tmazɣa, tigi llant ǧuǧǧegent deg tallit ideg llan Yinselmen, 

ɣas akken deg tazwara ḍran ṭṭraḍat gar Yinselmen d Yimaziɣen maca syin akkin uɣalen 

mtawan gar-asen. Ssawḍen ad kecmen ɣer Landalus anda i sbedden dinna taɣerma meqqren, 

bnan timdinin i d-yufraren deg umaḍal seg-sent : Icbilya d ernaṭa, ufraren-d daɣen deg  

waṭas n tussniwin, d aya i yeǧǧan ula d imezdaɣ n Lurup ttasen-d ɣer-sen ad lemden, war ma 

nettu imusnawen i d-yufraren seg-sen, afelsuf Iben Rucd d umejjay Iben Sina. 

      Deg tallit talemmast, Imezrayen semman-as i tmurt umi neqqar tura “Lezzayer” isem n 

“Lmeɣreb Alemmas” s tefransist “le Maghreb Central”, fkan-s isem n “Lmeɣreb Imixfiw” s 

tefransist “le Maghreb Extrême” i tmurt umi neqqar tura “Marruk”, ma yella d tamurt n 

“Tunes” semman-as “Taferka” s tefransist “l‟Afrique”  i-d yekkan, ɣef wakken i d-nnan kra n  

yimskaren* seg-sen F. Decret d M. Fantar, seg wawal “taferka” anamek-is s tefransist 

“propriété”, isem “Afrique” ad yili yekka-d, seg awal amaziɣ afri/ifri “lɣar”, syin akin rnan-as 

Irumanen “ca”, yeqqel Africa (Nova), i yerzan deg tazwara agafa n Tunes, syin akin deg 

talliyin-nniḍen yeqqel yerza Taferka n Ugafa, syin ɣer-s yeɛna akk amenẓaw* n Tferka . 

     Deg Tferka n Ugafa banent-d xilla n tgeldiwin seg-sent : Tagelda Taɣlabit deg Tefriqt neɣ 

Taferka, tamaneɣt-is d Qayrawan.  Ssawḍen Yiɣlabiyen ad kecmen ɣer tigzirt n Sisil wwin 

ɣer-s lislam, tban-d daɣen tgelda Tarustumt deg Lmeɣreb Alemmas (Lezzayer) s tallelt n lɛerc 

amaziɣ Lemmaya, tessebded tamaneɣt-is Tihert, i yewḍen ɣer tqacuct n tɣerma, armi i s-

semman imezrayen « Lbasra Tameẓyant ». Rnu ɣer tigi tagelda Tadrisit deg Lmeɣreb Imixfiw 

(Marruk) s tallelt n lɛerc amaziɣ Awraba, tebna tamaneɣt-is Fas, tlul-d daɣen tgeda Tafaṭimit i 

yellan d taciɛit s tallelt n lɛerc amaziɣ Kutama, syin akkin ɛawnen-ten Isenhaǧiyen, asmi 

zeḍmen ɣef Maser, s yin yer-s  rekden dinn-a sbedden tamdint n Lqahira akked tmesgida n 

Azhar, asmi ffɣen seg Tmazɣa ǧǧan Isenhaǧiyen ad ḥekmen, war ma gezmen assaɣen yid-sen. 

S wakka Isenhaǧiyen-a sbedden tagelda  tamaziɣt umi qqaren tagelda Tazirit, i yeǧuǧgen deg 

yal taɣult ladɣa di tdamsa, s yin akkin tebḍa ɣef snat n tgeldiwin tagelda Tazirit d tgelda 

Taḥemmadit, tis snat-a tewweḍ ɣer tqacuct n tɣerma armi i s-semman imezrayen i temdint n 

Bgayet, Tamdint n tussna,  ttasen-d ɣer-s imezdaɣ n Lurup i wakken ad lemden. 

     Asmi gezmen Iziriyen assaɣen akked  Yifaṭimiyen, zefen fell-asen yineggura-ya, ceyɛen-

asen  l      ɛerc n Bnu Hilal i yellan d idewwasen,* llan deg unẓul n Maser, bɣan ad tthennin deg-

sen, acku waɛren s aṭas, rnu xeddmen iɣeblan, s wakka ssuffɣen-ten seg Maser i wakken ad d-

rren ttar deg Yiziriyen.  Tiwɣi-ya n Bnu Hilal tessegra-d aṭas n yinalkamen*i yesɛan 

tazrirt*meqqren ɣef tmetti n Tmazɣa, seg-sen  asexreb n tɣerma Tazirit, yeǧǧa Iḥemmadiyen 

ad beddlen adeg i tmaneɣt-nsen, ruḥen seg Lqelɛa ɣer Bgayet. 

 Ugar n wayagi akk, seg wasmi i d-kecmen Ihilaliyen temxalaḍ tutlayt n tmaziɣt akk d taɛrabt 

n Bnu Hilal ɣef wakken i d-yenna umezray  Ch .A .Julien, d aya i d-yessuffɣen seld tutlayt i 

yesduklen snat n tutlayin-a  ta d taɛrabt timserreḥt (dderǧa) ttmeslayen-tt ar tura deg Lezzayer 

d Tunes d Marruk d Libya, ula d Yimaziɣen llan wid yemxalaḍen d Waɛraben, akken daɣen 

llan wid i mazal-iten d Imaziɣen. 

     Seg tgeldiwin-nniḍen id-ibanen deg Tmazɣa ad d-nebder tagelda n Yimrabḍen i yessawḍen 

ad tesbedd tamaneɣt-is umi semman Marakec, tennerna tgelda-ya armi teṭṭef Lmeɣreb 

Imixfiw d uzgen umalu n Lmeɣreb Alemmas akked Landalus deg tallit n Yusef ben Tacfin. 

    Asmi teɣli tgelda n Yimrabḍen, iban-d, mačči d tagelda kan, ugar n waya, d amenkud*n 

Yimwaḥden, i yewwḍen armi yeṭṭef akk Tamazɣa akked Landalus, ǧehden deg yal aḥric n 

tmeddurt ladɣa di tussna, imi aṭas n yimussnawen i d-yufraren, seg-sen amejjay  Iben Tufayl d 

Iben Rucd.  Asmi yerxef iman-is umenkud-a, yebḍa ɣef kraḍ n tgeldiwin, tageda Taḥefsit deg 

Tunes d usammer n Lezzayer, tagelda Taziyyanit deg Lmeɣreb Alemmas akked tgelda 

Tamarinit deg Lmeɣreb Imixfiw. 

   S wakka ad nẓer belli Tallit Talemmast deg Tferka n Ugafa tella s umata d tallit n uǧuǧǧeg 

d temhazt deg yal taɣult, tigeldiwin i d-ibanen deg-s fkan-t-d imedyaten i igerzen deg tɣerma, 

macči akken i ttwalin yimezrayen n umalu seg-sen amezray GAUTIER. E belli tallit 

talemmast deg Tmazɣa d tallit n tallast d ṭlam. 

Di taggara, ilaq ad d-iniɣ, belli almud-a yerza aseggas 1ru n turagt, amesḍis wis sin. 

                                             -Iswan n ulmud  

 

-Tukksa n tneqqisin n umezruy d ubeyyen n uɛiwed n tuddsa n Tferka n Ugafa, seg-mi i d-

kecmen yinselmen. 

-Ad nmud i unelmad iferdisen imazrayen i wakken ad yesleḍ tilawt i nettidir tura, ama deg 

addad n tesnilest neɣ n tilawt tasnalest. 

- Abeyyen n tedyanin timazrayin meqqren i yedran d tɣermiwin i d-yeflalin di Tmazɣa, d 

temlilt n yimaziɣen deg-sent. 

Ixef amezwaru                           Anekcum n Yinselmen ɣer Tmazɣa 
 

                  1.Tidyanin n unekcum d yizba n Yimaziɣen (20-95H/641/714 st) 

Tazwart 

Nnan-d Yimezrayen, seg-sen Iben Xaldun, belli Taferka Ugafa akken is-qqaren kra n 

yimussnawen,  seg yemma-s n ddunit tettwazdeɣ sɣur Yimaziɣen, tamurt-nsen tesa tilisa d 

Maser deg usammer, d tmura tiberkanin deg unẓul,  ma deg ugafa d Yilel Agarakal, seg umalu 

d Agaraw*n Latlantik, aṭas n yiberraniyen i tt-i-d-ikecmen seg-sen Ifniqen, Irumanen d 

Yinselmen. 

1.Tamazɣa send anekcum n Yinselmen 

Deg ttnasfa n tasut tis 7 seld talalit n Sidna isa, Ibiẓantiyen ṭṭfen aḥric meqqren n Tripoli 

(Libya n tura) d Tferka neɣ  byzasene, (Tunes n tura) , ma yella deg Lmeɣreb Alemmas ṭṭfen 

Bagay, Tamugadi (Xincla), d Lembez. Ma yella d leɛrac ad naf: Zennata, imezdaɣ-is llan gar 

Tripoli d melwiya: awras, ẓab, anẓul n Tlemsan. Deg lɛerc-a n Zennata ad naf: ǧrawa, 

Meɣrawa, Beni Yefren, llan daɣen leɛrac-nniḍen seg-sen: Senhaǧa d Kutama atg. 

    Deg uḥric n tdamsa, akal yella d win yettwaɣen seg ṭṭrad, ifellaḥen ǧǧan akal i swayen, 

qqlen xeddmen takessawt, s wakka rran Yibaẓantiyen lwelha-nsen ɣer ujmaɛ n twesyin*, 

maca aṭas n Yimaziɣen i yegguman ad xelsen. 

    Deg taɣult n terseḍṭ, ulac amtawa gar wid yeṭṭafaren roma, akked Yibiẓatiyen i yeṭṭafaren 

Bizanse, llan seg Yimaziɣen wid yeṭṭafaren tasreḍṭ tamsiḥit  amedya: Aksil, llan wiyaḍ i  

ɛebden isebdaden*seg-sen: Dihya. 

2.Iswan n unekcum n Yinselmen 

-Iswi agejdan n unekcum n Yinselmen d asiweḍ n tesreḍṭ tineslemt ɣer Tmazɣa. 

-Tukksa n umihi* Abiẓanti ɣef Maser. 

-Asnerni n tlisa n tmurt n Yinselmen i wakken ad teǧhed ugar ama s yimezdaɣ-is neɣ s  

tbuɣar-is* (akal yelhan, aman d ṭṭjur…) 

3.Tidyanin n unekcum 

3.1.Talliyin n unekcum 

3.1.1.Tallit n unekcum d tuɣalin 20h-50h 

Inselmen ur eṭṭlen ara i wakken ad ṭṭfen aṭas n tmura seg-sent Ccam 7 iseggasen, tamurt n 

Lfurs 7 iseggasen, Lɛiraq 4 iseggasen, Maser 3 iseggasen, ma d Tamazɣa qqimen 70 n 

yiseggasen i wakken ad tt-ṭṭfen, anect-a yella-d s waṭas n tmental seg-sent: 

- Luara n ugama ( idurar layen, tiniri, amadaɣ..), rnu ɣer-s leḥmala meqqren n Yimaziɣen i 

telelli, ula d anamek n yisem “Imaziɣen” irgazen ilelliyen, rnu ɣer waya ur ẓrin ara iswi n 

tidet n yinselmen d wayen yellan deg lislam. 

    Deg useggas 20h- 640 s t yexdem unebbaḍ*n Maser umar Ben Las ẓẓeḍmat 

(tinemzagin)*ɣef Maser, Tripoli, yessaweḍ ɣer lebɣi-s s shala, icegge ɣer berqa d Fezzan 

uqba, d aya i d-ijebden lwelha n Yimselmen ɣer Tferka (Tunes), yebɣa umer ben Las ad 

yexdem  tiwɣi ɣef Tferka, maca yegguma-yas lxalifa umar Ben Xeṭṭab. Ibder-d umezray Ibn 

abd Lḥakam imeslayen n umar ben Xeṭṭab: “ ala mačči d Taferka d lfiraq, d tamurt .., ur 

ttaǧǧaɣ ula d yiwen ad yekcem ɣur-s skud lliɣ”. 

     Ma n-nuda ɣef tmental n teɣtest-a* ad d-nebder, lebɛada n Tmazɣa ɣef usammer, rnu ɣer 

waya  aṭas n leɛrac i yellan, yal wa s leɛwayed-is d tiktiwin-is, rnu ɣer-s luɛara n ugama, ad 

naf  tiniri, idurar d yiɣezran,war ma nettu  tanawt Tabiẓantit i iǧehden. 

    Ma yella deg tallit  udabu n utman Ben effan , lxalifa-ya iceggeɛ  gma-s s tuṭṭḍa abd 

Allah ben Saɛd ben Abi Sarḥ, i yellan d anebbaḍ*ɣef Maser seg useggas 25h, dɣa deg Tferka 

(Tunes) llan Yibiẓantiyen bdan ṭṭrad, gar-asen, grégoire i yewwin timmunent fella-sen, yerra 

tamdint n Sbiṭla (deg unẓul n Qerṭaǧ) d tamaneɣt-is, Inselmen, ɛerḍen ad msefhamen yid-s 

azal n snat n ledwar deg useggas 28 h, maca war agemmuḍ, dɣa yekker yimenɣi, ssawḍen 

Yinselmen ad ṭṭfen Sbeiṭla, zeḍmen almi d Tbessa, maca ur bɣin ara ad qqimen dinna acku 

ugaden ad d-qlen Ibiẓantiyen d Yimaziɣen fell-asen, rrnu ɣer waya ur sin ara tamdint ideg ad 

rekden. S wakka wwin aṭas n yiglafen*ladɣa ureɣ* s yiqenṭaren, syin ɣer-s uɣalen ɣer Maser. 

    Asmi ḍrant kra n tedyanin seg-sent d lfetnat d ccwalat deg usammer, seld timenɣiwt n 

utman ben effan  deg useggas 35h d tuɣalin n li ben Abi ṭalib d lxalifa, rnu ɣer-s imenɣi 

yeḍran gar-as d Muɛawiya ben Abi Sufyan, syin ɣer-s timenɣiwt  n li ben Abi Talib sɣur 

Yixarǧiyen ayagi akk yeǧǧa anekcum n Yinselmen deg tferka n ugafa ad yeḥbes. 

    Deg useggas 44 h 665 stɛ, deg tallit  udabu n Muawiya ben Abi Sufyan, yettwaceggeɛ 

Muɛawiya ben ḥudayǧ (anebbaḍ n Maser) ɣer tferka, fkan-as 10.000 n yiserdasen, rebeḥen 

deg kra n yimenɣiyen sdad n Yibiẓantiyen, wwḍen ɣer ǧerba d Benzert d Sus, deg taggara 

yuɣal ɣer Maser. 

3.1.2.Tallit n unekcum d urkad 50h: 

Ma yella deg tallit iɛeddan, llan Yinselmen ggaren tamawt i wakken ad issinen timnaḍin n 

lecḍuḍ d swaḥel, war ma wwḍen ɣer temnaḍin n daxel, ttuɣalen ɣer Maser, acku ur sɛin ara 

tamdint ideg ad rekden, deg tallit n Muɛawiya ben Abi Sufyan, yettwaceggeɛ usaḥabi uqba 

ben Nafaɛ Lfihri ɣer Tferka, maca ur yeḍfir ara abrid n swaḥel, iedda seg tiniri d unẓul, 

yeṭṭef  kra n temnaḍin seg-sent: ɣadams, Qafsa, Qasṭilya d Lǧarid, s yin akkin yelha-d d 

usebded n temdint n Qayrawan. 

3.1.2.1.Asebded n temdint n Qayrawan: 

Asebded n Qayrawan yella-d gar 50h d54h, zwaren deg lebni n  tmesgida*deg tlemmast. 

– Seg tmental n usebded n Qayrawan ad d-nebder: 

-Imaziɣen keččmen ɣer lislam mara yilin gar-asenYinselmen, maca ma yella qqlen ɣer 

usammer tefɣen seg terseḍṭ tineslemt, acku ur kcimen ara seg wul ɣer lislam, swakka bɣan ad 

sbedden tamdint i wakken ad qerben ɣer Yimaziɣen ad sen-slemden lislam akken i iwata. 

-Bɣan Yinselmen  ad rren tamdint-a d talqat  taserdasit i wakken ad staɛfawen deg-s, syin 

ɣer-s ad kemlen anekcum-nsen ɣer temnaḍin-nniḍen.. 

-Ad tili d tamdint n tussna  i Yinselmen alamma d taggara n zman, dɣa s wanct-a i s-yedɛa 

uqba i wakken ad teqqel d tamdint n tussna. 

 

3.1.2.2.Tidyanin n unekcum d yizba*n Yimaziɣen 

-Tallit n Abu Lmuhaǧir 55-62h d usebded n Takirwan 

Asmi i ibeddel udabu deg Maser, yeṭṭef-it Maslama ben Maxled, anebbaḍ-a* yekkes uqba, 

yerra deg wadeg-is Abu Lmuhaǧer, acku mqaraben tasertit d tiktiwin, ma d uqba yekkes-it 

acku ur d-yejmi ara aṭas n yiglafen*, yelha-d d usebded n Qayrawan, ɣef wakken i d-nnan 

kra n yimezrayen. 

     S wakka yettwaceggeɛ Abu Lmuhaǧer  ɣer  Tferka deg useggas 55h, mi yewweḍ 

yessexreb Qayrawan, yebna Takirwan deg wadeg-nniḍen, yerra imezdaɣ ɣur-s, syin ɣer-s 

ikemmel abrid-is ɣer Lmeɣreb Alemmas, dɣa d netta i d  amezwaru i yewḍen ɣer tmurt-a. 

Mi yekcem ɣer Mila yessekfel-d aman ttwassnen ar tura s yisem n “uyun Abu Lmuhaǧer” 

leɛwanser n Abu Lmuhaǧer. 

-Azbu n Aksil d unekcum-is ɣer lislam 

 Yennuɣ  Abu Lmuhaǧir mgal agellid amaziɣ Aksil,  i yellan d amasiḥi, seg lɛerc n awraba 

deg Awras deg useggas 59 h, ifuk s tirẓi* (lexsara) n Aksil, umi semman-as yinselmen 

aɛraben Kusayla,  maca yessaweḍ Abu Lmuhaǧer s tsertit-is yelhan, ad d- yejbed Imaziɣen 

ɣur-s seg-sen Aksil, i ikecmen ɣer lislam. 

-Tallit tis snat n uqba 62-63h 

Asmi yeḥkem Yazid ben  Muɛawiya deg umḍiq  n baba-s, yekkes Abu Lmuhaǧer, acku aṭas n 

warraw n yimeddukal n Rrasul  i yebɣan ad d-yuɣal uqba, rnu ɣer waya llan wid i d-yennan, 

belli Abu Lmuhaǧer ur d-yewwi ara iglafen*, s wakka tfuk tallit-is deg useggas 62h. 

     uqba yerra-t Yazid ben Muawiya d anebbaḍ*deg useggas 62 h (681 s t s , mi yewweḍ 

ɣer Maser  yemlal akked Maslama ben Maxled, wagi isterḥeb-yes, yenna-yas belli ur yetteki 

ara deg wayen i yexdem Abu lmuhaǧer, rnu anggaru-agi ur isnis*ara leryuy-is. uqba yumen 

ayen is d-yenna, iruh ɣer Tferka, mi yewweḍ yesseḥbes Abu Lmuhaǧer, yessuter ad hudden 

Takirwan, yerra imezdaɣ ɣer Qayrawan, igzem-itt deg rray, ad yekcem ɣer temnaḍin-nniḍen, 

s wakka yeǧǧa yiwen uḥric n yiserdasen-is s lmendad n Zuhayr ben Qays deg Qayrawan. 

     S wakka iruḥ yewwi yid-s igen meqqren, mi yewweḍ ɣer Bagaya (Lures) yeḍra imenɣi 

mgal imezdaɣ n temnaḍṭ-a, yewwi-d aṭas n yiɛawdiwen, ikemmel ɣer Lambez i yellan d 

tamdint seg temdinin meqqren n Rrum, dinna mguggin-d yimezdaɣ-is, ssekren imenɣi 

qessiḥen, maca uqba yessaweḍ ad ten-yesserwel, yewwi-d aṭas n yiglafen*. 

     uqba ur yebɣi ara ad yeḥbes, ikemmel ɣer Adna (Msila), syin ɣer-s yewweḍ ɣer Clef 

anda i s d-qusmen Yimaziɣen akked Yibiẓantiyen, ssin-a yerra ɣer Tihert anda mɛawanen 

daɣen Yibiẓantiyen akked Yimaziɣen, maca wigi xesren sdat n yinselmen, mmuten-asen aṭas 

n yimnayen, ikemmel ɣer Tlemsan, umbɛed ikcem ɣer Tanǧa immuger-it-id yiwen seg 

imeqqranen n Rrum wagi d yulyan, iruḥ ɣer uqba isers amrig-is*(leslaḥ) isteqsa-t uqba 

anida ara yaf iɣellaten*n Rrum akked Yimaziɣen, winna yenna-yas: “Rrum teǧǧi-ten deffir-k 

ma yella sdat-k ad tafeḍ Imaziɣen deg Ssus n wadda” 

     S wakka yeṭṭef adrid-is ɣer Walili ( ɣef yidis n Fas) yennuɣ mgal tirebbuyaɛ n Yimaziɣen, 

yessaweḍ ad ten-yernu, iḍfer-iten s asif n Derɛa dinna yesbedd tamesgida, ikemmel abrid-is 

ɣer Tfilalt, Nafis, Iǧli almi yewweḍ ɣer Asfi yerra-t-id Ugaraw* n Laṭlanik, umbed yeǧǧa 

yid-s azal n 300 n yiserdasen ma d wiyaḍ yessuter deg-sen ad zwiren ɣer Qayrawan . 

    Aksil ifures tagnit yerwel war ma yeẓra uqba, mi yewweḍ ɣer Tahuda iqusem-asen Aksil 

d Yibiẓantiyen, seld imenɣi gar snat n tamiwin, yessaweḍ Aksil d wid yeddan yid-s ad nɣen 

merra Inselmen, seg-sen Abu Lmuhaǧer deg useggas 63h,  ɣef wakken i d-yenna Ibn abd 

Lḥakem, Aksil ikemmel ɣer Qayrawan yesserwel Zuhayer ben Qays ɣer Berqa, yeḥkem 5  

iseggasen, adabu-s d win i qeblen Imaziɣen d Rrum, yeḥkem s teɣdemt*. 

-Tuɣalin n Zuhayr ben Qays d yimenɣi mgal Aksil 

Deg useggas 69h, mi ḥebsen cwalat n Karbala d Lmadina d Mekka, deg tallit n udabu n ebd 

Lmalik ben Merwan, ittwacegge Zuhayr ɣer Tefriqt, ihud kra imukan n Yibiẓantiyen, syin 

akkin yemlal d Aksil, i yuɣalen ɣer deffir almi iyewweḍ ɣer Mimes anda i yekker imenɣi i 

ifuken s tmenɣiwt n Aksil (deg unẓul n Qaryawan deg useggas.69h 688 st). Yuɣal Zuhayr 

ɣer usammer , mi yewweḍ ɣer Berqa sqaṭɛen-as Rrum nɣan-t (ayagi yeḍra ɣef wakken i d-

yenna umezray  Ibn abd Lḥakem deg useggas 69h). 

-Tamawt ɣef Aksil 

    Asmi yekcem Aksil ɣer Qayrawan yufa dinna Aɛraben, seg-sen imeẓyanen d yemɣaren d 

wiyaḍ, yeḥkem 5 iseggasen war ma yeḥqer ula d yiwen, anecta-a yettbeggin-d belli ur yeǧǧi 

ara tasreḍṭ tineslemt, rnu d win yesɛan talsa.  

    Ma yella deg wayen yerzan imenɣi-ya i yeḍran, tettban-d talsa i yesa Aksil, seg wakken ur 

yebɣi ara ad mten aṭas n yimezdaɣ, yeffeɣ seg temdint n Qayrawan iruḥ ɣer unẓul.i wakken 

ad yennaɣ dinna mgal Zuhayr. 

-Azbu aneggaru n Rrum d Yimaziɣen s lmendad n Dihya  

Mi yemmut Zuhayr ben Qays iɛeggen abd Lmalik ben Merwan, ḥassan ben Nuɛman d 

anebbaḍ, imud-as 40.000 n yiserdasen iceggeɛ-it ɣer Maser, ssinna ɣer Tferka, yenna-d Ibn L-

Atir, ayagi yella-d deg useggas 74h, mi yewweḍ yesteqsa ma yella mazal igeldan deg Tferka,  

nnan-as mazal Qerṭaǧ ur tettwaṭṭef ara, ḥassan yeṭṭef abrid ɣur-s yesserwel Rrum , kra ruḥen 

ɣer tigzirt n Sisil, wiyaḍ ɣer Spenyul, s wakka kecmen Yinselmen  ɣer Qertaǧ ṭṭfen kra  

imukan, hudden kra-nniḍen, ssin akin yewweḍ-iten yisalli  belli icenga-s*dduklen deg Saṭfura 

d Benzert, mguggan fell-asen, nɣan seg-sen aṭas, Imaziɣen rewlen ɣer Ruma, syin akin yuɣal 

ḥassan ɣer Qayrawan i wakken ad istefu . 

     Isteqsa ḥassan anwa i d ageldun i iǧehden nezzah i mazal, nnan-as d tameṭṭut isem-is 

Dihya seg temnaḍṭ n Luras, seg wasmi yemmut Aksil Imaziɣen ddan yid-s, tameṭṭut-a d tin 

ittkacafen,  ,ma yella ssawḍen  Yinselmen ad tt-nɣen  ad ifak uzbu.  

-Awal ɣef Dihiya 

Isem n tidet n tmeṭṭut-a d Dihya llan wid i s-yeqqaren Damya, tella tḥureb Irumanen, tga 

tamaneɣt-is d Bagaya ɣer tama n Xincla, llan wid i d-yannan fell-as belli teṭṭafar tasreḍṭ* 

(ddin) tayahudit, maca ayagi  yebɛed ɣef tidet, acku Uwdayen ur ttaǧǧan ara imdanen i 

ibeɛden ɣef lasel-nsen kecmen ɣer tesreḍṭ-nsen. Llan wiyaḍ i d-yeqaren taɛbed isebdaden, 

ssegzin-d ayagi, s usebdad d amecṭuḥ n usɣar tettawit yid-s ladɣa ma ad yili ṭṭraḍ, rray-a wis 

sin yeqreb cwiṭ ɣer tidet. 

    Dihya tefruri-d seg lɛerc n ǧrawa deg Luras, mi yettwanɣa Aksil ḍefren-tt Yimaziɣen deg 

udrar n Awras, seg leɛrac i yeddan yid-s ad d-nebder : Beni yefren Izenntiyen, d leɛrac n 

Lbutr n Tferka. 

     Tesa sin n warraw-is, yiwen isem-is  Ifran wayeḍ Yezdiya. Yenna-d fell-as umezray iben 

udara Al Marrakci « akk wid yellan n Yirumanen deg Tferka, ttagaden-tt, akk Imaziɣen 

ttaɣen-as awal ».  

    Tamṭṭut-a mi tesla s tikli n ḥassan,  yewweḍ s asif Nini qqaren-as daɣen Miskyana deg 

Xincla, yekker imenɣi qessiḥen, i  ifuken s tmenɣiwt n waṭas deg-sen, d tuṭṭfa n wiyaḍ azal n 

80, Dihya umi semman yinselmen Kahina, acku ttwalin-tt d tagezzant, tserreḥ-asen akk 

anagar Xaled ben Yazid, d ilemẓi i isan tabɣest terra-t d mmi-s. 

-Tamawt ɣef Dihya  

Nnan-d kra n yimezrayen  ɣef Dihya, belli ur tɛetteb ara imeḥbas rnu tserreḥ-asen akk anagar 

ilemẓi Xaled ben Yazid, i terra d mmi-s, anect-a yettbeyyin-d imenzayen*d talsa* d umuzzu* 

i tesɛa  tmettut-a, ɣer yicenga-s. 

 Yeqqim ḥasan 5 iseggasen deg Berqa, syin akin, iceggeɛ-as-d lxalifa abd Lmalik ben 

Merwan iserdasen d yedrim  deg useggas 81h. 

    Kahina tenna-yas i ugdud-is, Aɛraben bɣan ad awin timdinin d ureɣ ma d nekni nebɣa kan 

akal n tyerza d tkessawt, ihi yella yiwen uɣawas*ad ten-neḍfer, wagi d arway n tmurt i 

wakken ad sen-terreẓ ifadden i yinselmen. S wakka tceggeɛ wid ara ihudden timdinin , d 

lebruǧ, ad gezmen ṭjur ad sen-kksen imedden ayen isan, s wakka tamurt akk sdermen-tt 

    Mi d-yuẓa ḥassan ɣer Tferka, aṭas n Rrum i d-iruḥen ad ssutren leɛnaya-s mgal Dihya, ula d 

Imaziɣen llan wid ur yebɣin ara tasertit n Dihya. ḥassan irruḥ ɣer Gabes , imezdaɣ-is xelsen 

isurdiyen ssutren laɛnaya, Ikemmel ɣer Qafsa, Qasṭilya, Nefzawa. Dihya mi twala Aɛraben ad 

d-ttaẓen tewwi-d sin warraw-is tenna-yasen, belli nettat ad temmet, yenna-yas Xaled: “rḥel 

yid-neɣ eǧǧ-as tamurt i ḥassan”, maca tegguma, acku ayagi tettwali-t d lɛar s dat n ugdud-is, s 

wakka tumer arraw-is ad ruḥen ɣer ḥassan ad ssutren laɛna-yas, wagi iqubel-iten akken iwata. 

Yeḍra imenɣi qessiḥen aṭas  gar snat n tamiwin, aṭas i iɣilen ad msengaren, deg taggara 

mmuten aṭas n Yimaziɣen seg-sen Dihya deg Bir Lɛater, umi semman waɛraben “ Bir 

Lkahina” deg useggas 82h, ssutren Yimaziɣen smaḥ, ḥassan iqbel s tewtilt* ad d-fken 12000 

n yiserdasen i yigen ineslem, wigi uɣalen s lmendad n warraw n Dihya. Seg yimiren lislam 

qeblen-t Yimaziɣen, ḥassan yuɣal ɣer Qaryawan i wakken ad iseggem tadbelt n tmurt. 

3.1.2.3.Tallit n tuddsa 

Mi yewweḍ ḥassan ɣer Qayrawan iga tabdelt* taserdasit d tɣarimt, ilha-d d ureqqeɛ n tmurt, 

ixdem aɣawas i temdint n Qaryawan, isbedd axxam n temguri*, ibḍa tamurt ɣef temnaḍin 

tidebliyin, isemsawi (issedel) gar Yimaziɣen d Waɛraben. 

    Mi yemmut abd Lmalik, yuɣal mmi-s Lwalid deg useggas 85h, iruḥ ḥassan ɣer Maser i 

yellan sdaw udabu n abdelɛaziz issextar-it ad yawi seg yiglafen*i d-yewwi 35.000 n waklan, 

yeddem ayen i d as yehwan ma d ayen i d-yegran  yewwit i lxalifa. Wagi yewhem deg 

wanect-nni n twiztin, d wureɣ, Lwalid issuter-as ad yuɣal ɣer Tferka ad yeḥkem, maca ḥassan 

yeggul belli maɛac ad yeḥkem sdaw leɛnaya n lamawiyin. 



18 
  

    Mi yeṭaxxer ḥasan ben Nuɛman, rran-d deg umḍiq-is Musa ben Nusayr deg useggas 85h. 

Argaz-a d aserdas i iḥercen nezzah maca ur yessemres ara ayen yelhan sdat n Yimaziɣen deg 

beṭṭu n yiglafen*ur yesseɛdel ara gar-asen d Waɛraben, rnu ɣer waya yessexdem aṭas iɣil d 

lǧehd, s wakka ad t-naf yeẓẓa tikti n beṭṭu gar Waraben d Yimaziɣen, d aya i issekcemen aṭas 

n Yimaziɣen ɣer umussu axariǧi. 

3.1.2.4.Anekcum n Yinselmen ɣer Landalus 92 h/ 711 st 

Yenna-d umezray Iben Xaldun Deg udlis-is, umi iga De Slane tasuqilt isemma-yas, “Histoire 

des Bérbères”  anamek-is “Amezruy n Yimaziɣen,” ɣef wayen i-dyewwi sɣur Ibn L-Atir deg 

udlis-is “Lkamil fi ttarix”, belli anebbaḍ n Lǧazira Lxaḍra d Sebta Yulyan (Julien) iḍlem-it 

ugellid Rudrik deg yiwet n taluft n nnif, s wakka iceyyeɛ tabrat i Musa ben Nusayr anda i 

yessuter deg-s ad d-yekcem s yiserdasen-is, netta seg tama-s, ad ten-iɛiwen, immeslay-as ɣef 

spenyul. 

    Mi yeṭṭef Musa tabrat yessuter rray n lxalifa deg useggas 90h tuber 709 stɛ, aneggaru-ya 

yeqbel, s wakka iceggeɛ yiwen umaziɣ qqaren-as Tarif ɣer Landalus i wakken ad walin 

addad*n tmurt-a send ad tt-kecmen s wudem unsib. Yefka-yas 400 iterrasen*akked 200 n 

yimnayen*ruḥen deg 4 n yiɣerruba*, ssawḍen ad kecmen ɣer Lǧazira Lxaḍra s shala, uɣalen-d 

s waṭas n  yiglafen*deg wagur n Remḍan 91h yulyu710 st. 

    Ferḥen yinselmen s wayen yexdem ṭarif d wid yeddan yid-s, d aya i yeǧǧan Musa ad 

iceggeɛ igen, ideg llan, ɣef wakken i d-nnan kra n yimezrayen seg-sen Nnuwayri, 7000 n 

yiserdasen, tuget deg-sen d Imaziɣen s lmendad n umaziɣ Tariq ben Ziyad, maca tuget n 

yimezrayen nnan-d ruḥen 12.000 n yiserdasen tuget deg-sen d Imaziɣen, seg-sen azal n 40 

neɣ 50 n waɛraben, ruḥen deg tanawt,*i yerran ɣer yiwen udrar umi semman seg wass-nni 

ǧabal (adrar) Tariq, anect-a yeḍra deg wagur n Raǧeb 92h /Magu 711 stɛ. 

    Mi yesla ugellid Rudrik s unekcum n Yinselmen, ijmeɛ-d 100000 n yiserdasen, ma yella d 

Tariq yura i Musa  ɣef wayen i yexdem yessuter deg-s, ad as-d-iceggeɛ iserdasen-nniḍen, 

wagi yerna-yas-d 5000 n yiserdasen. 

    Yedda Yulyan yid-sen, yefka-yasen isallen ad ten-iɛiwnen, yerna yewwi-d iserdasen-is i 

wakken ad ttekkin deg yimenɣiyen.Yella-d imenɣi ɣef yiri n wasif Léka deg temdint Sédonia 

deg wass 28 Remḍan 92h /19 yulyu711 st, seld 8 wussan, Rudrik yeɣreq, sin n warraw-s 

rewlen, ma d iserdasen-is ččan tiyita qessiḥen.. 

    Yulyan yenseḥ Tariq ad yebḍu igen-is ɣef yigrawen, s wakka iceggeɛ ṭariq yiwen ugraw 

ɣer Cordoue, (i d-yezgan deg ugafa usammer n Seville), wayeḍ ɣer Grenade (deg unẓul), 

agraw wis kraḍ  iceggeɛ-it ɣer Malaga (deg unẓul n Landalus) ma d agraw wis ukuẓ, yewwi-t 

netta ɣer Tolède ( deg unẓul n Madrid) s waṭas n yiserdasen. Mi yewweḍ yufa tamdint texla, 

imezdaɣ-is rewlen ɣer Maya, imeddukal n Tariq ṭṭfen akk timnaḍin iɣer ruḥen, ma d netta 

yerra ɣer Guadlaxara, yewweḍ ɣer yiwet n temdint qqaren-as “Madinet Lmayda” iɛedda ɣef  

Maya, yewwi-d kra n yiglafen*syin akin yeqqel ɣer Tolède deg useggas 93h. 

    Deg wagur n Remḍan 93h (yulyu 712 st) iruḥ Musa s yiserdasen-is ɣer Landalus, mi 

yewweḍ ɣer Lǧazira Lxaḍra ur yeḍfir ara abrid i yetbeɛ Tariq, s wakka yerra ɣer n Sédonia 

(teqreb ɣer unẓul) ṭṭfen-tt syin ɣer-s kemlen ɣer Carmona (deg ugafa n Seville) ikemmel ɣer 

Seville ssawḍen ad tt-ṭṭfen seld lḥers n kra waguren, ssin akin ruḥen ɣer Merida (deg unẓul 

umalu). Yefreq Musa iserdasen-is d tirebbaɛ, s tufra, mi yuli was, zeḍmen ɣef temdint, syin 

akin yella-d yimenɣi meqqren ɣezzifen, seld lḥers n waṭas n waguren, i d-yeglan s tmenɣiwt n 

waṭas n yinselmen, aṭas i ittwanɣan n yinselmen s ddaw n yiwen n lberǧ umi semman “Burǧ 

Ccuhada”(tiɣremt n yimeɣrasen), maca deg was aneggaru n Remḍan 94h/30yunyu713 stɛ, 

teɣli temdint n Merida. 

    Yenna-d umezray Iben L-Atir, belli Mussa iruḥ seg Merida ɣer Tolède deg wagur n cewwal 

yulyu713 st, yemlal netta d Tariq anda i yezɛef fell-as, imi ur yeḍfir ara leryuy-is, yessuter 

deg-s ad as-d-yefk iglafen i d-yewwi. 

     Syin ɣer-s Musa iruḥ ɣer Saragosse (deg ugafa usammer), yeṭṭef timnaḍin i s d-yezzin, mi 

d-yuɣal Musa yemlal d yiwen imceggeɛ sɣur lxalifa Lwalid, yessuter deg-s ad yeḥbes 

imenɣiyen, ad yuɣal netta d Tariq ɣer Dimacq, maca ur yeḥbis ara ikemmel anekcum. Mi 

yewweḍ ɣer Belay (deg swaḥel n Latlantik), yewweḍ-d imceggeɛ-nniḍen, i wakken  ad yuɣal 

s lemɣawla ɣer usammer, deg temdint n Lok ( deg ugafa umalu) i mlalen, ssin ɣer-s yemlal 

netta d Tariq anda i yessuter deg-s ad yeddu ɣer usammer. 

     Musa yeǧǧa mmi-s abd Lɛaziz ad yeḥkem Landalus, ma d abd Lmalik yerra-t d aqerru 

ɣef Sebta d Tanǧa, mi yewweḍ ɣer Tferka yeǧǧa mmi-s-nniḍen abd allah ad yenbeḍ.     

     Mi i iruḥ Musa akked Tariq ɣer usammer, wwin yid-sen aṭas n yiglafen (igelman, iẓra 

yesan azal d ṭṭabla n sidna Sliman …) ,mi wwḍen ɣer Dimacq ufan lxalifa Lwalid yemmut 

yeqqel deg wadeg-is mmi-s Suleyman yekkes-as akk ayen i d-yewwi,  yerna-yas tiwesyin*, s 

wakka gran-as-d yir wussan i Musa, armi yeqqel d agellil. 

                                              2. Iɣlabiyen (184-296h/800-909st)  

Tazwart 

Tella temdint n Qayrawan d tamaneɣt n Yinselmen deg Tferka ugafa, asmi i d- banent 

tgeldiwin i yesɛan timunent seg-sent : tagelda n Yrustumiyen deg Lmeɣreb Alemmas, d 

tgelda n Yidrisiyen deg Lmeɣreb Imixfiw ( Marruk), tlul-d yiwet n tglda deg Tferka maca s 

tallelt n yiɛebbasiyen tagi d tagelda Taɣlabit. 

1.Talalit n tgelda Taɣlabit 

Deg tallit n Harun Racid, yella gma-s s tutḍa Muḥamed Lɛakki d anebbaḍ*ɣef Tferka, maca 

ur yeḥkim ara akken i iwata yessemras dreɛ d lǧehd, s wakka imezdaɣ ssekren ccwal d aya i t-

yesrewlen yerra ɣer Ibrahim ben Aɣleb anebbaḍ n ṭubna, argaz-a yerra-t ɣer Qayrawan, maca 

agdud-is yegguma, ssutren deg Ibrahim ad ten-yeḥkem, s wakka icawer lxalifa n 

Yiɛebbasiyen Harun Racid ad t-isebded d anebbaḍ ɣef Tferka,  ad yeǧǧ adabu i twacult-is, rnu 

ad yettxellis tiwsi* i Beɣdad azal n 40.000 idinaren n ureɣ. Yeqbel lxalifa rray-a acku yebɣa 

ad yesseḥbes amihi*n Yidrisiyen, s wakka yesṭaxxer Muḥamed Lɛekki, yerra deg wadeg-is* 

Ibrahim ben Aɣleb, i yeqqlen d agellid amezwaru n tgelda Taɣlabit deg useggas 184h/800 stɛ. 

2.Anhil*d tlisa n tgelda 

Tagelda-ya tella tesɛa timunent-is maca teḍfer Iɛebbasiyen s yisem, adabu yettaṭṭaf-it ugellid s 

tallelt n yineɣlafen, bḍan lumur n tgelda ɣef ukuẓ n yeḥricen: 

-Tibratin, tineẓraf*, tagriwa* d yigen*, aneggaru-ya llan deg-s waraben, iberraniyen, 

Imaziɣen d waklan iberkanen, bḍan ɣef kraḍ n lesnaf: 

-Iɛessasen ɣef ugellid, iserdasen n lqaɛa d tegriwa. 

Ma d tilisa n tgelda ad tent-naf akka: ilel agrakal deg ugafa, Lǧarid deg unẓul, Trablus deg  

usammer d ǧerǧer deg umalu. 

3.Igna*(iɣeblan) n daxel 

Asmi yeṭṭef Ibrahim ben Aɣleb adabu yeẓra belli ilaq-as ad yezdi gar sin n lesnaf n yimezdaɣ, 

wigi d iserdasen akked yimusnawen n tesreḍṭ (lfuqaha) i wakken ad d-ibeyyen lebɣi-s ad 

yesbedd adabu ara idumen, isbedd deg unẓul n Qayrawan yiwen uɣaram* yezdeɣ deg-s netta 

d twacult-is d waklan-is, isemma-yas “Lɛebbasiya” ibeddel tanezduɣt s tufra yerna iɛus iman-

is seg wid ur t-yebɣin ara. 

4.Tasertit n berra 

-Tiwɣi* ɣef tegzirt n Sisil 

Mi ressan Yiɣlabiyen iman-nsen akken i ilaq deg tmurt, ḍefren tasertit n usnerni d useweɛ n 

tlisa, s wakka iceyyeɛ Ziyadat Allah amezwaru yiwen uḥric n yigen ɣer tigzirt n Sisil deg 

useggas 212h/827 st, ssawḍen ad d-awin aṭas n yiglafen*ladɣa ureɣ, ayagi iɛawen tamurt ad 

tenkelwi*. 

Tewweḍ tanawt*Taɣlabit armi d swaḥel n Yigrigiyen, maca deg useggas 880 stɛ ssawḍen 

Yibiẓantiyen ad rebḥen tanawt Taɣlabit deg Milazzo. 

5.Tigrawliwin 

-Tinekriwin n daxel 

Tettwassen Tferka d tamnaḍṭ n cwalat, seg tedyanin i yeḍran ad naf Qurayc abd Rraḥman, i 

yugin ad yeqbel adabu aebbasi, wagi yesa assaɣen d Yidrisiyen, yexdem tanekra i ifuken s 

twaɣit d yidammen. 

   Aɣbel meqqren yekka-d seg yiwen uɛeggal n twacult Taɣlabit wagi d Salim ben ǧelbun 

yettwakkes seg wadeg-is deg useggas 233h/847stɛ, rran deg umḍiq-is emm-is, s wakka yeṭṭef 

Salim abrid-is ɣer Qayrawan deg Qelat Ddik ɣer tama n Sabiba, iewwel ur iqebbel ara 

ageldun amaynut, yessaweḍ ad yeṭṭef Baǧa, yemlal d yiserdasen n udabu maca deg taggara 

nɣant. 

   Deg tallit n Abu Lɣerniq tella-d yiwet n tnekra i gan Yimaziɣen s tmentelt n twesyin*, i 

yugi lerc n Hewwara ad tent-ixxelles, gguman lɣaci ad xelsen tiwesyin*, s wakka ceyen 

Yiɣlabiyen Abu Xafaǧa ɣer Wawras i wakken ad d-yejme tiwsi s yiɣil d dreɛ, yekker 

yimenɣi i d-yessegran timenɣiwt n urgaz-a deg useggas 256h/870 st 

6.Taɣerma 

-Lebni 

Deg uḥric n lebni, yesbedd Ibrahim Ben Aɣleb tamaneɣt tadeblit d tserdasit d tɣarimt*, tagi d 

“Lɛebbasiya”, Sbedden daɣen igudar* n Sus d Sfaqes d usagen Qasr Llamta. 

     Bnan daɣen timesgidiwin i yesan tamlilt*n yiɣerbazen  ladɣa lfiqh d tcerit, seg-sen   

tamesgida (lǧame) Tameqrant n Qayrawan, sbedden daɣen tamesgida-nniḍen deg Susa d 

Sfaqes isbeded-itt Ziyadat Allah deg useggas 836 st deg 

-Tadamsa: 

-Tamguri* 

Deg uḥric-a,tekksen-d uzzal d rsas d lfeṭṭa seg Meǧǧana d Buna (ennaba) .Ma seg swaḥel n 

Lqala tekksen-d lmerǧan d twiztin. 

-Tiẓraf* 

Tagelda-ya tesa  aqarid* i d-iteffɣen s yisem n yigelliden-is, ssuffuɣen-ten-id deg Lqala s 

lmendad n Ibrahim ben Bruǧ, kečmen-d isurdiyen daɣen seg twesyin*, tagelda tesa assaɣen* 

n tnezzut* nettat d tmura n Lurup i s-d-yezzin. 

-Idles 

Llan Yiɣlabiyen ččeyyien inelmaden ad ɣren deg usammer, seg tama-nniḍen ttasen-d 

yimussnawen ɣer tgelda. Iceyye Lmensur kra n yimusnawen n tesreḍṭ (lfuqaha) ɣer Lqala  i 

wakken ad slemden tacerit rnu ɣer-s ad jemen  lecur. 

     Aṭas n yimeɣriyen i d-yufraren deg tsekla seg-sen: Muḥamed Ben Lḥusin ṭṭobni, llan-t 

tussniwin-nniḍen am tesnagt*d tfelsafit d tujjya, nezmer ad d-nebder seg yimejjayen Abi 

Yaqub Isḥaq ben emran Lbaɣdadi, imi d-yufrar isawel-as ugeldun Ziyadat Allah wis kraḍ i 

iḥekmen gar 290-297h i wakken ad t-idawi yewwi-t-id ɣer Qayrawan anda yerked deg 

useggas 905 st, yessuffeɣ-d idlisen, yezuzzer tussna n tujjya d tfelsafit. 

    Yella umejjay-nniḍen umi qqaren Aḥmed ben Lǧeẓẓar, i yuran yiwen udlis umi isemma 

„Zad Lmusafir‟ „aɛwin n umsebrid‟, yesdukel deg-s ayen yerzan tujjya i yellan deg tallit-

is, tussna-s tewweḍ armi d Lurup. 

   Deg tesreḍṭ, tagelda teḍfer asekkud* aḥanafi maca ula d asekkud amaliki  yesɛa leqder ɣer    

ugdud, amedya ɣef waya Abu Lqasem Zwawi, yella d anelmad n limam Malik. 

7.Aɣelluy n tgelda 

Aṭas n tmental i yllan deffir uɣelluy n Yiɣlabiyen seg-sen-t: 

-Iserdasen i yesmuqulen kan tijernaḍin-nsen. 

-Tallelt i fkan Imaziɣen (lɛerc n Kutama) i yiciɛiyen asmi d-yusa Abu abdallh Aciɛi. 

-Tamentelt tagejdant tusridt i yessawḍen ɣer uɣelluy n tgelda, d teqseḥ i smersen Yiɣlabiyen 

sdat ugdud s usemres n yiɣil, amedya ɣef waya: tawaɣit i yexdem Ibrahim ben Aḥmed anda i 

yenɣa wid meqren d wid meẓẓiyen  deg Zab 268h . 

-Tawaɣit i yexdem Ziyadat Allah wis 3, anda yenɣa baba-s d tuget n wid yellan deg udabu 

war ma nettu  tucḍiwin-is. 

Ixef wis sin                                     Amussu axariǧi deg Lmeɣreb 

                           1.Azbu n yixariǧiyen deg Lmeɣreb di tasut tis snat 

 

Tazwart 

Asmi yeṭṭef imceggeɛ n rabbi Muḥammed  adabu, yaḥkem akken i ilaq, mi yemmut yebda-d 

umgired ɣef udabu,  banen-d waṭas n yisekkuden*, cciɛa ( i d yeqqaren adabu ad yeqqim deg 

twacult n li ben Abi ṭalib), akked sunna ( adabu deg lɛerc n Qurayc), d  yixariǧiyen ufraren-

t-d tsenṭiyin n imssuyen n timunent  zik deg uzgen amenzu n tasut tis snat n lihiǧri (inig) 

(122h), deg Tmazɣa. Nezmer ad d-nini, d nutni i d imezwura deg umezruy ineslem, ayagi 

iban-d deg tnekriwin n yixariǧiyen, dagi nezmer ad d-nefk asteqsi-ya, amek i d-iban umussu 

axariǧi , dacu-tent tmental i yeǧǧan amussu-ya ad d-yekcem ɣer Tmazɣa ad t-ḍefren 

Yimaziɣen, dacu-tent trebbaɛ n yixariǧiyen i yellan deg tmurt-a? 

1.Amek i d-iban umussu axariǧi ?  

Deg tallit n rrasul mi yella  ibeṭṭu iglafen*, gar yinselmen, iruḥ-d ɣur-s yiwen qqaren-as Du 

Lxuwaysira, iffaɣ-as-d mgal, inna-yas :« ur k-wallaɣ ara tebḍid akken iwata » d aya i 

yezzeɛfen nbi dɣa  yerra-yas-d : «  ad d-ffɣen wiyaḍ ara t- itebɛen, ad kecmen deg tesreḍṭ* 

stelqayt alamma ffɣen seg-s ». 

   Asmi yeḍra imenɣi n Saffin gar li Ben Abi ṭalib d Muɛawiya Ben Abi Sufyan deg useggas 

37 h, aneggaru-yagi qrib  yexsir, yessaweḍ ad yemsefham akk d li, s wayagi iban-d ayen umi 

qqaren « Ttaḥkim » “Tanefrut”, anect-a ur t-bɣin ara kra yergazen i yeddan d li syin ɣer-s 

ffɣen ɣef ubrid-is (li), ɣef waya semman-asen “Lxawariǧ” « Uffiɣen ». 

   li ben Abi ṭalib iḥureb-iten deg Nahrawan (gar Baɣdad d Lmawsil), deg useggas 37h 

yessaweḍ ad-ten-yernu,  ad ineɣ agldun-nsen abd Allah ben Wahab Rrasibi, maca ssawḍen 

ad nɣen  li ben Abi Talib deg useggas 40h. 

   Asmi yeṭṭef Muɛawiya adabu, d wid i d-yusan s deffir-s, ur sen-fkin ara talwit, yal tikelt  

mara sent-ttunefk tegnit ad zeḍmen ɣef Lamawiyin. 

2.Kra n Tektiwin-nsen 

Ma yella d leryuy d tektiyin-nsen, send ad ruḥen deg useggas 64h ɣer Lahwaz, llan-t dduklen-

t, seg-sent: 

- Aqerru umi qqaren lxalifa ur iḥekkem ara ḥaca ma yella s tefranin deg tezdeg, mačči d 

aɛraben kan ara iḥekmen. Ma yella icceḍ illaq ad ittwikkes, neɣ ad t-nɣen, s wakka ttwalin 

adabu d azref i yal ineslem ma yesɛa tiwetlin* akken yebɣu yili, d amellal neɣ d aberkan xas 

ma yella d akli.mačči ḥaca ma yella n Qurayc neɣ  n twacult n li ben Abi ṭalib.-Seg tiktiwin 

nniḍen-nsen, ur ferqen ara gar lislam d liman .  

-Qeblen lxulafa Rracidin , maca berran deg utman ben effan seg useggas wis sḍis n udabu- 

s , akk d li seg wasmi yeqbel tanefrut . 

-Ttwalin li ben Abi ṭaleb, mi yeqbel tanefrut, ikfer, netta d wid yeddan yid-s, utman daɣen 

am nutni seld 6 iseggasen n udabu-ines, ma yella d Yimasiḥiyen neɣ Uwdayen, wigi ur ten-

ttawḍen ara. 

-Msefhamen ɣef tnekra mgal adabu ma yella d amesbaṭli .-Ur beqqun ara ad zedɣen gar wid 

iten-ixulfen seg yinselmen, s wakka fɣen  ɣer tmura-nniḍen.-Ttwassnen d wid i yeṭṭfaren 

tasreḍṭ s telqayt, ebban i medden ayen umi ur zmiren ara.-Ttwalin ɣer win ixeddmen dnub 

imeqranen, neɣ ayen umi neqqar tixnanasin, d akafriw, ur yezmir ara ad d-yuɣal ɣer lislam. 

2.Timental n unekcum n tektiwin n yixariǧiyen ɣer Tmazɣa. 

-Asateɣ* meqqren i d-yellan mgal ixariǧiyen deg usammer, yesserwel aṭas seg-sen ɣer 

 temnaḍin-nniḍen am Tmazɣa, anda i tella tlelli n tesreḍṭ. 

- Kecment-d tekitiwin-nsen s tnezzut,d ucali i wakken ad d-agmen idles d tussna, amedya: 

 

ayen yexdem umezwaru deg-sen deg Tmazɣa Salama ben Saɛd, i isawalen ɣer tiktiwin 

tibbaḍiyin d Akrama akked ekkaca Ssufri, ssawḍen ad d-jebden Imaziɣen ɣer-sen, s wakka 

banent-d tnekriwin deg yiseggasen 20 n tasut tis snat. 

S wakka ttwacegɛen kra n Yimaziɣen ɣer Lbasra, wwin-d tiktiwin timaynutin n yibbaḍiyen, 

zuzrent-ent gar Yimaziɣen lbutr n Zennata. Ur smersen ara iɣil mgal Lamawiyin, almi walan 

ineggura-ya ffɣen i ubrid . 

-Tasertit tadeblit n diri, i smersen  Lamawiyin d tarrayt-nsen sdat Yimaziɣen, asmi yeḥkem 

Yazid ben Abi Muslim, yessuter deg Yimaziɣen ad xelsen tiwsi*neɣ leɣrama umi qqaren  

lǧizya, yessufeɣ-iten seg temdinin timeqranin am Qayrawan, yerra-ten ɣer tudrin d leɛrac-

nsen, yerra-ten s ddaw uswir n Waɛraben, ur sen-yeǧǧi ara ad kecmen deg tmetti tineslemt d 

aya i yeǧǧan kra n Yimaziɣen ad t-nɣen. 

    Asmi i d-yuɣal abd Allah ben ḥabḥab, imud aṭas isefkan* i yimeqranen n uwanek deg 

Dimacq, iceggeɛ-asen tiqcicin timaziɣin icebḥen, ieyyen kra n warraw-is, i  igan am netta, ad 

ḥekmen kra n temnaḍin, aṭas n wayen n diri  i yexdem deg Ssus Imixfiw, am tiwin n teqcicin 

d warrac . 

    Win i yeǧǧa ad yeḥkem Tanǧa yexdem ugar n waya, yessutur seg Yimaziɣen ad xelsen 

lǧizya, rnu taneḥyaft deg ufraq n yiglafen*, deg tezɣent d ccedda yeččeggiɛ Imaziɣen d 

imezwura , yekkes-asen aṭas n wakraren i –yesɛan taḍuṭ tamellalt, yettextiri tiqcicin yelhan 

yeččeggiɛ-itent ɣer Ccam, Imaziɣen sɛan nnif, cegɛen yiwet n terbaɛt s lmendad n Maysara 

ɣer Dimacq , ad cetkin i lxalifa Hicam ben abd Lmalik, maca ur ten-ǧǧin ara ad kecmen, 

ddan i lebɣi  n  Iben ḥebḥab.. 

S wakka ɛewlen ad sxedmen iɣil ( nɣan anebbad-a , ma d Ibn ḥabḥab yelha-d d tigzirt n Sisil). 

3.Tirebba-nsen d tiktiwin-nsen 

3.1.Tarbaɛt n Yisufriyen 

Isufriyen d wid i iḍefren Ziyad ben Asfar, tamurt-nsen d asammer n tegzirt taɛrabt, seg 

tektiwin-nsen ad d-nebder: 

-Ur neqqen (ttnuɣen) ara ilufanen n lkuffar,  acku  nutni  meẓẓiyit. 

-Wufqen L-Azariqa deg rray-nsen belli wid i ixedmen timeqranin kefren. 

    Llant tektiwin-a deg usammer, bannen-t-d deg Tmazɣa s lmendad n Yiɣellaten*am: 

Akrama Mawla ben ebbas d  Maysara Lmatɣari  d abd L-Aɛla ben ǧariḥ. Aṭas n Yimaziɣen 

i yeddan yid-sen. Sekkren tagrawla mgal Lamawiyin, deg Tanǧa (di Lmeɣreb Imixfiw 

(Marruk) ssin ɣer-s kemlen leqdic-nsen deg Lmeɣreb Alemmas (Lezzayer), d Lmeɣreb n 

Wadda (Libya) d Tferka (Tunes). 

    Bdan Isufriyen ttasen-d ɣer Tmazɣa deg useggas 11h selmendad n ekkaca, Akram Mawla 

ben abbas, d Maysara  Lmaṭɣari, aneggaru-ya yella d aqerru ɣef terbaɛt-nni i iruḥen ɣer 

Dimacq i wakken ad cetkin, mi uwḍen ur ten-ǧǧin ara ad ẓren lxalifa Hicam ben abd Lmalik, 

ayagi ikemmel-asen zaf s waṭas, rnu  kksen ccek belli Lamawiyin diri-ten, tlaq tnekra mgal-

nsen. 

3.1.1-Azbu n Yisufriyen 

Maysara Lmaṭɣari n lɛerc n Matɣara i yellan deg Lmeɣreb Imixfiw, seg twacult meqqren, 

yekcem ɣer yiseqquma n tmussni n Qayrawan, yeḍfer tiktiwin tisufriyin, syin iruḥ ɣer Tanǧa, 

ijebed-d aṭas n yemdanen ɣer tiktiwin-is, ddan yid-s leɛrac n Meknasa d Berɣwata. Nnuɣen 

mgal Lamawiyin deg useggas 122h , nɣan anebbaḍ umar ben abd Allah deg Tanǧa, kemlen 

ɣer Ssus ṭfen-tt, yeḍra yiwen yimenɣi deg Tanǧa rebḥen deg-s yixariǧiyen, s wakka rran 

Maysara d ageldun*n lmumnin fell-asen. 

   Yedra imenɣi-nniḍen gar Yisufriyen s lmendad n Maysara deg Tanǧa mgal Lamawiyin s 

lmendad n Xaled Ben ḥabib s tallelt n abd Allah ben ḥabḥab, mi yekfa, Maysara ijbed-d 

iman-is ɣer deffir d anect-a i yeǧǧan imeddukal-is,i ḥesben aya d tarewla d tugdi,dɣa nɣan-t 

acku ilaq ad ikemmel alamma d taggara n yimenɣi. 

   Deg  useggas123 ihegga-d Iben ḥabḥab igen-nniḍen llan deg-s kra n yiheggaren*, imenɣi 

yella qessiḥ deg Ssus anda i ttwanɣan deg-s waṭas, seg-sen iheggaren amdya: Xaled ben 

ḥabib d Smaɛil ben ḥabib, ad naf  seg tmental n tirẓi  n lamawiyin, lexsas n  tuddsa. 

    Isufriyen rran deg umḍiq n Maysara Xaled ben ḥamid Zennati, yeḍra yimenɣi-nniḍen gar 

Yisufriyen (aṭas n Yimaziɣen i yeddan-yid-s) d Lamawiyin s lmendad n Keltum ben iyaṭ i 

yewwin yid-s 30.000 n yiserdasen ɣef yiri n wasif Sbu, anda  i ččan deg-s Lamawiyin tiyita 

qessiḥen. Tis  kraḍ n yigen ttwanɣan , aḥric wis sin  yettwaṭṭef ma d aḥric wis kraḍ, seg-sen 

yiwen seg twacult n uqba, wagi d ab Rraḥman Lfihri, yerwel ɣer Landalus. Ma d 

Yisufriyen aṭas i d-yernan ɣur-sen seg wakken ǧehden. 

    Yeḍra imenɣi-nniḍen, s lmendad n Hanḍala ben Sefwan (anebbaḍ*n Maser) ma d 

Yisufriyen s lmendad n ekkaca akk d abd Lwaḥid, deg Lesnam (deg temnaḍṭ n 

Qayrawan) aṭas i yettwanɣan seg Yisufriyen seg wass-nni ffɣen  Yisufriyen seg Tferka. 

    Seg tmental n tirẓi*n yisufriyen, beṭṭu n yiserdasen-nsen ɣef sin yegrawen i wakken ad 

zeḍmen ɣer Qayrawan, yiwen uḥric s lmendad n ekkaca  iɛedda ɣef Meǧǧana, aḥric wis sin 

s lmendad n abd Lwaḥed ad iɛeddi d udrar, d aya iyeǧǧan Lamawiyin ad ten-wwten yiwen 

yiwen nɣan ekkaca deg temnaḍṭ n Lqern syin akin lhan-d d abd Lwaḥed i yewḍen ɣer 

tlisa n Qayrawan, tban-d leqfaza d laḥraca n ḥanḍala,  yessaweḍ ad d- yejbed akk imezdaɣ n 

Qayrawan, seg-sen imusnawen i yemmeslayen i lɣaci d lxalat i yefkan afud i yiserdasen s 

wakka kkren yimezdaɣ n Qyrawan dduklen armi ssawḍen ad d–ḥellin tarennawt*meqqren, 

yettwanɣa abd Lwaḥed deg Lesnam, kksen-as aqerruy-is. 

     Yenna-d umezray Ssalawi, mmuten 180.000 n Yisufriyen  d aya i yesferḥen 

lxalifa Hicam aṭas akked  Lamawiyin , ma d Yisufriyen kra imenzaḍen-nsen ruḥen 

ɣer Lmeɣreb Imixfiw (lerc n Berɣwaṭa)  anda i yerra yiwen usufri iman-is d nbi 

iga tasreḍṭ( deg-s axlaḍ n tmasiḥit d wayen-nniḍen  amedya: yezmer  yiwen seg-sen 

ad yezweǧ  ugar  n ukuẓ n lxalat. Mi yemmut  uqerru n Berɣwaṭa, yuɣal-d deg 

umḍiq-is mmi-s Salaḥ, s wakka ffɣen  ɣef  lislam. 

     Kra n Yisufriyen rewlen ɣer tniri, wwten ad ssiwḍen tiktiwin-nsen i lerc n 

Nefzawa, yella yiwen n lerc  umi qqaren Warfaǧuma, yessaweḍ s lmendad n 

asim ben ǧamil ad yezḍem ɣef Qayrawan, ad yessufeɣ anebbaḍ-is ḥabib ben abd 

Rraḥman Lfihri,  syin ɣer-s nɣan-t deg useggas  140h, s wakka tettwakkes twacult 

n Yifihriyen (tawacult n uqba) seg Tferka . 

    Aṭas i sxesren Yisufriyen deg Tferka, wwḍen lḥerma n tmesgida, teqqnen 

iawdiwen-nsen deg tmesgida n uqba. Asmi yesla Abu Lxeṭṭab, iyellan deg 

ṭrablus, iɣad-it lḥal, yezḍem fell-asen, yessufeɣ-iten, yerra ɣef uqerruy-is abd  

Rraḥman  ben Rustum deg useggas 141h. 

3.2. Tarbat n Yibbaḍiyen 

-  Kra n tiktiwin-nsen 

Iban-d usekkud-a* deg useggas 65h (664) tuget n  yimezrayen, qqaren-d  d abd 

Allah ben Ibaḍ i d amezwaru s deg terbaɛt-a,  ar tura mazal Ibaḍiyen deg uman, 

Adrar Nfusa, Zwaɣa, ǧerba, Wargla, erdaya (Imẓabiyen). 

Tiktiyin-nsen d tilemmasin ur ṭṭurfent ara, ad-tent-naf qerbent ɣer ssunna. 

- Ibaḍiyen ur tefɣen ara mgal medden s yiɣil, maca ttwalin, ilaq ad ttwikksen wid 

iḥekmen s tneḥyaft, ad sxedmen (smersen) akk ayen i sɛan gar yifassen-nsen. 

-Win i ixeddmen dnub imeqranen (tixnanasin) d amweḥḥed mačči d lmumen. 

-Ttmilin ɣer talwit. 

-Ur ttemmin ara i unebbaḍ-nsen agldun n lmumnin. 

-Ttwalin li ben Abi Talib d tuget n yisaḥabiyen d ikafriwen. 

-Yenna-d Ibn ḥazm ɣef  Yibbaḍiyen n landalus, ttḥerrimen lmakla i wid yettamnen s 

tesreḍṭ-nniḍennam Yimasiḥiyen d uwdayen, qqaren-d belli, ttaɣen luḍu s 

uẓru(ttaymum), nutni qerben ɣer lebyur n waman. 

-Ur qbilen ara timenɣiwt n win yellan d ineslem, rnu s aya ur ttawin ara seg 

yiglafen*anagar imrigen*d yiserdyan. 

-Seg tulmisin* lɛali i sɛan ad d-nbder amuzzu*, qqaren-d tidet, timuɣliwin-nsen ɣef tesreḍṭ 

banent, ur semrasen ara iɣil aṭas, ulac tikerkas*. 

3.2.1.Azbu-nsen 

Tanekra tamezwarut i xedmen Yibbaḍiyen deg usammer ineslem, tban-d deg useggas n 129h 

s lmendad n umenẓaḍ Abu  ḥamza mgal Merwan Ben Muḥamed, maca nɣant deg Lmadina 

deg useggas n 130h. ayagi ad-aɣ-d yefk tikti belli Ixariǧiyen almi ur ufin ara iman-nsen deg 

usammer i d-rewlen ɣer Tmazɣa. 

     Ma yella deg tmazɣa, ssawḍen ad fernen Abu Lxaṭṭab d limam fell-asen deg useggas 140h, 

asmi slan Yiɛebbasiyen ceyɛen-d igen, ssekkren ṭṭrad kraḍ n tikkal, deg ṭṭrad aneggaru 

ssawḍen ad nɣen Abu Lxeṭṭab ma d ameddakel-is abd Rraḥman ben Rustum yerwel netta d 

wid yeddan yid-s ɣer Lmeɣreb Alemmas, anda i yessebded tagelda Tarustumit deg 

useggas161h. 

                            2. Irustumiyen 160-296h/776-908 stɛ 

Tazwart 

Tebḍ TmazɣaIbḍa ɣef kuẓ n tgeldiwin, taqburt deg-sent d tamurt n Siǧilmasa deg unẓul n 

Lmeɣreb Imixfiw (Maroc) sbedden-tt Beni Wasul Isufriyen gar 140h d 196h (757-813 st) 

Akked tgelda Tarustumit  deg Lmeɣreb Alemmas (Lezzayer) sbedden-tt Yibaḍiyen gar 160h 

d 296h, rnu ɣer waya tagelda n Yiɛalawiyen Idrisiyen degi Lmeɣreb Imixfiw gar 172 d 348h. 

Tigeldiwin-a s umata sant timunent ɣef Lamawiyen d Yiɛebbasiyen. Tagelda tis ukuẓ d 

tagelda n Yiɣlabiyen i yesbedd Ibrahim Ibn Laɣlab deg Qayrawan gar 184-296h teḍfer 

ssunna.xas akken yal awanek d acu d i abrid i d-yewwi, maca tufrar-d talwit, s waya telḥa  

tɣerma deg Tmazɣa. 

1.Imaɣlayen*n usbeded n tgelda Tarustumit 

Win i isbedden tagelda Tarustumit, d abd Rraḥman ben Rustum, aẓar-is seg tmurt n 

Yifarisiyen . Ma yella d amek i d-irruḥ abd Rraḥman ɣer Tmazɣa , wid i d-iḥekkun qqaren-

d,  baba-s iruḥ seg  Liraq ɣer Mekka netta d tmettut-is, d mmi-s i wakken ad d-iḥuǧ, yemmut 

dinna, tamettut-is tawed zwaǧ d yiwen urgaz seg Qayrawan, iwwi-ten yid-s, abd Rraḥman 

yerked deg Qayrawan, ilmed ɣer yimussnawen n lfiqh, imal ɣer yixariǧiyen, yeqqel d 

anezzarfu* deg Qayrawan d agensas* n Abu Lxeṭṭab Lmaɛafri yeṭṭafar tiktiwin tibbaḍiyin  i d-

yessufeɣ abd Allah ben Ibaḍ, wigi llan  ɣer tama n limam li ben Abi ṭaleb deg tazwara, 

maca mi yekfa imenɣi n Saffin gar li d Muɛawiya ben Abi Sufyan  ffɣen-as-d mgal . 

   Asmi yeḥkem Abu ǧaɛfer Lmansur awanek  aɛebbasi, ixariǧiyen xedmen tanekra s lmendad   

n umenzaḍ*limam Abu Lxeṭṭab mgal lwali aɛebbasi, ssawḍen ad t-rebḥen deg Qayrawan. 

   Ssin ɣer-s iceggeɛ Lmansur igen s ddaw laɛnaya n umenzaḍ*Abu Laḥwes i wakken ad ten-

iḥareb, maca ifuk imenɣi s lexsara n uneggaru-ya. Lmansur iceggeɛ igen i tikkelt-nniḍen, anda 

i yessaweḍ umenzaḍ Ibn L-Acɛet deg useggas 142h, ad ineɣ Abu Lxeṭṭab deg ṭrablus, deg  

yimenɣi i d-yeḍran. 

    Deg wakud-agi  abd Rraḥman Iben Rustum  illa iteddu netta d yixariǧiyen ad fken tallelt* 

i  yimeddukal-nsen. Mi yesla s wayen iḍran yerra ɣer Qaryawan, maca ur t-ǧǧin ara, s wakka 

ikcem ɣer Lmeɣreb Alemmas, yerra ɣer Tihert, maca iḍfer- it Ibn L-Acɛat yezzi-yas-d i udrar 

iɣer yuli ab Rraḥman d wid yeddan yid-s, maca deg taggara mi yurǧa aṭas, yuɣal ɣer 

Qayrawan,  ma d abd Rraḥman Ibn Rustum issubb-d seg udrar umi qqaren sufǧeǧ, qublen-t 

wid it -iḥemlen s lferḥ, sbedden-t d limam deg umkan n Abu Lxeṭṭab. Limam-a dduklent deg-

s kraḍ  n twetlin* tamezwaru, d  annan*, tis snat d tamussni, tis kraḍ d tasertit. 

    S wakka ḍefrent leɛrac n Lmeɣreb Alemmas, d waṭas n yixariǧiyen Isufriyen d wiyaḍ. Seg 

waya ad negzu  belli  taluft ur terzi ara tasredṭ, maca d taluft n tsertit, iswi-ines d timunent ɣef 

igensasen*Iɛebbasiyen, ma yella d ahil i yeḍfer, wagi d leqran d sunna n yimceggeɛ n Rebbi, 

d ubrid n lxulafa rracidin. 

2.Asebded n Tihert 

Deg useggas 161h yefren abd Rraḥman d yimeddukal-is yiwen wadeg i wakken ad 

yessebded tamaneɣt i tgelda, ur ruḥen ara ɣer temdint taqburt i yellan yakan. Maca ruḥen ɣer 

yiwen wadeg amaynut i wakken ad d-ǧǧen isem-nsen d umezruy-nsen, s wakka xtaren adeg i 

yesɛan kra n twetlin seg-sent : 

-akal yelhan i tfellaḥt. 

-yella wakal i iwulmen i tkessawt. 

- Aman yellan xilla anda yella wasif ṭatuc. 

-Yella udrar sufǧeǧ, ad ten-yeḥrez seg ucengu ma iẓdem-d fell-asen. 

S wakka zwaren deg lebni n tmesgida, syin ɣer-s sbedden ixxamen d wayen-nniḍen. 

3.Assaɣen d  kra n tmura 

-Assaɣen d yidrisiyen 

Nezmer ad d-nini, Lhan wassaɣen s umata ma nekkes kra n umgired amectuḥ gar-asen d 

Zenneta, Meɣrawa, d Beni Yefren i illan ḍefren Idrisiyen, assaɣen d Yisufriyen lhan, ad naf 

ageldun asufri Abu Lqasem Lmeknasi, yezweǧ d yelli-s n yiwen ugellid n tihert. 

 

-Assaɣen d yiɣlabiyen 

Ma yella d abrid i icudden gar Qayrawan d Lqahira, ad t-naf ṭṭfent Irustumiyen, ayagi yeǧǧa 

Iɣlabiyen ad ilin s ddaw lenaya n lǧiran-nsen, tikwal ttilin-d kra n yiɣeblan. 

4.Taɣerma-nsen 

Ssawḍen Yirustumiyen ad sbedden taɣerma meqren, anda i teqqel temdint-nsen Tihert d 

tameneɣt tagreɣlant n yixariǧiyen Ibaḍiyen, s wakka teqqel d aɣbalu n tafat ɣef akk wid i 

iḍefren tiktiwin-nsen deg umaḍal ineslem, i iḍefren adabu n limam n Tihert, ad naf aṭas i d-

iruḥen seg usammer, rewlen-d seg tneḥyaft, uɣalen s ddaw lenaya n Yirustumiyen. 

-Tadamsa 

Tihert tella tesa ccan deg tesreḍṭ d tdamsa, ad tt-naf d aɣsur*n tnezzut meqqren, ad tt-naf 

tezga-d deg tlemmast n temnadṭ n tfellaḥt tanesbaɣurt*, tesa ulzuz*ideg ttembaddalen 

imeksawen d wid i d-ittɛeddayen, lɣellat-nsen nutni d yifellaḥen . Tihert d adeg  ideg ttemlilin 

idewwasen*n wunẓul d yifellaḥen n ugafa, ttembaddalen irden n tell d ttmer d leḥrir n tniri*, 

ad naf d nutni i yesnernan lɣellat n tfellaḥt deg unẓul n Lezzayer. Tamdint-a tesa tanezzut n 

daxel d tnezzut tagreɣlant, s wakka ttasen-d yimzenza seg tmurt n Iran, Lɛiraq, Qayrawan, 

Lurup, ayagi yerra Tihert d tamnaḍṭ n umbaddal n lɣellat d tektiwin. 

    Tella daɣen Tihert d abrid n tnezzut n ureɣ i d-ttaɣen seg ssudan, ayen i d yettbegginen 

ayagi d akken mi teɣli Tihert, rewlen imezdaɣ-is ɣer Wergla, tagi yettaweḍ ɣur-s ureɣ n 

ssudan almi d tasut tis 13 d tis 14. Arakal Lidrisi yurra deg tasut tis 12: “zedɣent deg Wergla 

tiwaculin tinesbuɣar*d yimzenza yesan aṭas n cci, ttawḍen ɣer tmurt n ɣana, ttawin-d ureɣ”. 

Deg wayen yerzan tamguri, ad naf xeddmen lkettan n taḍuṭ, isufar ufexxar, neɣ n zǧaǧ 

ireqmen. 

    Zedɣen Uwdayen, d Yimasiḥiyen deg Tihert, tikwal ṭṭfen tiwuriwin*yesan ccan.Ma yella 

d wid i d-yusan seg usammer ṭṭfen imukan yelhan, ad naf Imaziɣen sɛan ccan, mačči am wid 

yettidiren sddaw leɛnaya n Yiɣlabiyen, wigi ttwaḥeqren. 

-Idles 

Deg temdint n Tihert llan leǧwameɛ d yixxamen n yidles, ixxamen n yigelliden llan d imukan 

n unadi. Sbedden timdinin am Tihert yezzi-as-d ssur d Tnes, bnan  tiɣermin. Tasegda-s*tella d 

tin i icebḥen, bnan isensa*, lḥemmamat, , sɛan aman ssawḍen-ten ɣer yexxamen. 

    Bnan tamkerḍit  umi qqaren “Lmeɛsuma” teččur d idlisen, iceggeɛ limam abd lwaahhab 

ɣer Lbasra, 40 ileɣman ččuren-ten-id d idlisen, bnan  ixxamen meqqren, seman-as imezrayen 

n tallit-nni i Tihert Lbasra Tamecṭuḥt “la petite basora” , aṭas n temdinin umi yegma lebni- 

nsent , am Wehren , Clef, Melyana d Mɛesker. 

   Ixxamen n yinebbaḍen uɣalen d iɣsuren*n unadi keččmen imɣriyen ɣer-sen, rnu ɣer waya 

fkan azal i tmaziɣt ččeyyiɛen imussnawen ɣer temnaḍin i ibeɛden iwakken ad sen-sfehmen 

tasreḍṭ, ttwassnen daɣen s umuzzu, imi xeddmen iskusa*gar imussnawen xas ma mgaraden 

deg isekkuden n tesreḍṭ 

5.Aɣelluy n tgelda 

Aṭas n tmental î yessawḍen ɣer uɣelluy n  tgelda seg-sent: 

-Tinekriwin yesan agama n tesreḍṭ. 

Llan waṭas n  yiferdisen ur nettemsefham ara, Ibbaḍiyen, Isufriyen, Iciiyen, rnu taɣennant 

yellan gar lerac iten-iḍefren(Imezdaɣ n temdint mgal wid n leɛrac), asekcem n 

yidewwasen* iman-nsen deg yimenɣiyen d ccwalat. 

-Tisuda*i tesa tgelda meẓẓiyit. 

-Iɛebbasiyen mguggan ɣef Nfusa, mlalen yid-sen deg Manwa ssawḍen ad ten-rnun. 

-Agama*n tgelda ur yečabahen  ara  ɣer Qayrawan d Fas maca tigi aẓar-nsent n temdint, s 

wakka ḥerzent ini*aɣerman-nsent seld 1000 n yiseggasen, anemgal n tihert i yeɣlin deg tasut 

tis 4h . 

-Beṭṭu d umgired ɣef udabu, s wakka bdant tiktiwin  ticiiyin n Yifaṭimiyen keččment deg 

tmetti. Ifuk udabu n tgelda deg useggas 296h-909 st mi yefka ugellid arustumi iman-is i 

Yifaṭimiyen, ma d Ibaḍiyen-nniḍen rewlen ɣer  unẓul, bnan timdinin n wasif Mẓab seg-sent:  

erdaya d Wergla. 

       Iɛebbasiyen zeḍmen ɣef  Nefusa , nnuɣen mgal-nsen deg Manwa ɣer tama n Tripoli anda 

i ssawḍen ad ten-rebḥen. 

-Cwalat n daxel : yazid ben fanden i ixedmen tanekra seld tamettant n abd Arraḥman ben 

Rustum yessuter deg abd Allah ad yeǧǧ adabu ma yella win it-yifen 

 

 

 

 

 

Ixef wis kraḍ                                                 Ialawiyen d Yiciiyen 

                                         1.Idrisiyen 172h/788 stɛ 

Tazwart 

Asmi ɛyan Imaziɣen seg tedbelt n lamawiyen d yiɛebbasiyen, uɣalen win i d-yusan mgal-nsen 

ad ddun yid-s am yixariǧiyen d yiciɛiyen, s wakka ɛawnen-ten deg usebded n tgeldiwin i 

yesɛan timunent ɣef usammer seg-sent: tagelda Tadrisit. 

1.Imaɣlayen*ideg d-tlul tgelda Tadrisit 

Tagelda Tadrisit yessebded-itt Idris ben abd allah, aẓar-is d ḥasan ben li ben Abi ṭaleb. 

Iɛalawiyen ttwalin d nutni i yeɛan azref ad ṭṭfen adabu d aya i ten-yeǧǧan ad ssekren 

tigrawliwin mgal Lamawiyen d Yiɛebbasiyen. Deg useggas 170 h xedmen Yiɛebbasiyen 

yiwet n twaɣit deg yiwen wadeg umi qqaren Fax, (ɣer tama n Mekka) aṭs i yettwanɣan n 

Yiɛalawiyen ma yella d Idris yerwel ɣer tmazɣa netta d umeddakel-is Racid, yefren Tamazɣa 

acku yeẓra Imaziɣen d wid i iḥemlen wid i d-yefrurin seg twacult n Rrasul, rnu ur ḥemlen ara 

adabu usrid n uasammer, s wakka ruḥen ɣer Tanǧa kecmen ɣer Walili mmeslayen i uɣella* 

amaziɣ n lɛerc Awraba isḥaq ben Muḥamed, asmi i yeẓra tadra-s yesterḥeb yes-s akken  i 

iwata, ayagi yeḍra deg wass amezwaru n Rabiɛ amezwaru n useggas 172h /788 st. 

    Asmi ɛeddan sḍis n waguren yessaweḍ Idris ad d-yejbed Isḥaq ɣer wayen yebɣa, deg wass 

amezwaru n remḍan Ishaq ijmeɛ-d imeqranen n lɛerc-is, yemmeslay-asen ɣef Idris d uẓar-is, 

yessuter deg-sen ma ad t-qeblen ad yuɣal d anebbad fell-asen, s wakka rran-t d agellid fell-

asen deg useggas172h/788 st. 

    Yessaweḍ lɛerc n Awraba ad d-yejbed leɛrac-nniḍen (Zennata, Zwaɣa, Lewwata d 

Meknasa), ma yella d leɛrac i yugin ad ddun yid-s yemgugga fell-asen, seg-sen Fendlawa, 

Behlula, Medyuna, Fezzaz llan deg-sen yimasiḥiyen. 

    Yeṭṭef Tamesna d Tadla, yuɣal-d deg useggas 173h, yewwi-d iglafen syin ɣer-s yeẓḍem ɣef 

Tlemsan, ma yella d anebbaḍ n temdint-a Muḥamed ben azen yessuter leɛnaya d talwit, ma d 

Idris yefka ṭmana i ugdud, syin ɣer-s yesbedd tamesgida. 

   Deg Baɣdad, Harun Racid mi yesla s wayen i iga Idris d tnezmert*i yesɛa s tallelt n leɛrac 

imaziɣen ur yebɣi ara ad tban tgelda i iǧehden deg umenkud-is, s wakka iceyyeɛ Sulayman 

ben Hurayz ɣer Fas i wakken ad tineɣ. Asmi yewweḍ yenna-yas belli yella d aqeddac n baba-s 

deg usammer, yumen-it Idris yeqqel yeččawar-it deg yal tamsalt,  almi d yiwen was ifures 

tagnit mi yella waḥdes, yefka-yas yiwet n rriḥa d asefk*maca tesɛa ssem yessaweḍ s-yes ad t-

ineɣ deg useggas 177h793 st 

2.Tallit n Idris wis sin 

Asmi yemmut Idris, yeǧǧa-d tameṭṭut-is iyellan d yelli-s n isḥaq, umi qqaren Kenza s tadist, 

ijmaɛ-d umeddakel-is Racid iɣellaten*n leɛrac, yessuter deg-sen ad arǧun alamma ilul-d 

llufan, ad walin d acu ara xedmen, rnan sin waguren Kenza tesɛa-d aqcic, umi semman Idris 

wis sin, yesseker-it-id Racid, yesselmed-it mi meqqer cwiṭ tasekla d tjerrumt  d yidles aɛrab, 

iwelleh-it s ayen yelhan, yesselmed-it amek ara yerkeb ɣef userdun. Asmi yessaweḍ mraw 

iseggasen deg leɛmer-is yessisen-it*i ugdud, aneggaru-ya iqbel-it deg tmesgida n Walili. 

    Idris wis sin yuɣal iferren seg waɛraben wid i ixedmen yid-s, seg wigi Musa ben umayr 

Lazdi, seg lɛerc n waɛraben Azd. Argaz-a qqaren-as abd Raḥman Ben Melǧum, yemmuger 

aṭas seg a Waɛraben n Landalus akked yiqayrawaniyen  ifka-yasen akal, kra yerraten d wid 

iččawar. Ma d Imaziɣen, i-as ixedmen ayen yelhan, yerraten deg ṭṭarf, yewweḍ almi yenɣa 

isḥaq ( aɣella*n awraba) s tmentelt d akken isɛa assaɣen d Ibrahim ben Aɣlab, rnu yebɣa ad 

d-yer ttar i Yimaziɣen, imi Idris yeḥqer-iten. Wid it-yettɛassan llan d aɛraben n Tferka neɣ n 

Landalus, isemma umer ben Muḥamed ben Saɛid L-Axisi d anezzarfu*. 

3.Asebded n temdint n Fas 

Yenna-d umezray ch.A.Julien, asmi  i s d-tban walili mectuḥet, ur tettawi ara aṭas n yimezdaɣ 

iɛewwel Idris wis sin ad yeffeɣ seg-s  wakken ad yesbedd tamdint tamaynut, llan wid i d-

yeqqaren yugad ad ten-ɣen Yimaziɣen, acku yejbed iman-is fell-asen,  s wakka deg useggas 

809 st 192h, Idris ur yebɣi ara ad ibeddel amkan, ismenyaf ad isbedd tamdint-nniḍen sdat n 

temdint taqburt i yebda bab-as, yesbedd lǧameɛ akked lberǧ zedɣen deg-s waɛraben. Amezray 

Levis Provensal yenna-d, belli yesbedd tamdint Lɛalia (tamdint tunnigt), ma d Gautier, yenna-

d seg tmental n ufran n umkan n Fas d aman yeṭṭuqten, akked d yisufar i tteḥwiǧin i lebni, rnu 

abrid yellan gar uzaɣar n laṭlantik d Lmeɣreb Alemmas. 

   Yuɣ akal ɣef leɛrac n Zennata ( Zwaɣa d Beni Yarɣic), syin akin aṭas n yemdanen i d-yusan 

ɣer-s  i wakken ad zedɣen deg-s, d timidiyin*n twaculin i d-yusan ɣer-s seg Landalus 

(Cordoue d Seville) akked temnaḍin-nniḍen i ṭṭfen yimasiḥiyen, neɣ ur bɣin ara ad kemlen 

tudert-nsen deg-sent, llan wid i d-yusan seg Qayrawan s tmental tisertiyin, imezdaɣ-a akk 

wwin-d yid-sen tifukas*. . 

   Yenna-d daɣen umezray Charle Andre Julien, “Idris wis sin, mačči d win yesbedden kan  

tamdint, maca isbedd awanek*amezwaru n Marruk”, mačči akken i d-yenna H. Terras, belli 

yessaweḍ ad yesdukel s ddaw udabu-s akk ayen tesɛa tjumma*n Marruk n tura, maca ɣef 

wakken i d-yeqqar umezray Lbekri akked Ibn Xaldun, aḥric meqqren n uzaɣar n Latlantik ur 

yettekki ara deg umenkud*n Yidrisiyen. 

    Yettwanɣa Idris s ssem ass 12 ǧumada wis 2 aseggas 213h (838st) deg leɛmer-is 38 n 

yiseggasen (yeḥkem 26 iseggasen) yeǧǧa-d 6 n warrac ameqran deg-sen Muḥamed ma d 

wiyaḍ seg-sen: abd Allah, issa, Idris d ḥmed.. 

4.Taɣerma n Yidrisiyen 

Deg tdamsa seg-s tanezzut sɛan ulzuzen i yettilin yal ddurt seg-sen: uza, Nnaḥiya Lxaḍra.. 

Asmi yekcem Idris ɣer Tlemsan deg useggas 172h, isbedd lǧameɛ, yessaweḍ lislam ɣer unẓul 

n tmurt, yekkes tasreḍṭ tamasiḥit d tyahudit yerna  iḥureb ixariǧiyen. 

    Deg tallit n Yaḥya Amezwaru i tesbeded  Faṭima Lfihriya tasdawit Lqarawiyin deg useggas 

245h deg tallit n Yahia Amenzu, seg wid i ilemden deg-s amrabeḍ amasiḥi Silvister, i yewwin 

uṭṭunen n waɛraben ɣer Lurup.. 

5.Aɣelluy n tgelda 

Asmi yenbeḍ mmi-s amenzu Muhamed i yeṭṭfen amḍiq-is, d mmi-s n yiwet n tmeṭṭut seg lɛerc 

Nefza, yefka i yal yiwen seg watmaten-is anabaḍ*n yiwet temnaḍṭ, amahil-a yessaweḍ ɣer 

beṭṭu gar watmaten d unquqel n tgelda, uɣalen  watmaten ur ttemsefhamen ara gar-asen, 

sxesren ayen ixedmen imezwura, timnaḍin n Yidrisiyen ddrent almi id- wwḍen Yifaṭimiyen 

deg useggas 921 st, agellid aneggaru d ḥasan Lḥaǧǧam i yuɣalen s ddaw ifassen n Yiciɛiyen 

deg useggas 923 st. 

    Yenna-d Charle André Julien , belli Idrisiyen ckuntḍen deg yidurar n Tanǧa almi i d-usan 

imeqranen n yiserdasen n temdint Cordoue, s tallelt n Zennata xedmen talast i tgelda deg 

useggas 974 st, seg tmental-nniḍen ad d-nebder: 

-Kra n yinebbaḍen ddan d Lamawiyin (seg-sen temnaḍṭ Siǧilmasa) yewwi-ten ṭmaɛ neɣ tugdi 

. 

-Rnu ɣer waya tiktiwin n leɛrac yal wa ijebbed ɣer lɛerc-is d temnaḍṭ-is, yal tamnaḍṭ s 

timument-is, tesdukel-iten kan tebzert d ṭrad d ubdar n yisem ugellid deg tẓallit n lǧumuɛa, 

uɣalen ttnaɣen gar-asen. 

-Tamentelt-nniḍen d amihi*n Lamawiyin deg Landalus, d Yiɛebbasiyen d Yiɣelabiyen. 

                     2. Ifaṭimiyen deg Tmazɣa 296h-362h/909-975 st 

 

Tazwart 

Qqaren-d yiɣbula*n umezruy, talalit n Yiciɛiyen d tiktiwin-nsen, bannent-d  zik deg umezruy 

n lislam, asmi yemmut Rusul, kra n yimeddukal-is nnan-d belli d Banu Hacem i ilaqen ad 

ṭṭfen adabu. Asmi ṭṭfen Lamawiyin adabu, ffɣen-d  Yiciɛiyen mgal-nsen. Nezmer ad d-nebder 

seg tinekriwin i xedmen, ayen yexdem Lḥusin ben ali asmi yeḥkem Yazid ben Muɛawiya, 

tegla-d tedyant-a s tmenɣiwt n Lḥusin deg Karbala  deg useggas 61h, mi yeɣli uwanek*n 

Lamawiyin deg 132h, ɣilen d nutni ara  iḥekmen, maca zwarenten warraw n leɛmum-nsen 

Bnu Lɛebbas ṭṭfen adabu, wigi qqaren-d belli amezwaru-nsen Lɛebbas ben abd  Lmuṭṭalib d 

ɛemmi-is n Rasul, ihi deg lwert lɛem d netta i yezwaren ɣef warraw n Faṭma Zzahra yelli-s n 

Rasul, ma d Iciɛiyen ttwalin adabu d ayla-nsen, acku d arraw n yelli-s n yimceggaɛ n Rebbi,  s 

wakka xedmen tinekriwin qessiḥen sembawelent, sergagint tagelda Taɛebbasit, maca sensen-

tent Yiɛebbasiyen, s wakka bedlen iciɛiyen taserti-nsent uɣalen qeddcen s tufra. 

     Ma yella deg usammer ɛawnen-ten Yifarisiyen, deg Tferka ugafa awnen-ten Yimaziɣen 

ladɣa lɛerc n Kutama. Seg yimezwura i d-rruḥen ɣer Tmazɣa ad naf  limam ǧaɛfar Ssadiq 

Lḥalawani akk d Abu Sufyan, iceyyeɛ-iten limam ǧaɛfar Ssadiq ɣer Tmazɣa, yenna-yasen: 

“Lmeɣreb d akal n lbur ruḥet ad t-kerzem, alamma yewweḍ-d win ara yeẓẓun.”, ihi s wakka 

rran ɣer Kutama sfehmen i medden taluft-nsen, ddren din almi mmuten, ssin ɣer-s  iruḥ Abu 

abd Allah Cciɛi ɣer Kutama, yewweḍ deg useggas 280h. 

1.Awal ɣef Abu abd Allah Cciɛi 

Aẓar n Abu abd Allah seg lkufa, ikcem ɣer umussu aciɛi deg Lɛiraq, ittwaceggeɛ seg 

Salamiya (d tamdint tamectuḥt n Suriya) ɣer  Lyaman, yelmed dinna ɣur Iben Hawcel, asmi i 

iruḥ ɣer Mekka deg useggas 280h  yemlal netta d Yiɣellaten n lɛerc Kutama, yenna-d Ibn 

Xaldun fell-asen, sɛan tanezmert*, yezga-d deg umalu n Qsenṭina almi d Bgayet, d lures, Sṭif, 

Baɣlyia, Ngawes, Mila, Qsenṭina, Skikda, Lqul d ǧiǧel, seg-sen Musa ben ḥaret, Mesɛud ben 

ira, Abu Lqasem L-Ufǧumi. Fkan-as isallen ɣef  Kutama, tagi yebɣa ad tt-yer d talqaɛt i 

leqdic-is, yedda yid-sen ɣer Tmazɣa, yeṭṭef adeg deg temnaḍṭ n Ikǧan (gar illel d uzaɣar n 

Sṭif), deg wakal n Beni Sekyan lɛerc n ǧmila aɣella n  Beni Sekyan, yefka-yasen tanezduɣt, 

isbedd tamdint Dar Lhiǧra, ijbed-d ɣer-s leɛrac, yexdem yiwen n yigen iǧehden s yimaziɣen 

yellan dinna. 

2.Anekcum n Yifaṭimiyen ɣer temnaḍin-nniḍen n Tmazɣa 

Deg  useggas 902 st/299h ṭṭfen Mila, mi yenɣa Ziyadat Allah wis 3, abd Allah wis 2, ifures 

Abu abd Allah tagnit yeṭṭef Sṭif  deg useggas 301h/904 sts, yerra-d Mila, i s-yewwi abd 

Allah wis 2, yeṭṭef imukan isudasen* d yiberdan yettawin ɣer Tefriqt, yesḥeq igen n 

Yiɣlabiyen, yekcem ɣer Reqqada, deg 27 mars 306h/909 sts yessudes addad n tmurt, iwɛed i 

yimezdaɣ tukksa n twesyin* ad yeǧǧ anagar lecur. Asmi i iwala adabu-s yerked, yebda 

asufeɣ n tiktiwin n cciɛa i yimezdaɣ, ar lawan-agi, lmahdi ubayd Allah (i yellan seg uẓar n 

Lḥusin ben li) yella deg Salamiya, iwessat baba-s ad iruḥ ɣer tmurt i ibeɛden yenna-yas d 

kečč i d lmehdi. Imcegɛen n Tferka nnan-as belli bɣan-t yimezdaɣ  n temnaḍṭ-a ad iruḥ ɣur-

sen. Deg useggas 902 st yerwel seg Surya ɣer Maser ikemmel ɣer Tripoli, Lǧarid almi 

yewweḍ ɣer Siǧilmasa deg Lmeɣreb Imixfiw, maca ṭṭfen-t ɣer lḥebs Yimedrariyen. 

     Yusa-d Abu abd Allah Cciɛi i wakken ad t-i d-yessukkes, deg ubrid-is yeṭṭef Tihert s 

wakka yesseɣli tagelda Tarustumit  yewweḍ ɣer Siǧilmasa yessufeɣ-d ubayd Allah syin akin 

yuɣal-d deg 15 yennayer 910 st/307h, kecmen ɣer Reqqada, syin ɣer-s yeṭṭef s wudem unsib 

isem lmehdi Amir Lmuminin (ageldun n lmumnin), s wakka wwḍen Yiciɛiyen nutni d lɛerc 

amaziɣ Kutama ɣer lebɣi-nsen, d Imaziɣen i yellan d lsas n tgelda Tafaṭimit. 

   ubayd Allah yufa deg Reqqada anabaḍ i iseggmen s yigen-is d yinebbaḍen-is.Tadbelt* 

tseggem bdan tiwesyin (leɣramat), limam lmehdi isemma amḥad* aciɛi. 

     Lmehdi ur yebɣi ara ad iḍfer leryuy n Abu abd Allah, acku aneggaru-ya yettḥessis i gma-

s Abu Lɛebbas is-yeqqaren:“ d kečč iyesbedden amenkud*” yebɣa ad t-yessiweḍ ad yesker 

ccwal. 

    Abu abd Allah yeɛreḍ ad yessiweḍ lmehdi ad yeqbel beṭṭu n udabu yid-s, yeqqel yekkat 

deg leryuy-is d tiktiwin-is n unabaḍ, yewweḍ almi i icuk deg tezmert n lmehdi ad yeseddu 

tagelda, isallen-a akk wwḍen ɣer lmehdi. S wakka anebbaḍ-a yenɣa yiwen seg yiɣellaten* n 

Kutama ssin ɣer-s yenɣa Abu abd Allah akk d  gma-s, ass n 31 yulyu 911 st/308h, d aya i 

yezzeɛfen imezdaɣ n lɛerc-a, syin akin xedmen tanekra deg tefsut 912 st/309h, seddan yid-sen 

leɛrac n unẓul n Qsenṭina, lmehdi yecru-tt merriɣet i wakken ad tt-yesseḥbes s ddaw leɛnaya n 

mmi-s Abu Lqasim. 

    Deg taggara n useggas 912 st/309h tella-d tnekra n yimezdaɣ n Tripoli, yiwen uḥric n 

tegzirt n Sisil yeqbel adabu n Yiɛebbasiyen iga aṭas u wuguren i Yifaṭimiyen almi d aseggas 

915 st. 

    Ccwalat-a ttbeyyinen-d belli ulac tilelli ɣer yimezdaɣ, amedya : imezdaɣ ur sɛin ara azref 

ad fernen amḥad, tiwura* ttaken-tent i wid i ten-iqerben, tekksen-asen kra n lɣellat. 

    Lmehdi yella yebɣa ad yeṭṭef akk amenkud* ineslem ladɣa asammer, s wakka yebɣa ad 

yezwir deg Maser. 

 

3.Tinemzagin*ɣef Maser 

Deg tegrest 913/914 st, lmehdi iceyyeɛ yiwet n tnemzagt s lmendad n mmi-s Abu Lqasim, ɣer 

Maser, yessaweḍ ad yeṭṭef Liskandariya d Fayum yesfeɛfeɛ Lfusṭaṭ, maca lxalifa Lmuqtadir 

iceyyeɛ iserdasen i iẓewren s lmendad n Munis, ḍran yimenɣiyen qessiḥen i idemren Abu 

Lqasim ad yeqqel ɣer Tferka. 

    Deg useggas 919 st yekcem Abu Lqasim ɣer Liskandariya i tikelt-tis snat, ikemmel ɣer 

Lǧiza, maca tanawt i iceyyeɛ ubayd Allah ɣerqen-tt iɛebbasiyen deg useggas 920. 

    Asmi yeṭṭef Lmuɛiz Lidin Allah adabu seg useggas 953 st/342h almi d aseggas 975st 

yessaweḍ ad yekcem ɣer Maser s lmendad n ǧawher Ssiqilli s 10.000 n yiserdasen deg 

useggas 969 stɛ, syin ɣer-s yesbedd tamdint Lqahira (anamek-is tin i irebḥen), syin akin 

Ifaṭimiyen wwin akk ayen i ǧǧan deg Tmazɣa, ǧǧan Buluɣin ad yenbeḍ war ma yegzem 

assaɣen yid-sen. 

 

4.Taɣerma 

-Tadamsa 

Deg  taɣult*n tfellaḥt ad naf fkan-as azal meqqren, tella teǧuǧǧeg ladɣa asmi ḥebsen ccwalat 

d tnekriwin i ssekren leɛrac n Senhaǧa d Zennata. 

    Deg uḥric n temguri*, asmi ṭṭuqten ccwalat fkal azal meqqren i temguri n yemrigen*. 

xedmen daɣen azeṭṭa d yiselsa n leqṭen akk d lkettan n leḥrir i ireqmen sɛan tugniwin*n 

ugama (isaffen, idurar..) 

-Ssufuɣen-d aqarid* s yisem n limamat-nsen, deg Tunes, xedmen daɣen iɣerruba*deg 

ennaba d Lmehdiya d Iskadariya, ssawḍen ad sɛun tanawt meqqren, xedmen zǧaǧ deg 

Nefzawa. 

-Tekksen-d lmerǧan seg swaḥel n Lmeɣreb Imixfiw (Sebta). 

-Deg tnezzut, tella tin n daxel d tin n berra gman-t, ttawḍen alamma d Tumbuktu deg unẓul, 

tanezzut tcud  gar tamazɣa d Sudan d yilel agarakal akk d  usammer ineslem akk d  Landalus. 

 

-Idles 

-Lebni 

Sbedden kra n temdinin seg-sent :Dar Lhiǧra, Acir, Lmehdiya akked  Lmensuriya i semman 

ɣef yisem n Lmensur aseggas 337h/948 stɛ deg Tferka. Bnan daɣen tamdint Lmuḥemmadiya 

deg Msila, rnu ɣer waya tamdint Lqahira deg useggas 362h deg Maser. 

    Sbedden timesgidiwin*seg-sen tamesgida n L-Azher ɣef yisem n Faṭma Zahra yelli-s n 

yimceggeɛ n yillu, slemden deg-s tiktiwin ticiɛiyin almi d asmi yenbeḍ Salaḥ Ddin L-Ayyubi, 

uɣalen sselmaden deg-s lfiqh. 

 

-Tussna 

Ufraren-d waṭas n yimusnawen deg yal aḥric, ad naf inebbaḍen-nsen sɛan tamussni, ttaken 

afud i yimusnawen, amedya ɣef waya :Lmuɛiz d win yesnen aṭas n tutlayin seg-sent tamaziɣt, 

taɛrabt, tagrigit d tlatinit. 

 

    Sɛan axxam n tesnagt*, anda i lemden tussniwin tigrigiyin (hellénistiques), izerfan, tujjya, 

tasnagurt* d tusnakt*. 

    Ifaṭimiyen fkan azal meqqren i temkerḍiwin*, s wakka sbedden yiwet n temkerḍit* 

tameqrant sdaxel n tiɣremt-nsen*, tteɛraḍen-d ɣer-s aṭas n yimyura, imezrayen, 

inezzurfa*..atg, ttaken-asen arazen d yedrimen. 

 

    Seg yimusnawen i d-yufraren deg tmedyezt ad naf : Ibn Hani Landalusi, i yeddren deg tallit 

n Lmuɛiz, yella daɣen mara Lyamani i yeddren deg tallit n Lfayez(1154-1160 st). 

    Ur qqim ara Yifaṭimiyen deg tmazɣa iwakken ad zuzren taɣerma-nsen, maca smersen 

tasnagt* d teɣdemt*, wwten ad ilin axir n Yiɛebbasiyen d Lamawiyen, zuzren idles ineslem, 

xedmen i lfayda n tussna s usexdem n waṭas n tutlayin. 

 

Ttilin-d waṭas n yiskusa*d unadi gar-asen d yimusnawen n yisekkuden-nniḍen, war imenɣi 

neɣ leḥqer acku ttwasnen s umuzzu*, ad naf deg tedbelt-nsen wid i izemren i itewlen, ɣas 

mačči d Inselmen (Uwdayen d Yimasiḥiyen..), ǧǧan deg Maser yiwet n tkemmuct n 

Yimasiḥiyen i wumi qqaren Iqebṭiyen llan gar-asen wid yeṭfen tiwura tunnigin. 

   Deg tẓuri, ad naf deg lɛerc n Kutama, sebɣen lḥyuḍ s waṭas n yiniten* ma tmuqled seg tama 

ad twaliḍ tugna*, ma tmuqqelḍ seg tama-nniḍen ad twaliḍ tugna-nniḍen.Yella yiwen unaẓur* 

umi qqaren Lkutami, iga yiwet n tugna n nbi Yusef s daxel n lbir. 

Ixef wis ukuẓ                  Abeddel meqqren n ttnasfa n tasut tis 11                       

                                      1-Tiwɣi n Bnu Hilal 

 

Tazwart 

Seg tulmisin* n tasut tis 11ad naf, taneflit* n udabu Aḥemmadi d Uziri, ma d azgen wis sin n 

tasut-a tettwassen s tiwɣi* n yidewwasen*aɛraben umi qqaren Banu Hilal i d-yusan seg 

usammer wwḍen ɣer Qsenṭina. 

Tiwɣi-ya i d-yellan deg useggas 1051 stɛ, tbeggen-d tazwara n tallit tamaynut iḥesben kra n 

yimezrayen seg-sen Ibn Xaldun, d “tawaɣit”, icubeh-iten ɣer ujraḍ. Ma d amezray E Gautier 

iglem-d* ayen ixedmen belli d” Taggara n Umaḍal”*wwin-d yid-sen anagar zerriɛa n tmettant 

d yiferdisen* n tukerḍa d usedrem. 

1.Timental n tiwɣi 

-Llan kra n lerac deg Maser i ixeddmen iɣeblan i udabu afaṭimi, wigi d Banu Hilal d Banu 

Sulaym, ɣef waya yebɣa uneɣlaf Afaṭimi umi qqaren Lyazuri ad ten-yessufeɣ iwakken ad 

yethenni seg-sen, s wakka imud-asen idrimen d yiselsa n yiseɣ* syin ɣiceyyeɛ-iten ɣer Tferka 

anda i llan Yiziriyen, i sen-yeffɣen afus imi gezmen assaɣen yid-sen, ǧǧan asekkud* aciɛi rran 

deg wadeg-is asekkud asunni i ṭṭafaren iebbasiyen. S wakka ruḥen igeldunen n Banu Hilal 

ɣer umalu s twaculin-nsen d yiɣerisiwen-nsen. 

2.Tikli-nsen 

Wwḍen idewwasen-a tikelt tamenzut ɣer Tferka deg useggas1051 st, ɣef wakken i d-yenna 

umezray Ibn Xaldun zeḍmen-d am ujraḍ, sxerben akk ayen d-ufan deg ubrid-nsen. Deg 

wakud-a agellid Aziri Lmuiz imuger akken i iwata ageldun n leɛrac umi qqaren Riyaḥ, rnu 

yefka-yas yelli-is, isumer-as ad yessekcem iserdasen-is deg yigen Aziri, maca seld ayen 

ixedmen n diri deg Haydaran deg useggas 1052 st, Lmuɛiz igzem-itt deg rray ad yennaɣ 

mgal idewwasen-a, mi ḍran imenɣiyen gar sin idisan fuken s trennawt n yidewwasen ma d 

Lmuiz yerwel ɣer Qayrawan i yellan s ddaw lḥers n Banu Hlal. Yebna Lmuɛiz igadiren* maca 

war agemmuḍ syin yeǧǧa Qayrawan, ma yella d idewwasen ṭṭfen akk timdinin yeldin. 

    Timdinin n Tferka ḥekment-tent inebbaḍen,* i yellan ttxellisen tiwesyin  i yidewwasen. Seg 

tama n Yiḥemmadiyen ceyen yiwen unebbaḍ (lḥakem) umi qqaren Xurasan i yemsefhamen d 

Banu Hilal, Ixelles-asen tiwesyin,  ma nuɣal-d ɣer Yiziriyen wwḍen armi ur zmiren ad 

xedmen kra, sdat n yidewwasen aɛraben. 

Seg wakken llan-t tismin gar Yiḥemmadiyen d Yiziriyen, ineggura-ya gan tamsisit*akk d 

Leɛrac n Riyaḥ, ma d Yiḥemmadiyen mtawan akk d Atbeǧ, ula d leɛrac-a ur d-myezgen ara 

gar-asen. Atbeǧ llan weren mliḥ, llan ttɣimin deg lqela, Lmensur yettak-asen azgen n lɣella 

n yirden d ttmer yewweḍ armi yeqqel yesɛedday  kra n wussan deg temdint n Nasiriya umi 

semman seld, Bgayet i yebna baba-s Naser ben elnas. Asmi yeḥkem mmi-s umi qqaren 

Badis deg useggas 1104 st iruḥ seg temdint n Lqela yerra ɣer Bgayet i ibeɛden ɣef 

yidewwasen. 

    Deg Tferka, lerac imaynuten n Banu Hilal ṭṭfen abrid-nsen ɣer umalu, s wakka leɛrac n 

Maqil ṭṭfen lecḍuḍ n tniri n Tferka d Lmeɣreb Alemmas. Kra deg-sen wwḍen ɣer Mtiǧa wigi 

d lerac n Maqil d Tɛalba. Deg Lmeɣreb Imixfiw (Maroc) ṭṭfen seg waṭlas almi d agaraw n 

Laṭlantik. Ma d leɛrac n Sulaym i yellan deg Tipoli, kecmen ɣer Tferka deg tasut tis 13, syin 

akin  isawel-asen  ugellid aḥefsi iwakken ad yekkes lerac n Riyaḥ seg uzaɣar n Qayrawan, s 

wakka srewlen-ten ɣer temnaḍṭ n Qsenṭina. 

3.Inalkamen n tiwɣi 

-Aɣbel 

Aṭas n usedrem i gan Bnu Hilal, ilaq ad nẓer belli ayagi mačči iman-nsen i t-xedmen maca 

yekka-d daɣen sɣur iferyal* igrawliwen yellan mgal adabu Aziri,  llan daɣen wid ur nesɛi ara 

akal. Ula d Yiziriyen ttekin deg usexreb, imi ssutren ad gezmen addagen(ṭjur), ad sxerben 

lexlawi i d-yezzin i temdinin i yellan s ddaw lḥers. 

-Beṭṭu amaynut n uɣref 

Send ad d-asen Banu Hilal, llan Yizennatiyen san aṭas n yileɣman, ttemcabahen iqiḍunen n 

yimaziɣen-nniḍen d wid n waɛraben, mi d-kecmen idewwasen araben demren Izennatiyen 

ɣer umalu gedlen-asen ad kecmen yizuɣar unnigen (layen) n Qsenṭina d ẓab anda i llan 

nutni.Yenna-d Lidrisi aɛraben idewwasen ṭṭfen aḥric meqqren n temnaḍṭ n Qsenṭina 

smenyafen izuɣar ɣef yidurar. Ur kcimen ara ɣer temnaḍṭ n leqbayel usammer maca ttɛassan 

iberdan gar Qsenṭina d Lqul, s wakka tenqes tjumma*n Yimaziɣen. 

    Iɣerfan imaziɣen iqburen kecmen deg yidewwasen aɛraben, wiyaḍ ǧǧan akal-nsen i leɛrac i 

d-yusan seg unẓul. Deg temnaḍṭ n Qsenṭina i yellan s ddaw leɛnaya n Yiḥemmadiyen ad naf 

deg usammer Nefzawa. Deg tama ugafa n Awras llan Huwwara d Luwwata. Deg unẓul llan 

Riɣa d Wergla. Wasin i yellan d Yizennatiyen uẓen ɣer ugafa n umalu, yiwet n tazunt*-nsen 

abd Lwad bdan ad d-ttadren ɣer wawras. Lɛerc n  Kutama llan deg temnaḍṭ i d-yezgan gar 

Qsenṭina, Lqul, Bgayet d Sṭif. Deg umalu  Zwawa d Senhaǧa ṭṭfen ttel i d- yezgan gar Bgayet, 

Tnes d yizuɣar unnigen. 

    Deg tasut tis 12 yenna-d Ibn Xaldun, leɛrac igejdanen n yidewwasen aɛraben i irekden deg 

Lmeɣreb Alemmas bḍan akk-a: -Atbeǧ tṭfen ẓab alamma d Wad ir, ma d tiẓunin*-nniḍen n 

lɛerc-a llant deg usammer n Luras d temnaḍṭ n Qsenṭina d yidurar i iqerben ɣer Lqala d 

yidurar umi qqaren tura ǧbel emmur. Lɛerc Zuɣba llan deg yizuɣar n ẓab umalu akked  

Lḥuḍna. Maɛqil ṭṭfen anẓul n Lmeɣreb Alemmas, yiwen seg leɛrac-is, umi qqaren tɛalba tuẓa 

armi d tamnaḍṭ n Lemdiya d temnaḍṭ n Lezzayer. Leɛrac imaziɣen swexxern-ten ɣer unẓul d 

umalu. Izennatiyen umi qqaren Wasin ttwasufɣen seg Mẓab udren ɣer unẓul, ma yella d Racid 

d ɛabd Lwad d Beni Merin rran ɣer umalu. 

-Inalkamen-nniḍen 

Adewwas ladɣa win meqqren, yessexrab tiẓegwa , ma ad iɛeddi seg lexlawi d imedwen,*ilaq-

as ad yawi učči-s, s wakka ur yettqadar ara tiferkiwin n medden. Anect-a d tidet deg Lmeɣreb 

ladɣa Taferka i inɛettaben seg unerni n tlisa n yidewwasen akk d ṭṭraḍ d ccwalat. Ma yella d 

Lmeɣreb Alemmas drus i inɛettab ma nesserwes-it ɣer Tferka. Aṭas n temnaḍin seg-sent 

idurar d kra n yizuɣar d swaḥel ur tent-uwiḍen ara. Seg tama-nniḍen  idewwasen send 

anekcum-nsen ɣer Lmeɣreb Alemmas, qqimen deg Tferka azal n mrew iseggasen, rran ddehn-

nsen ɣer ccan neɣ tixxutert i yesɛa wakal d lfayda n umtawa akked yimezgiyen* 

   Abrid i icudden gar Lqelɛa d Bgayet yella s ddaw tessast n yidewwasen, deg temdinin 

imezdaɣ llan d wid iseg d-sfaydin ttxellisen tiwsi (leɣrama) iwakken ad ten-ḥudden.Llan 

yimtawayen*gar kra n temdinin d yidewwasen i wakken ad qeḍɛen tanezzut gar iɣaramen 

(timdinin ) d temnaḍin i ibeden ɣef tmurt, amedya ɣef waya Qsenṭina. 

    Idewwasen aɛraben zuzren tɛrabt ssehlen anekcum n Yimaziɣen i izedɣen deg tmurt, i 

wakken ad issinen idles ineslem.Tutlayt taɛrabt tebda tettaṭṭaf adeg n tmaziɣt cwiṭ cwiṭ deg 

tudrin neɣ tamurt, maca tadyant yesɛan azal meqqren d amxaleḍ yeḍran gar sin iferdisen*n 

yiriten*(ccetlat),ɣas akken yella-d umxaleḍ gar Yimaziɣen d Waraben asmi d-kecmen 

yinselmen, maca almi d-uwḍen Banu Hilal i iɣawel umxaleḍ-a.Ama d Imaziɣen neɣ d 

Aɛraben llan sɛan yiwet n tewsit*n tudert d tikli d usirem ɣer yiwet n tudert n tfellaḥt 

amxaleḍ-a iga tazrirt* meqqren ɣef tmetti tazzayrit armi tuɣal akk-a tura. 

    Deg Lmeɣreb Alemmas idewwasen aɛraben rnan ɣer Yimaziɣen i yeqqimen deg tmurt, 

ttɛassan neɣ ttbelliɛen iberdan i yettawin ɣer yidurar d swaḥel anda i d-rewlen Imaziɣen s 

tmentelt-nsen. Seg  tasut tis 11st i bdan swaḥel sɛan tamlilt*meqqren deg umezruy n Lmeɣreb 

Alemmas. Bgayet teqqel d asagen yesɛan tixxutert (ccan), tanawt-is tettḥuddu ɣef swaḥel ma 

d iwlalen-nsen*gan tamlilt meqqren deg umḥezwar yellan gar Yinselmen d Yimasiḥiyen. 

Ixef wis semmus                                               Tigeldiwin timaziɣin 

-Iziriyen D Yiḥemmadiyen 

                                 1. Iziriyen 972-1160 st/ 362-555h 

Tazwart 

Segmi i d-lhan Yifaṭimiyen d tnemzagin*ɣef  Maser, sseɛyan Imaziɣen s twesyin*, s wakka 

banent-d aṭas n tnekriwin, ladɣa tid i xedmen Ixariǧiyen deg useggas 943 stɛ, i ikemlen almi d 

947st, xedmen lḥers ɣef Yifaṭimiyen deg Lmahdiya maca issukes-iten-id umenzaḍ*asenhaǧi 

amaziɣ Ziri ben Mennad. Lxalifa yerra-yas lxir, yeǧǧa-t ad yesbedd tamaneɣt deg Acir (deg 

Tiṭri tama n Buxari). Deg useggas 973st Lmuɛiz iruḥ ɣer Maser yeǧǧa Buluɣin ben Ziri ad 

yenbeḍ*s yisem-is, deg akk Lmaɣreb, s wakka Isenhaǧiyen ṭṭfen tamurt n Lmeɣreb Alemmas, 

Taferka  d Tripoli.. 

1.Awal ɣef Yisenhaǧiyen 

Isenhaǧiyen d nutni i d imezwura i yesbedden deg Lmeɣreb Alemmas tagelda tamaziɣt 

tineslemt tamezwarut, sɛan leɛrac gar Awras d Tnes, Iben Xaldun yenna-d fell-asen belli akal 

i ṭṭfen, d idurar n Acir i sbedden, d agadir*i d-yezga deg umḍiq ad ten-iɛiwnen mgal acengu. 

Isenhaǧiyen ttidiren s lmal, deg unebdu kessen deg udrar, ma deg tegrest ttruḥun ɣer uzaɣar. 

 

2.Awanek*n Yiziriyen 

Yexdem Ziri aṭas n tnemzagin*ɣef leɛrac n Zennata d Meɣrawa i-yeṭṭfen kra n temnaḍin 

umalu n Lezzayer, s tallelt n Yifaṭimiyen, acku icenga-nsen mɛawanen nutni d Lamawiyen n 

Landalus, Ifaṭimiyen ssutren deg Ziri ad yennaɣ mgal Zennata syin ad yawi i yiman-is 

timnaḍin ara yeṭṭef, yella wayen i d-yewwi ɣer Tihert. S wakka yeṭṭef aḥric meqqren seg 

Lmeɣreb Alemmas. Yemmut Ziri deg yimenɣi-s mgal Meɣrawa deg useggas 971 st yuɣal 

deg umḍiq-is mmi-s Buluɣin, wagi yesɛa tabɣest*d udabu muqqren, rran-t Yifaṭimiyen d 

anebbaḍ*, d amenzaḍ* aserdasi, yesselḥaw tadrimt (tiẓraft), yesdukel tiwesyin (leɣramat) 

yeṭṭef tadbelt, fkan-as Yifaṭimiyen isem Yusef Abu Lfutuḥ, akked Sayf Ddawla (ssif n 

uwanek), iceyyeɛ-it lxalifa s amalu, yessaweḍ ad yesserwel Zennata, yessedrem Tihert, yeṭṭef 

Tlemsan, ayagi yessefreḥ lxalifa, yefka-yas kra n tsiway*n ureɣ, Lmuɛiz yumen Buluɣin mi s- 

yefka iduba, maca ikukra ad yegzem timiṭ gar-as d Yifaṭimiyen, seg akken yesɛa tanezmert*, 

d tbuɣar*, ihi yefka-yas widak ad t-iɛiwnen ad gren tamawt iwayen i-ixeddem Buluɣin. 

    Deg useggas 365h /977st yemmut Lmuɛiz, yeṭṭef amḍiq-is mmi-s Lɛaziz Niẓar, yemtawa 

nezzah d Buluɣin, yefka-yas Berqa, deg 369h /979-80st Buluɣin yexdem yiwet n tnemzagt 

mgal Lmeɣreb Imixfiw, yemgugga ɣef Zennata, yeṭṭef Fas, Siǧilmasa, iɣellaten n Zennata 

rewlen, ssutren tallelt sɣur lamawiyen, wigi fkana-sen aṭas n yiserdasen, rsen-d deg Sebta s 

lmendad n umenzaḍ*ǧafer ben ḥamdun. Mi yewweḍ Buluɣin d yiserdasen-is ɣer Tiṭwan, 

walan ur zmiren ara i yimenɣi, icenga-nsen qerben ɣer Spenyol anda i llan Lamawiyen, ma d 

nutni beɛden ɣef wakal-nsen, s wakka Buluɣin yezḍem ɣef Berɣwaṭa, Izennatiyen rewlen ɣer 

unẓul, ma yella d Buluɣin yeṭṭef abrid n tuɣalin, deg ubrid yuḍen, ssin akin yemmut deg 373h 

(mai 984 st) deg Warken (gar Siǧilmasa d Tlemsan). 

    Mmi-s n Buluɣin umi qqaren Lmansur (984/996 ts) ijemeɛ-d iheggaren*d widak yeṭṭfen 

tiwura*ɛlayen,  i wakken ad ẓren belli d netta i yuɣalen d agellid. Ssin ɣer-s iruḥ ɣer Reqqada 

iɛeyyen  inebbaḍen iserdasen, d yiɣarimen, iɛeggen abd Allah ben Muḥamed ad d-ijmmaɛ 

tiwesyin, wagi yeḍfer Ifaṭimiyen d agensas-nsen*. 

    Asmi d-ruḥen iheggaren*n Qayrawan ad as srebḥen amkan i yeṭṭef, yenna-yasen:”Nek 

mačči seg wid i d-ttɛegginen seg berra, werteɣ tagelda sɣur lejdud-iw.” 

      Asmi slan Ifaṭimiyen, cegɛen seg Lqahira yiwen urgaz ɣer Kutama isker-iten mgal 

Lmansur 986 st, tanekra-ya teqqim sin iseggasen, maca iseḥq-itt Lmansur, tella-d tnekra-

nniḍen (deg 989st) maca teḍra yid-s am tmezwarut. Isenhaǧiyen ṭṭfen akk tama usammer n 

Lmeɣreb Alemmas. 

       Ur ilaq ara ad nettu, belli deg useggas 987st ibeddel adeg i udabu ɣer Lmansuriya. Zzin-

as-d yigadiren*. Aseǧhed-a yella-d s usenqes  ubadu n abd Allah ben Muḥammed, wagi 

kerhen-t Yisenhaǧiyen acku cukken deg-s d netta i d tamentelt n ccwal i teseker Kutama, s 

wakka yenɣat Lmansur deg useggas 987 st. Seg wakken Kutama teɛya seg twesyin*, lxalifa 

Lɛaziz ifures tagnit iceggeɛ Abu Lfahem ḥasan Lxurasani, yerra ɣer Tmurt n Leqbayel 

usammer, i wakken ad ssekren cwal. Maca deg tefsut 988 st iceggeɛ Lmansur yiwet n 

tnemzagt ɣer Mila, mugren-t warrac akked tlawin, s wakka ur tesɛid d acu id as-n-yexdem, mi 

yewweḍ ɣer Bagaya yessxreb-itt, ikemmel ɣer Sṭif (aɣaram iǧehden n Kutama) yessaweḍ 

ineɣa aɣella-nsen*. . 

-Badis 996-1016 st 

Asmi yeṭṭef Badis adabu, yseɛa 12 iseggasen deg leɛmer-is, deg useggas 996 st/386h ijemeɛ-

d akk imeqranen n tgelda, ssin ɣer-s yexdem yiwet n tirza ɣer iɣaramen*n Sus d Lmahdiya , 

iɛeggen ɛemm-is ḥammad Abu Lfutuḥ d anebbaḍ ɣef Acir s wakka yeṭṭef akk Lmeɣreb 

Alemmas, ma d netta iɛeggen-it lxalifa amaynut Lḥakim Afaṭimi. 

-Lmuiz 1016-1062 st 

Mi yeṭṭef  Lmuɛiz adabu, yesɛa 8 iseggasen deg leɛmer-is, ur iḍfir ara abrid n baba-s maca 

yella s ddaw tezrirt*n uselmad-is i yellan d asunni, s wakka yebɣa ad yeddu i lebɣi n 

yimezdaɣ n Qayrawan i ikerhen cciɛa. Yella yettwexxir ɣef  Lqahira cwiṭ cwiṭ, almi d aseggas 

1048 st  mi yukez*s udabu n Baɣdad. Yettwassen s terseḍṭ d tussna ur yessemras ara iɣil 

anagar ma ilaq, asmi yeṭṭef Lmuɛiz adabu, ɛemm-is ḥemmad i yellan yennuɣ aṭas n tikkal, 

ifures tagnit mgal Badis maca yexser. 

     Yeṭṭef Msila akked Acir, iceggeɛ-as Lmuɛiz igen  iyessawḍen ad t-yernu, yerwel ḥammad 

ɣer Lqelɛa yessuter s lmendad n mmi-s Lqayed ṭmana, Lmuɛiz yeqbel, ma yella d Lqayed 

iruḥ ɣer Qayrawan (400h-1077 ts), yemmeslay yid-s, yessaweḍ ad yemsefham yid-s ɣef uḥbas 

n ccwalat gar-asen . Lmuɛiz yeqbel adabu n ḥammad d warraw-is ɣef temnaḍin n Msila, Acir 

d Tihert s wakka tebḍa tgelda n Senhaǧa ɣef snat n twaculin, tin n Lmansur, mmi-s n Buluɣin 

deg Qayrawan, akked twacult n ḥammad mmi-s n Buluɣin deg Lqelɛa (Msila). 

     Lmuɛiz iḥureb Zennata, deg useggas 1048st/440h deg tẓallit n lǧumuɛa, llan tt-wabdaren-d 

isem n lxalifa Lqaim, deg lawan ideg sserɣen asenǧaq n cciɛa, uɣalen-d kksen ismawen n 

Yifaṭimiyen deg isurdiyen-nsen, d usenǧaq-nsen*. Yenna-yasen i Yifaṭimiyen, nesɛa adabu n 

Tferka send ad d-ttwabdrem. 

    Anebbaḍ n Yifaṭimiyen Lmustansir yebɣa ad d-yer ttar, iceggaɛ leɛrac n Banu Hilal i-yellan 

deg unẓul n Maser, ɣer Tferka i wakken ad tt-ṭṭfen, ad uɣalen d imeddukal n Yifaṭimiyen ad 

ḥerzen amenkud-nsen*, ad ḥekmen s yisem n Yifaṭimiyen, Lmustansir yeṭṭef rray-a deg 

useggas 1049 stɛ / 441h. 

    Iserdasen imezwura zegren asif n Nnil, rran  ɣer Berqa, ṭṭfen timdinin, sxerbenten-t. Deg 

useggas 443 h (1051-2st) yekcem ugeldun Munes ben Yaḥya ɣer Tferka, Lmuɛiz iɛreḍ-it, 

yefka-yas yelli-s ad tt-yaɣ yexdem yid-s aɣan, msefhamen ad demren Banu Hilal ɣer wakal n 

Beni ḥammad, maca leɛrac-a kecmen ɣer wunẓul n Tunes, snegren akk ayen i yufan sdat-sen. 

Lmuɛiz yuɣal iḥureb-iten u yeṭṭef gma-s n Munes i yeqqimen deg Qayrawan, issuter seg 

Lqayed mmi-s n ḥammad akked Xazen Lmaɣrawi Zennati tallelt, Lmuɛiz issaweḍ ad d-

yejmeɛ azal n 30.000 iserdasen. Aɛraben i-yellan deg yigen n Muɛiz ddan d watmaten-nsen 

Ihilaliyen, Izennatiyen rewlen, s wakka mmuten azal n 30 n Yisenhaǧiyen, Lmuɛiz yerwel ɣer 

Qayrawan, Banu Hilal xedmen lḥers fell-as, ma d wiyaḍ sxerben tuddar ttnadin iglafen*, ma d 

imezdaɣ rewlen ɣer Sus  d  Taferka. 

    Yenna-d, Ibn Xaldun, belli akk tamnaḍṭ n Tferka terwi. Deg useggas 445h (1053-4 stɛ) 

ṭṭfen timdinin  seg-sent Laribus ɣer tama n Qayrawan, tawacult n Ziri terra ɣer Gabes. yiwen 

uḥric n Banu Hilal iruḥ ɣer Zennata d Meɣrawa wwin-d aṭas n yiglafen. Deg useggas 446 

h/1054-5 stɛ uwḍen ɣer Tripoli, Beǧa , Gabes, Bonne d Lmahdiya. 

3.Taɣerma 

-Tankelwit n Yiziriyen 

    Awanek* Aziri yettwassen s tbuɣar-is, yefka-yaɣ-d umezray Lbekri isallen i wenɛen ɣef 

yimezdaɣ, yenna-d belli Aɛraben d Yimaziɣen mtawan, Aɛraben ulac deg-sen iserdasen, 

imeɣriyen,  ṭṭfen tiwura deg tedbelt neɣ ttilin deg tmurt am Yimaziɣen. Wid i d-yefrurin seg 

Yibiẓantiyen, Yirumanen, Yifarisiyen xelḍen nutni d Yimaziɣen . Lbekri immeslay-d ɣef wid 

i ixelḍen deg Biskra, yenna-d ttilin kra n ccwalat. 

    Tuget n yimezdaɣ ḍefren asekkud*amaliki, llan Yiciɛiyen deg temdinin n swaḥel, ma d 

ixarigiyen llan deg lḥuḍna d Tripoli,Yenna-d belli lislam yessemlal gar akk imezdaɣ. 

      Llan kra n yimasiḥiyen deg Bonne ladɣa Bgayet, taknist n Tferka iḥerzi-tt udabu, Iben 

Xaldun yenna-d,“tella-d tenkelwit tadamsant, werǧin i nwala deg usammer n Lmeɣreb 

Alemmas tagelda iwesɛen, iyesɛan tibuɣar, yeǧuǧgen am tgelda Tazirit”. 

     Irakalen*n tallit-nni, mmeslayen-d ɣef tbuɣar n Tferka ugafa ladɣa Tferka, sɛan irden deg 

ugafa usammer (Maǧrada d Qayrawan) sɛan azemmur, “sɛan tisita, lmal, tammemt, tibexsisin, 

ččeggiɛen ula ɣer Qayrawan” wigi d imeslayen  i d-yebder  Iben ḥawqel ɣef Lezzayer. 

Tekksen-d lmerǧan deg Bonne, Lqala, znuzunt i Lhend, d Ccinwa. 

      Sɛan leqṭen deg lḥuḍna, Msila, Ngawes, deg temguri ad naf lkettan n Tferka yettwassen, 

leḥrir n Gabes, ldrawat n Sfaqs,  nḥas yettwaxdem deg Tmurt n Leqbayel usammer, zǧaǧ deg 

Lqelɛa n Beni ḥammad akked Bgayet. 

      Seg yisugan i sɛan  Yiziriyen ad naf : Bonne d Bgayet. 

-Asali (lebni) 

Sbedden Yiziriyen tamdint n Acir  deg useggas 936 st, akk d Lqelɛa 1007 st, yenna-d fell-as 

Lidrisi, d tamdint tameqrant, teččur d lɣaci, lxir, isurdiyen, tiɣermin-is d yexxamen-is d nutni 

yakk i icebḥen, ikesman-is wenɛen, ttasen-d ɣer-s yimzenza seg Lɛiraq, Lḥiǧaz, Ccam  d 

Maser imezdaɣ-is sɛan tigzi tameqqrant d leḥraca (tiḥerci). 

      Tesɛa lebni meqren, tiɣermin ttwabnant akken i iwata, ɛlay-it seg-sent “Dar Lbaḥr” 

(axxam n yilel) ttasen-d ɣer-s yinelmaden imeqranen. 

      Timdinin n “Lemdiya”d “Melyana yessebded-i-tent Buluɣin, deg useggas 966 stɛ, ma 

yella d Lezzayer deg useggas 973 stɛ. Yenna-d fell-asent Iben Xaldun “timdinin n Melyana, 

Lemdiya d Lezzayer  seg temdinin timeqranin n Lmeɣreb Alemmas”. 

      Deg wayen yerzan isekkuden*n tesreḍṭ ad naf  llan sin yisekkuden send ad d-awḍen 

Yifaṭimiyen, wigi d isekkuden amaliki d uḥanafi, ssin ɣer-s uwten Yifaṭimiyen akken ad 

zuzren asekkud aciɛi, llan wid i -t-iqeblen, wiyaḍ ugin-t, Imalikiyen ufan iɣeblan meqqren, 

almi d aseggas 1017stɛ mi yemgarad ḥammad d Badis, dɣa iwexxer umezwaru ɣef cciɛa, 

yeṭṭef deg ssunna, ikemmel umgired gar sin isekkuden-a almi d-yewweḍ Lmuɛiz yessuter deg 

lɣaci ad ḍefren limam Malik, yugi-yasen isekkuden-nniḍen, ula d asekkud aḥanafi yugit. 

- Tussna 

Deg wayen yerzan tussna d yidles, ad naf agellid Lmuɛiz, yessen tamedyezt, allalen n 

uẓawan*, yesɛa tussna ɣef yeẓra yesɛan azal, iḥemmel imussnawen d wid i iqeddcen deg 

tsekla, yessufeɣ-d isurdiyen s yisem-is, d netta i  yesbedden s tidet tagelda Tazirit acku yejbed 

iman-is ɣef  Yifaṭimiyen deg useggas 1256 stɛ. 

                                        2-Iḥemmadiyen 1007-1153/398-547h 

 

Tazwart 

Deg tallit talemmast tufrar-d yiwet n tgelda i yesɛan azal meqren deg umezruy, s wayen i tga 

deg yal taɣult* ladɣa deg taɣerma, tagelda Taḥemmadit i d-yeǧǧan lǧerrat i mazal ar tura. 

1.Asebded n tgelda 

Tagelda Taḥemmadit tlul-d seg tɛebbuḍṭ n tgelda Tazirit, ad naf asmi i yenbeḍ Buluɣin ben 

Ziri, Iziriyen snernan adabu-nsen, Buluɣin yuɣal d anebbaḍ,d amenzaḍ*n yigen, yesdukel 

tiwesyin*yexdem tiwɣi ɣef umalu, yeṭṭef  lɛerc n Zennata, iswexxer-iten ɣer deffir, yessexreb 

tamdint n Tihert akked Tlemsan. 

    Asmi  yemmut Buluɣin, yenbeḍ mmi-s Lmensur, yefka-yas i  gma-s ḥemmad timdinin n 

Acir d Msila ad tent-yeḥkem. Deg useggas 387h, asmi yeḥkem mmi-s n Lmensur, yeǧǧa-t 

Badis   deg umḍiq-is, iceggeɛ-it ad yennaɣ mgal Meɣrawa d Beni yefren lɛerc ameqqran n 

Zennata, yenna-yas:”ṭṭef Acir akked temdinin ara yuɣalen s ddaw ufus-ik s ṭṭrad”. 

Yexdem ayen i  as-d-yenna, syin ɣer-s yebɣa ad yesbedd tamdint deg wakal n lejdud-is, 

s wakka yebna Lqelɛa i yellan d dduḥ n tgelda tamaynut. 

    Asmi t-ttwabna temdint-a, ikukra ḥemmad seg ugellid Aziri Badis, syin akin luɣen 

wassaɣen gar-asen, s wakka teḍra tezɣent (ccedda) meqren deg useggas  1005 stɛ. Badis 

yefka-yas i mmi-s Lmensur ad yenbeḍ timdinin Qsenṭina d Lqesr Lifriqi i yellan s ddaw ufus 

n ḥemmad, aneggaru-ya ur yeqbil ara, yexdem tanekra rnu yegzem assaɣen d Yifaṭimiyen i 

yellan myezgen-d d Yiziriyen, rnu ɣer waya ukzen neɣ stɛerfen s Yiɛebbasiyen i yellan d 

icenga n Yifaṭimiyen. 

    S wakka yekker ṭṭrad gar-asen, yezḍem ḥemmad ɣef Baǧa, maca Badis yerra-yas s leqseḥ, d 

aya i yeǧǧan ḥemmad ad yerwel ɣer umalu almi d Zennata, i d-yemguggan fell-as, yettwarna 

deg useggas 1015stɛ syin yuɣal ɣer Lqelɛa. 

    Asmi yemmut Badis, yessaweḍ mmi-s Lmuɛiz deg useggas1017 ad yernu ḥemmad, syin 

yeṭṭef Msila d Tubna, ma d ḥemmad iɛus iman-is mliḥ yelha-d d useǧhed n Lqelɛa, yeǧǧa-as i  

mmi-s Lqayed tamaneɣt n tidet, yexdem talwit d Yizennatiyen n Tferka i ixedmen ṭṭrad deg 

yiseggasen 1026,1029 d 1035st mgal Iziriyen. 

     Ifures Lqayed tagnit-a, yexdem talwit netta d Lmuɛiz deg useggas 1042 stɛ iɛemmed i 

watmaten-is ad ttekkin deg uselḥu n temdinin  Melyana d  ḥamza (Tubiret).Iḥemmadiyen sɛan 

snat n temdinin i iǧehden aṭas, tigi d Acir akked Lqelɛa. 

    Deg usammer, d timdinin n Msila d Qsenṭina, d unẓul n Sṭif i yellan d tilisa gar-asen d 

Yiziriyen, ma deg umalu ad naf Clef d Lqelɛa d Acir i yellan d tilisa gar-asen d Zennata. Ma d 

tiṭri (Lemdiya d Melyana), Mtiǧa d Lezzayer llan-t ṭṭafarent iḥemmadiyen, Tihert tella s ddaw 

ufus-nsen, maca aṭas n tikkal i tt-ṭṭfen Yiziriyen. 

2.Asebded n Lqela d uǧuǧǧeg-is 

     ḥemmad yesbedd Lqela ɣer tama n Msila, seg wakken agama-s yewɛer, rnu ɣer waya tesɛa 

tamuɣli ɣer uzaɣer n lḥuḍna, anda i zemren ad d-asen yicenga.ḥemmad yewwi-d imezdaɣseg 

Msila d Ssuq ḥama (Tubiret) yezzi-yas-d i temdint s ssur, yesɛa tiwwura seg-sent: 

    Bab ǧerwa, Bab Leǧnan, Bab Leqwas, llan sin n yizenqan, eddan i temdint, amezwaru seg 

Bab Leǧnan ɣer Bab Leqwas, wayeḍ gar Bab Leǧnan d Bab ǧerwa, yesbed aṭas n tɣermin, 

tamesgida i yiserdasen inasliyen. 

    Bdan imuhal deg useggas 1007stɛ, fuken deg useggas1010 st, ḥemmad ur yeǧǧi ara Acir, 

maca yettɣimi kra n wussan deg Lqelɛa,taneggarut-a tennerna s lemɣawla tejbed-d imzenza*, 

inḍen* d yinelmaden, tella d ulzuz*meqren d aɣsur*n temguri mucaɛen s lkettan, teččur d 

tibuɣar n Biskra, Msila, Sṭif, Qsenṭina d Bgayet.Ma deg umalu, tennerna Melyana, Lemdiya d 

Lezzayer, iglem-d urakal Lidrisi assaɣen i iǧehden gar Lqelɛa d Msila i yemkemmalen deg 

tdamsa. 

     Tewwweḍ Lqelɛa ɣer tqacuct n  tneflit*deg tlemmast n tasut tis 11, seld ccwalat i yeḍran 

deg Tferka”Qayrawan”,seld tiwɣi Beni Hilal, rewlen-d yimzenza d yinesbuɣar*seg Qayrawan 

d temdinin-nniḍen rekden deg Lqelɛa, yenna-d umezray Lbekri, “tamdint teččur d imzenza i 

d-yusan seg Lɛiraq, Lḥiǧaz, Maser d Suriya d temdinin n Tmazɣa. 

    Tanezmert-a*tadamsant tella-d s tmentelt d tanezmert tasertant i sɛan Yiḥemmadiyen, 

i yellan deg lawan-nni d igelliden i iǧehden deg Lmeɣreb, ṭṭfen deg useggas 1062 agafa n 

Lmeɣreb Imixfiw, yewweḍ udabu-nsen ɣer Qayrawan d Tferka s umata. 

   Tella Qayrawan d aɣsur*adelsan yesɛan azal, sɛan timesgidiwin-nsen sɛan-t tamlilt* deg 

tesreḍṭ d yidles,ttasen-d yimedyazen d yimusnawen ɣer-s, nezmer ad d-nebder seg-sen: 

   Abu Lfaḍil ben Nnaḥwi i yellan d amedyaz meqren d amusnaw mucaen, yella deg Lqelɛa 

gar yiseggasen 1100 d 1119 st aseggas-a aneggaru ideg yemmut, yella d aɣbalu n tudert 

tadelsant i iceɛlen deg Lqelɛa d Bgayet. 

3.Taɣerma 

Tettwabna temdint n Bgayet deg useggas 1067, syin akin teqqel d tin yesan azal ugar n 

temdint n Lqelɛa ɣas akken ula d Lqelɛa tfeǧǧeǧ, terna ɣer tnezzut d temguri*,tiwura 

tisertiyin, tuɣal deg tallit n Lmensur 1089 /1104 d tamaneɣt n tgelda Taḥemmadit s wudem 

unsib, seg wakken yugad leɛrac n Bnu Hilal ad ṭṭfen Lqelɛa, maca llant tmental-nniḍen, 

yemmeslay-d fell-asent Lidrisi, rzant tadamsa. 

    S wakka ɣef wakken i d-yenna, tuɣal Bgayet tesɛa azal adamsan meqren deg Tferka n 

ugafa, imezdaɣ llan d inesbuɣar, ssnen nezzeh tiẓuriyin d lḥirfat, tanezzut teǧuǧǧeg, imzenza 

n temnaḍin-a sɛan assaɣen d yimzenza n Tferka n umalu d wid n tniri d usammer. 

Lɣellat ṭṭuqtent seg yal ssenf, ma yella ɣef wayen i as d-yezzin i temdint-a ad naf izuɣar ẓẓan 

d timẓin d ugummu*s waṭas, tettwabna s yixxamen imeqranen. 

    Xeddmen iɣerruba*acku ṭṭuqten waddagen (isekla), sa uzzal, yemmeslay-d Lidrisi ɣef 

wazal n wassaɣen gar Bgayet d Sudan (Tumbuktu), s wakka aǧuǧǧeg n Bgayet yella-d s ureɣ i 

d-ttawin seg temdint n Tumbuktu, znuzun-t ɣer Lurup. 

    S wakka tkemmel Lqelɛa tanezzut nettat d Tferka d usammer, ma d Bgayet texdem assaɣen 

d Lurup, s wakka ad naf abbabat Gregory wis sa 7 iceggeɛ agensas*ɣer Bgayet s usuter n 

ugellid Aḥemmadi Naser, ayagi yettbeggin-d assaɣen yelhan d umuzzu*d Yimasiḥiyen. 

   Tella temdint-a d tamaneɣt n tesredṭ d tidmi*, semman-as wid yeddren deg tallit-nni Lbasra 

Tameẓyant, ibder-d yiwen umusnaw d anezzarfu*i yeddren gar iseggasen 1246/1350 st wagi d 

Abu Lɛebbas Lɣubrini, deg tallit n Yiḥefsiyen, deg udlis-is “unwan Ddiraya” 104 n 

yimussnawen mucaɛen deg yal taɣult, ama deg yizerfan neɣ deg tujya, deg  tmedyezt neɣ deg 

tesredṭ, seg-sen: 

-Amedyaz ameqran n Lqelɛa wagi d Abu emran Musa ben ḥemmad. 

-Ibn ḥemmad i yuran amezruy n yigelliden n Yiɛubaydiyen (Ifaṭimiyen) akked umezruy n 

Bgayet i d-yebder Iben Xaldun aṭas n tkkal, yeɣra deg Lqelɛa d Bgayet. 

-Sidi Bumedyen, isem-is n tidet ”Abu Madyen Cuɛayb ben ḥusin. 

-Ccix Abu ali ḥasan ben li, yelmed ɣer waṭas n yiselmaden deg temdint n Seville, ideg d-

ilul, syin iruḥ ɣer Bgayet, yesselmed tiktiwin tisufiyin, ibeggen-d belli atan s ddaw leɛnaya n 

Rebbi, s uwexxer ɣef tiḍfiyin*n dunnit. 

-Ccix Abu ali ḥasan ben Muḥammed, i yellan d anezzarfu n Bgayet, yeǧǧa-d aṭas n yidlisen, 

yiwen ɣef uɛbad n yiwen Rebbi, wayeḍ ɣef yizerfan,wayeḍ ɣef tnellayt*. 

-Abu Muḥammed abd Lḥaq, d anezzarfu n Bgayet, yura adlis ɣef tujjya, lḥadit d umawal. S 

wakka yemlal yidles n usammer i igerzen d win n Landalus ilelli. 

Seg tɣermin* i sbedden Yiḥemmadiyen deg Bgayet ad naf: 

-Qasr Lualua, Qasr Amimun d Qasr Lkawkab. 

Jebden-d aman ɣer wurtiyen*d tebḥirin, bnan ssur i d-yezzin i yakk tamdint, yesɛa tiwwura 

seg-sent:Bab Tatunt, Bab Amsiwen, Bab Lmersa, Bab Lbunud, Bab Lluz, Bab Batina d Bab 

ǧdid. 

    Deg taggara, nezmer ad d-nini, tamurt n Lezzayer ɛeddant fell-as aṭas n tɣermiwin, seg-sent 

taɣerma Taḥemmadit i yewḍen ɣer tqacuct deg yal aḥric n tmetti, ladɣa deg yidles d tmussni, 

ar tura mazal Lǧerrat-is deg Lqelɛa ladɣa deg Bgayet seg-sent: tawwurt n yilel (Bab Lbaḥr) d 

Bab Lfuqa (Tabburt Ufella), yella daɣen wayen i d-yegran seg ssur,anect-a akked inigan i d-

yettbeyyinen belli tagelda Taḥemmadit tettekki deg usnerni n tɣerma tagreɣlant. 

                            3.Amenkud n Yimrabḍen 1061-1147/453-542h 

Tazwart 

Deg wakud ideg d-bdan Banu Hilal d Banu Sulaym, i yellan d idewwasen*, tiwɣi ɣef Tferka n 

ugafa, banen-d idewwasen-nniḍen deg unẓul n Lmeɣreb Imixfiw d wigi i wumi qqaren 

“Imrabḍen”. 

1.Tadra-nsen 

Tettuɣal tadra neɣ aẓar n Yimrabḍen ɣer lɛerc Lemtuna i yeṭṭafaren Isenhaǧiyen n unẓul, llan 

deg tlemmast n Muritanya, qqaren-asen Lmulattimun, acku xeddmen taɛjert i wudmawen-

nsen, ɣef wakken i d-yenna umezray Julien, i wakken ur ten-kkaten ara s tiṭ, maca izmer lḥal  

i wakken ad ḥadren allen d turin-nsen ɣef rmel. Ttidiren s tkessawt d syaḍa, d usqiṭṭeɛ i 

yimzenza*, send ad d-yaweḍ lislam ɣer-sen deg tasut tis 11st 

2.Asebded n umenkud* 

Llan Ilemtumen s ddaw leɛnaya n Yaḥya ben Brahim Lgudali, iḥuǧ-d, asmi d-yuɣal yemlal d 

yiwen umussnaw n tesreḍṭ deg Qayrawan isem-is Abu amran Lfasi, tadra-s seg Lmeɣreb 

Imixfiw, yessuter seg-s  ad as-d-yefk amussnaw ara yeslemden ilemtumen lislam, dɣa 

iwelleh-it ɣer abd Allah ben Yasin Lǧazuli, yedda yid-s , mi yewweḍ yesselmed-iten tesreḍṭ. 

Kra qeblen tiktiwin-is kra ur tent-ḍfiren ara, dɣa yejbed iman-is akked yimeddukal-is ɣer 

yiwet n temnaḍṭ i iqerben ɣer Sinigal “asif n Nijer” sbedden yiwen uɣerbaz semman-as 

“Rribaṭ” ttẓallan deg-s ttdekkiren Rebbi semrasen s telqayt asekkud amaliki, uɣalen sɛan 

iserdasen deg useggas 1042 st qqlen qqaren-asen Imrabḍen. 

    Seg tiktiwin-nsen: - win ara yeswen crab ad sefken 80 n tiyitwin, win ur yettẓallan ara deg 

lawan ad yečč 5 n tyitwin (muqel adlis n Kaddache Mahfoud,l‟Algérie Mediévale asebter 99). 

   Yennerna ccan n Iben Yasin seg wass ɣer wayeḍ, aṭas n yimdanen i d-yernan ɣur-s, uɣalen 

ffɣen seg temnaḍṭ ideg llan ɣer temnaḍin-nniḍen amdya: Siǧilmasa deg useggas 1055st, 

iyellan d aɣsur*n tnezzut. 

    Mi yemmut Yaḥya Iben Brahim yerra Iben Yasin gma-s Abu Bakr deg wadeg-is deg 

useggas1056 stɛ, ikemmel tikli n umezwaru ɣer ugafa yekcem ɣer Ssus yeṭṭef Aɣmat, 

ikemmel ɣer Berɣwaṭa anda i d-mugren azbu meqqren  anda i yettwanɣa, abd Allah ben 

Yasin. 

    Iban-d ugur n Yiḥemadiyen deg tallit n Buluɣin ben Muḥamed ben ḥemmad, mi d-yewwi 

iserdasen-is ɣer Fas, deg useggas 1062 stɛ mi yuɣal, yettwanɣa deg Tlemsan sɣur mmi-s n 

ɛemmi-s, iban-d daɣen wugur deg unẓul anida i tekker gar Yisenhaǧiyen n Kudala d Lemtuna, 

d ayen iyeǧǧan Abu Bakr ad iruḥ ad ten-yefru, yeǧǧa mmi-s n ɛemmi-s Yusef ben Tacfin. 

3.Tallit n Yusef ben Tacfin 

Yusef ben Tacfin d adewwas, yekker-d deg tiniri (ssaḥra) gar 1006 -1106stɛ, yella d 

amenẓaḍ*n yigen, yexdem aṭas n tnemzagin*, d abɣas*, lqeddis d alemmas, allen-is d 

tiberkanin, acebbub-is ikerteṭṭi, d amanzal* icud mliḥ ɣer tesreḍṭ. Mi yemmut Iben Yasin 

yuɣal deg umḍiq-is Yusef ben Tacfin ikemmel imenɣiyen, yerra Mrakec d tamaneɣt  deg 

useggas st 1060 st, ikemmel ɣer Fas  deg useggas1069stɛ, syin  yerra ɣer Rrif. 

-Deg Lmeɣreb Alemmas 

Mi ṭṭfen Lmeɣreb Imixfiw, rran lwelha-nsen ɣer Lmeɣreb Alemmas deg useggas1079 st, 

kecmen ɣer Tlemsan, seld kraḍ n yisegggasen, yuɣal Yusef ɣer Lmeɣreb Alemmas yeṭṭef 

Tlemsan, yesbedd Tagrart yerra-tt d lsas i yigen-is, ikemmel ɣer Wehran, Tnes uwḍen ɣer 

temdint n Lezzayer  deg useggas 1082st. 

-Deg Landalus 

Deg  useggas1082 stɛ, sawlen Yinselmen n Landalus i Yusef ben Tacfin akken ad ten-iɛiwen 

mgal imasiḥiyen i yellan s lmendad n Alphons wis 6, dɣa iruḥ s yiserdasen-is, anida i n-yufa 

igelliden inselmen ttnaɣen gar-asen wigi qqaren-asen“Muluk ṭṭawaif” yennuɣ almi yessufeɣ 

Alphons, ssin akin yuɣal ɣer Mrakac deg useggas  1086 stɛ. 

     Igeldan n ṭṭawaif uɣalen ttnaɣen gar-asen, yuɣal-iten-id umihi amasiḥi ssutren tallelt sɣur 

Yusef. Deg useggas 1088 stɛ yessaweḍ ad yessufeɣ Imasiḥiyen amedya: Seville, yekkes 

igelliden-a seg udabu, yerra Landalus ddaw n leɛnaya-s, dɣa agellid aɛebbasi yukez 

(yestaɛref) yes-s, yefka-yas isem: “Amir lmumnin wa Nasir Ddin “ageldun n lmumnin d win I 

inesren tasreḍṭ”. 

Yessufeɣ-d idrimen s yisem-is anda uran fell-asen: “Yusef benTacfin agellid n Lmeɣreb  d 

Landalus”. 

4.Taɣerma-nsen 

4.1.Tadamsa 

- Tafellaḥt 

Tegma tfellaḥt aṭas, tammurt-nsen tesɛa aṭas n yisaffen, d wakal yelhan i tfellaḥt, awanek 

yefka tallelt n yifellaḥen iga tiqenṭyar ɣef yisaffen i wakken ad bḍun aman, zerɛen irden d 

ukbal, deg (Siǧilmasa), rruz d leqṭen(deg Tadla), azemur (deg  Meknas, Fas d Mrakec), sɛan 

ttmer, tiẓurin, tibexsisin, lxux d lmecmac, sɛan amaɛiz, tisita, iɛawdiwen (deg Tlemsan),  sɛan 

iyuẓaḍ , xeddmen syada n yiselman deg Fas deg wasif Lǧawher. 

-Tamguri 

Tufrar-d temguri nezzeh, llan ttenniɛen, zǧaǧ, isufar n nḥas akked uzzal, deg Fas, isufar n 

lmakla (iqbac neɣ lemwaɛen), idrimen n ureɣ, ssufuɣen-d zzit (lemɛesrat), aglim, iɣerruba deg 

swaḥel Sebta d ṭanǧa, lmerǧan, lkaɣeḍ deg Sebta skar deg Ssus, xeddmen azeṭṭa, leqṭen deg 

Tlemsan, Imrigen (leslaḥ) deg Landalus d temnaḍin n Lezzayer. 

-Tanezzut 

Teǧǧuǧeg tnezzut,seg wakken sɛan isensa*, lḥemmamat i lfayda n yimzenzan, akken i 

yexdem Yusef ben Tacfin, isensa deg useggas1069 st deg Fas. 

     Smersen iberdan deg tnezzut wid n Lqaɛa : Siǧilmasa-Tumbuktu, sxedmen daɣen ilel, asif 

n Sbu, ttasen-d yimzenza seg yal tamurt ttembadallen alzazen (sselɛat) nutni d Landalus, 

tigzirt n Sisil, Fransa, Taferka, Maser d Ccam. 

4.2.Idles 

    as akken Imrabḍen llan d idewwasen n tniri , maca ssawḍen ad sbedden amenkud* 

meqqren i yeṭṭfen seg Muritanya almi d tamdint n Lezzayer, rnu ɣer-s Landalus, bnan  tamdint 

Mrakec, Tagrart deg Tlemsan. Wwin-d tasegda*n Landalus, smersen-tt deg lebni-nsen, 

timesgidiwin-nsen ttakent anzi ɣer tid n Cordoue d Seville, wwin-d ansayen imaynuten, deg 

tmedyezdt, iban-d usentel n tayri, iɣeblan n yal ass , crab d tidfi* . 

   Inebbaḍen ḥemlen imussnawen, amedya ɣef waya, Iben Tacfin yefka yelli-s i ufelsafi 

ameqqran Iben Baǧa Landalusi. 

    Sɛan tussniwin n tesreḍṭ ( lḥadit, tafsir d lfiqh) amedya,  Abu Lḥasen li ben Muḥamed 

Lɣernaṭi, aṭas n yidlisen i yuran. Sɛan aṭas n tussniwin, tasnagurt*, tasnagt* d umezruy. 

-Lebni 

Deg Fas llan 93 n lḥemmamat, tamesgida n Tlemsan (yebna-tt li ben Yusef) yesnerna 

tamesgida n Qarawiyin,  yewwi-d Yusef ben Tacfin ibennayen seg Landalus ɣer temdint n 

Fas, yal tamdint tesɛa leswar d tewwura. 

5.Aɣelluy 

-Seld tallit n li ben yusef  i yebda umenkud yettuɣal ɣer deffir, yella umennuɣ ɣef udabu. 

-Iserdasen ur ttidiren ara am yimezdaɣ, ḍefren tudert  n Landalus, i ibaɛden ɣef tesreḍṭ 

tineslemt. 

-Tinemzagin i xedmen Yimasiḥiyen ɣef uwanek ineslem deg Landalus. 

                       4-Amenkud n Yimwaḥden 1125-1169 stɛ/519-667h 

Tazwart 

Banen-d deg snat n tuddar Igilliz, yeṭṭafaren lɛerc n Hintata deg Waṭlas n Lmeɣreb  Imixfiw 

(Marruk), akked taddart Taǧra n lɛerc Zennata deg unẓul n Tlemsen, sin n yiɣellaten wigi d 

Iben Tumert (anamek-is mmi-s n lferh) akked abd Lmumen, i issawḍen ad sbedden yiwen 

umenkud* i yesduklen Taferka Ugafa akked Landalus. 

1.Awal ɣef Iben Tumert 

ef wakken i d-yenna Iben Xaldun, ilul Iben Tumert gar 1077-1087 st deg yiwet n taddart 

tamectuḥt n Ssus isem-is Igilliz, tawacult Isserɣin, lɛerc Hintat n waṭlas, yelmed deg tmesgida 

n taddart. Semman-as taftilt, acku aṭas n tcemmaɛin i yessaɣay i wakken ad iɣer, syin ɣer-s 

irruḥ ɣer usammer ad inadi ɣef tussna, yerra ɣer Baɣdad d Dimacq anda i yewweḍ yettmeslay 

ɣef tudert yelhan d useggem n tikli n yemdanen. Deg Bgayet iwet deg tucḍiwin i iḍerrun, d 

aya i yessawḍen ageldun aḥemmadi ad yezɛef fell-as, syin ɣer-s yerwel ɣer Mellala (deg 

Bgayet) anda i d- imuger abd  Lmumen. 

2.Awal ɣef abd Lmumen 

Ilul abd Lmumen, deg taddart  Taǧra tamnaḍṭ n Nedruma gar 1094 -1106 st, baba-s isem-is 

li, yella d anzzarfu*, aṭas n tedyanin i  as- yeḍran mi yella d ameẓyan. Yemma-s turga, asmi 

tella s tadist belli teffeɣ-d seg uɛebbuḍ-is timest terra ɣer yal tama, asammer, amalu, agafa d 

unẓul, yessegzi-as-d yiwen umɣar n Tlemcen, targit-a, belli ad d-sɛu aqcic ad yesɛu ccan 

meqqren, ad yeṭṭef timnaḍin n usammer, amalu, agafa d unẓul. 

    Yelmed deg tmesgida n Tlemsan, syin ɣer-s yeɣtes* (iɛewwel neɣ igzem-itt di rray) ad iruḥ 

ɣer usammer i wakken ad inadi ɣef tussna, maca ibeddel rray mi d-imugar Iben Tumert.  

Yeqqim kra n waguren deg Mellala, yelmed ɣur-s deg yiḍ d was ɣer Iben Tumert syin ɣer-s 

ṭṭfen abrid ɣer taddart n Igilliz, syin yerra ɣer  Tinmel yuɣal Iben Tumert d Lmehdi deg 

useggas 1124 st. 

3.Asekkud*Amwaḥed 

Asekkud Amwaḥḥed d win i d-yeffɣen mgal addad*n lislam deg tallit n Yimrabḍen, seg  

wayen yesɛa,  ɣef wakken i d-yenna umezray Mahfoud Kaddache, ad naf: 

- Iben Tumert isawel i wakken ad ɛebden yiwen yillu “Ttawḥid”, ur yeqbil ara tikti n  

Yimrabḍen “Ttaǧsim” fkan i yillu tafekka. 

- Tuɣalin ɣer yiɣbula n lislam. 

- Isawel i useggem n tikli n yemdanen “leḥdaqa” yekkes crab d teḍfiyin*. 

- Iwwet-d deg yir tikli n yigeldunen d yinebbaḍen i yellan d tamentelt n txidas d texnanasin. 

- Isawel i uḍfar n lḥadit “n yimceggeɛ n Rebbi Muḥammed i d-yeqqaren “ win i iwalan deg-

wen lmenker ilaq ad tibeddel s ufus-is, ma ur yezmir ara, s yilles-is, ma ur yezmir ara s wul-is 

d wa i d adday n teflest*”dima ɣef wakken i d-yenna Mahfoud Kaddache deg udlis-

is :L‟Algérie médiévale, asebter 113 d 114. 

- Iben Tumert yeqqar-d belli tussna ur tlaq ara ad t-qqim ɣer yimusnawen weḥd-sen, maca 

ilaq ad taweḍ ɣer akk imdanen (agdud), ɣef waya yessemres akk allalen umi yezmer, taɛrabt d 

tmaziɣt, yeɛreḍ ad yesseqneɛ, tikwal yessemras iɣil. 

 

4.Asnerni n tlisa d usebded u uwanek* 

Deg useggas 1125 st Iben Tumert yerked deg Tinmel deg Waṭlas unnig deg tlemmast n leɛrac 

n Masmuda, immeslay i leɛrac, yenna-yasen ayen i d-yewwi, d amaynut deg leḥdaqa d tikli, 

igdel fell-asen asizzel n yidammen d yimerẓi, yenna-yasen d netta i d “lmehdi ittraǧun”, 

iquder leɛwayed n yimceggeɛ n Rebbi, iɛuned ɣer-s, yejbed iman-is ɣer yefri n Yigilliz, 

fernen-t s ddaw n ṭṭejra (addag) akken yexdem yimceggaɛ n Rebbi, maca amussu n 

Yimwaḥden d amaziɣ, awanek-is daɣen d amaziɣ. 

      Yesdukel liman n lerac iseggem timetti ideg tella tejmaɛt n 10 llan deg-s imeqranen, seg-

sen Iben Tumert, abd Lmumen, Abu ḥafs, akked tejmaɛt n 50 ideg ttemcawaren, llan deg-s 

igensasen*n leɛrac  ladɣa Masmuda d Harɣa ( Tinmel). 

- Leɛrac myezwaren deg tmeɣriwin d yimenɣiyen, akken i sɛan azal: Harɣa (Tinmel). 

- Lmehdi ɣur-sen ur it-cceḍ ara yesɛa adabu deg yal taɣult. 

      Yessaweḍ Iben Tumert ad yesbedd awanek n dima, yesɛan tuddsa, tibuɣar, tiwesyin d 

yiserdasen. Seld kra n yiseggasen uwḍen Yimwaḥden ad heggin iman-nsen i ṭṭrad mgal 

Imrabḍen,  deg useggas 1130 st yuɣal abd Lmumen d amenzaḍ*aserdasi, deg useggas 1133 

stɛ, seld 3 n yiseggasen seg mi yemmut lmehdi, i ffren ɣef ugdud, yuɣal deg umḍiq n lmehdi, 

iɛuhed-it useqqamu n 10, syin ɣer-s iɛuhed-it useqqamu n 50, yeqqel d lxalifa. 

-Tuṭtfa n temnaḍin n Lmeɣreb Imixfiw 

Iɣellaten Imwaḥden llan d imenɣen*, s wakka yeṭṭef abd Lmumen laṭlas unnig, ladɣa ma 

neẓra belli idurar qublen iberdan n tnezzut yettawin ɣer Yilel Agarakal d tniri, iga tanemzagt 



62 
  

yekkan 7 iseggasen 1139-1146 st, iruḥ seg Tinmel ɣer ugafa yeṭṭef Aẓru d Sefrun, yewweḍ 

ɣer Yilel Agarakal d Taǧra (tadart-is), ikemmel ɣer Wehren deg useggas1145 st s lmendad n 

Abu ḥafs, ṭṭfen Tlemsan, Fas, Meknas, Sale d Mrakec, s wakka  sseɣlin awanek Amrabed. 

-Landalus 

Seld tuṭṭfa n Tlemsan deg useggas 1145 st, kra n trebbaɛ timwaḥdin rrant ɣer Spenyul. Llan 

kra n yiɣellaten*n Landalus ddan d Yimwaḥden deg useggas1150 st, ineggura-ya fkan tallelt* 

i Yinselmen n Landalus i yellan ddaw umihi* n Alphonse wis 8 n Castille, ṭṭfen aḥric 

meqqren n umalu, deg 1161 st abd Lmumen iga zzeḍma-nniḍen, syin akkin  yerked deg 

Gibraltar, iga tanemzagt*mgal tagelda n Martinez, ur yessaweḍ ara ad yesseɣli tagelda-ya 

maca yeṭṭef aḥric meqqren n Landalus akked Lmeɣreb Alemmas. 

-Lmeɣreb Alemmas 

Tagelda Taḥemmadit, tella tettidir ussan-is ineggura, s wakka abd Lmumen yeffeɣ seg 

Mrakec deg 1151st yerra ɣer Sale, iga tiwɣi ɣef Yiḥemmadiyen, i yellan ddaw udabu n Yaḥya 

ben Lɛaziz, yeṭṭef Melyana, Lezzayer, Bgayet, Lqelɛa n Beni ḥemmad d Qsenṭina. Azbu 

meqqren xedment idewwasen*, iyugaden ad asen-iruḥ wayen isɛan deg temdinin, imenɣi 

agejdan gar Imwaḥden d Yiḥemmadiyen yeḍra deg Sṭif deg 1152 st, ifuk s trennawt meqqren 

n Yimwaḥden, aṭas i wwin n yiglafen*, maca ur ḥqiren ara imezdaɣ, syin ɣer-s idewwasen d 

Yimwaḥden uɣalen d imsisan*(mtawan) . 

-Taferka 

Deg useggas 1159 yeǧǧa abd Lmumen adabu i Abu ḥafs umar, ssin ɣer-s  iruḥ ɣer Tferka 

ad tt-id-yessukes seg Yinurmandiyen, wigi xeddmen aṭas n ẓẓedmat ɣef swaḥel n Tferka ula d 

Lmeɣreb Alemmas md: ǧiǧel d Lqul. 

    Imwaḥden heggan azal n 75000 n yimnayen, d 500.000 n yiterrasen, 10 iɣernuba zeḍmen 

ɣef Tferka, ssawḍen ad d-sukksen isugan* n Tunes, Sus, Mahdya, Sfaqes d Tripoli. 

4.Taɣerma 

-Tadamsa 

Yemmeslay-d urakal*L-Idrisi ɣef lexlawi d yigran yelhan i tfellaḥt yesɛan aṭas n lɣellat: irden 

fegḍen, znuzun ɣer berra, agummu*, aksum yelhan deg Tlemsan, leqṭen deg  Msila d ṭubna, 

dhan (udi) d tammemt deg Lezzayer, tibexsisin deg Bgayet, ayefki, tammemt, iselman deg 

ǧiǧel, leqṭen deg Tubna, afares*yella ugar n usadur* . 

     Znuzun ɣer berra dhan d tamemt n Mtiǧa d Cercal, sɛan aṭas n yirden deg Delles akked  

wayen yettwaččan yella s ssuma rxisen, aṭas n tɣeṭṭen d yizgaren i sɛan s ssuma rxisen, Lqelɛa 

n Yiḥemmadiyen daɣen teččur d lɣellat. Imwaḥden sɛan assaɣen n tnezzut lwaḥid Fransa, 

Tṭelyan, gan aɣanen (ttfaqat) gar-asen i wakken ad t-ili teɣlist*deg tegriwa deg 1153 st nutni 

de Genove d Tlemsan d Bgayet, ɣur-sent iɣef d-ttɛeddint walzazen (sselɛat) i d-yettasen seg 

Tferka taberkant. 

-Inḍi* 

Yegma yinḍi deg  Tlemsan, aṭas n tɣawsiwin i xeddmen, ad naf deg ṭubna deg Bgayet 

(iɣerruba) acku yella usɣar. 

- Idles 

Imwaḥden fkan tilelli n uxemmem (tidmi) d unadi, fkan azal i tussna d yimussnawen ad naf 

adb Lmumen d amussnaw iqefzen, iɛemmed i lɣaci ad ɣren idlisen n Lɣazali d wiyaḍ i 

yellan ttwagedlen deg tallit n Yimrabḍen. S wakka ad naf akk iḥricen n tussna llan, izerfan, 

tafelsfit, tamdyezt, tujjya, sin imejjayen Iben ṭufayl (1110-1185 ts) akked Iben Rucd 

(Averoues) 1126- 1198 st uraren tamlilt meqqren deg tfelsafit n tallit talemmas. 

    Deg udlis “ḥay Iben Yaqaḍan” “Aɣaram n Iben Yaqaḍan”, Iben Tufayl iglem-d amek 

yiwen uqcic yettidiren deg tegzirt ibeɛden, yessaweḍ ad yissin Rebbi. 

    Iben rucd ilul deg Cordoue, d mmi-s n unezzarfu*, yeɣra tussna n lḥadit (lfiqh), tussniwin n 

tujjya, iɣra adlis n yiɣersiwen deg 1169 st, yexdem adiwweni*ɣef udlis n Platon“ la 

république” “tigduda” akked d aristote. Deg tujjya: “Lkulliyat Fi ṭṭib”.Yerna daɣen” Tahafut 

Ttahafut”, Ahuddu n Uhuddu, yemmeslay-d ɣef uɣbel n teflest*d wallaɣ. 

    Amezray Abu Bakr Ssenhaǧi umi qqaren Lbaydaq akked Iben Cahib, amezwaru yellan d 

amddakel n Iben Tumert d abd Lmumen, yekfa-yaɣ-d isallen imeɛnen ɣef tallit n Iben 

Tumert, wis sin d Iben Saḥib yura deg udlis-is “ELmen Bi Limama” ɣef tudert taserdasit d 

tdelsant deg Landalus. 

   Tamedyezt tella teǧuǧǧeg, ladɣa deg Landalus, ma d yuɣal yiwen d lxalifa ttasen-d 

imedyazen, seg wid i d-ibanen: Iben alib (qqaren-as Rrasafi), Iben ḥubus, ṭariq Licbili, 

Lmalaqi. 

-Taẓuri 

Teǧuǧǧeg mliḥ tẓuri, deg Lmeɣreb Imixfiw d Landalus, ad naf leǧwameɛ n Tinmel, kutubiya, 

tamesgida n ḥassan, Jiralda n Seville. Deg lezzayer ur gin ara lebni meqqren, gan kra n 

yimuhal i tmesgida tameqrant n Tlemsan, bnan lemqam n Sidi Bumedyen. Llan ttawin-d 

ibennayen i ifazen seg Landalus. Deg uselmed ad naf sɛan aswir amenzu, tasdawit, inelmaden  

akk qqaren. 

-Tasreḍṭ 

Tasreḍṭ tella s waṭas ladɣa deg temdinin, aṭas n tɣawsiwin umi beddlen, ad naf ttuɣalen ɣer 

yiɣbula, uran idlisen s tmaziɣt “Ttawḥid” “ Lɛaqida”, Iben Tumert yeqbel kan leqran, lḥadit, 

l-iǧmaɛ (ayen iɣef msefhamen yimussnawen (immedukal n rassul), ur yeqbil ara 

“lqiyyas”yenna-d belli ilaq ad yili win ara iwelhen lɣaci  lmahdi ur it-cceḍ ara, taẓallit yewwi-

d lḥal ad tt-xedmen akk yinselmen, aḍfar n ubrid n lmehdi, leɛcur, tikli lɛali d uwexxer ɣef 

crab. 

Ixef wis sḍis                                            Tuɣalin n Tmazɣa ɣer beṭṭu 

                               1.Iḥefsiyen 1229-1574 st 

 

Tazwart 

Iḥefsiyen d tagelda tamaziɣt tlul-d seld beṭṭu umenkud n Yimwaḥden, teṭṭef Taferka d 

usammer n Libya gar yiseggasen 1229-1574 st  tamaneɣt-is d Tunes i yettwabnan deg tallit-a. 

1.Aẓar n tgelda 

Ttuɣalen Yiḥefsiyen ɣer yiwen lɛerc amaziɣ umi qqaren Masmuda, yekka-d yisem-is seg Abu 

ḥafs umer (1174-1195 st) i yellan d yiwen seg lejdud n twacult-nsen, yella seg yergazen i 

iqerben mliḥ ɣer Iben Tumert, syin akin mi yemmut yeṭṭef  mmi-s Abu Zakariya Yaḥya 1228-

1249 st) adabu, yewwi timmunent, yesbedd awanek*Aḥefsi. 

2.Abu Zakariya win yesbedden tagelda 

Asmi yesbedd  Abu Zakariya tagelda Taḥefsit, yesɛa 27 iseggasen deg leɛmer-is, yella d win i 

iqefzen, yessen tasertit yetwel i tedbelt, yerra Tunes d tamaneɣt-is, yebda ad d-ijebed imezdaɣ 

n Tferka s tsertit-is yelhan yemɛamal  akken i ilaq d ugdud-is, yessifses fell-asen tiwesyin, 

yelha-d d lumur-nsen, iɛus ixeddamen-is d yiɣellaten*n waɣiren (lwilayat), yewwi-d wid 

yesɛan tirmit*d tezmert, yessaẓ-d ɣur-s imussnawen n tesreḍṭ (lfuqaha). 

3.Asnerni n waɣir-is 

Seld ayen i iga deg waɣir-is, yelha-d uressi n udabu-yines d usnerni n tlisa-s ɣef temnaḍin is -

d-yezzin, s wakka yezḍem s yiserdasen-is ɣef Qsenṭina ikcem-itt war uguren, ffɣen-d 

yimezdaɣ-is fernen-t deg wagur n Caɛban 626h /1229 st, syin yerra ɣer Bgayet ikcem-itt, 

tuɣal s ddaw  n udabu-s, s wakka ffɣen sin waɣiren-a ɣef udabu n Yimwaḥden, qqlen ṭṭafaren 

Abi Zakariya, ma yella d addud*n Yimwaḥden ad t-naf ur xdimen kra, seg wakken lhan-d d 

ccwalat i yeḍran deg Mrakec d Landalus. 

4.Timmunent n tgelda Taḥefsit 

Yuɣal-d Abu Zakariya ɣer Tferka (Tunes) seld tanemzagt*i iga, yefka-d ulɣu i ugdud belli 

yewwi timmunent s udabu-yines ɣef Yimwaḥden s wudem unsib deg useggas 634h/1236st. 

Deg useggas 639h/1242st, yexdem yiwet n tnemzagt meqqren ɣef  Tlemsan, yerra anebbaḍ-is 

Yaɣumrasen s ddaw n leɛnaya-s, akked leɛrac Imaziɣen d Waɛraben deg temnaḍin is-d-

yezzin. 

      Seg wakken ibeggen-d tanezmert-is,* kukran-t Yimariniyen, ula d yigeldunen Imariniyen 

qeblen adabu n Abi Zakariya,  rnu ɣer waya aṭas  n temdinin n Landalus seggmen assaɣen 

yid-s, seg-sent Bilinsya d Seville d ernaṭa xedment inaw*s yisem n Yimariniyen. 

 

5.Assaɣen d tmura n berra 

Seg wakken nnernant tlisa n Yiḥefsiyen s daxel n Tferka d berra-yines, ayagi yeldi-d abrid i 

ucuddu n wassaɣen yelhan gar-asen d kra n tmura n Lurup seg-sent: Sisil, Lalman, Venise, 

Piza d  Genove, kraḍ n temdinin-a gant aɣanen*n talwit gar yiseggasen1231 d 1239 st, i 

wakken ad tili talwit deg umbaddel n tegriwa*. 

-Tallelt i Yinselmen n Landalus 

Ssutren igeldunen n Landalus, seg-sen Ziyan ben Mardnic ageldun n Bilinsya tallelt sɣur 

Yiḥefsiyen, seld lḥers meqqren i iga ugellid n Aragon Xayem 1ru.Mi yesla Abu Zakariya 

iceggeɛ s lemɣawla tanawt yeččuren d imrigen*, učči d yiselsa ɣer temdint-a, ,maca deg 

taggara mi qerben ɣer swaḥel n Landalus ur ten-ǧǧin ara iɣerruba n Aragon ad kecmen, d aya 

i ten-yeǧǧan ad d-uɣalen, ma d tamdint n Bilinsya terna ccwiṭ tettwaṭṭef deg ctember1238 st. 

    Ilaq ad d-nini belli tanezmert*n Lezzayer tbeggen-d iman-is deg yiwen yimenɣi meqqren i  

yeḍran deg Qerṭaǧenna ifuk s tmenɣiwt n ugellid n Fransa Lwis wis ṭza 9 d ṭirẓi*n yiserdasen-

is deg useggas 669h /1270 st. Texdem Bgayet tamlilt*meqqren deg uzbu  s tinawin* meqqren 

i d-tt-heggin mgal iflisen*n Lurup, uwḍen almi d yisugan n Spenyul d Venise d Genove. 

6.Taɣerma  

Deg tdamsa seg-s tanezzut, tella d tin yeǧuǧǧgen ama s daxel n tgelda, anda igan ulzuz* 

Lɛeṭṭarin, neɣ berra nettat d Lurup, Maser d Ssudan. Yefka Abu Zakariya azal i tdamsa, aṭas n 

yedrimen i d-skecmen, yessaweḍ urgaz-a ad d-yeǧǧ i tgelda-s, asmi yemmut, azal n 17 

imelyan n yidinaren. 

Ssawḍen yedrimen i yellan s waṭas, Iḥefsiyen ad bnun tamesgida n Lqesba d tqubbet-is i 

icebḥen deg Tunes, yenqec fell-as isem-is, d netta i d amezwaru i d-yeddnen deg-s, asmi tt-

fuken s lebni,deg  wagur n Remḍan 630h/yunyu1223 st. 

    Yesbedd aṭas n yiɣerbazen d temkerḍit*isemma-yas Qasr Lqasaba( Tiɣremt n Lqesba) i 

yesɛan 36 igiman n yiɣbula (muǧalled).S wakka tuki-d tudert tadelsant d tẓuri, ayen ara 

yefken iseɣ i tgelda-ya d afelsafi d umezray ameqqran abd Rraḥman Iben Xaldun, i yuran 

Lmuqaddima ( tazwart) i d-yufraren mačči d kra deg Lqelɛa n Beni Salama ɣer tama n Frenda 

deg Wahren deg useggas 776h/1374 st, ayagi yeskan-d aswir unnig iɣer tewweḍ tudert n 

tidmi*d yidles d tussna deg uwanek*Aḥefsi seg-s asammer n Lezzayer. 

7.Aɣelluy n tgelda 

as akken tagelda Taḥefsit tewweḍ ɣer yiwen uswir igerrzen, maca tesɛa kra n tmental n 

uɣelluy seg-sent, timeẓra*n uḍfer asertan i tgelda Tamarinit tikwal, tikwal-nniḍen i tgelda 

Taziyanit d aya i d-yessegran cwalat d yimihiten* deg kra n waɣiren, ugar n waya tadukli n 

tgelda teftutes, kra n yigeldunen ḥekmen neɣ nebḍen deg Tunes, kra nebḍen s dreɛ deg 

Qsenṭina ma d wiyaḍ deg Bgayet. 

       Ssawḍen Yispenyuliyen ad ṭṭfen Lmersa Lekbir deg Wehren deg useggas 910h/1504 stɛ, 

syin akin rnan timdinin-a Tlemsan, Mustɣanem, Delles d Bgayet, deg taggara ṭṭfen Lqelɛa n 

usagen*n Lezzayer i sdermen syin ɣer-s sbedden deg wadeg-is agadir  umi qqaren pennon deg 

useggas 916h/1510 st. 

     Tidyanin-a akk, sxedment-as i ugeldun Aḥefsi Lḥasan ben Muḥammed, i izedɣen deg 

Qsenṭina, d aya i t-yǧǧan ad yeffeɣ seg-s yerwel ɣer Lqelɛa n Beni ebbas deg ugafa umalu n 

temdint n Burǧ Buɛririǧ yeqqim din almi d-kecmen Yiutmaniyen ɣer Lezzayer, anda 

yemɛawan akked Spenyul mgal Yiɛutmaniyen maca war agemmuḍ. 

     Anebbaḍ n ennaba yeḍfer abrid n wagi  iɛeddan, ageldun n Qsenṭina iruḥ yefka tamdint i 

Spenyul  wigi ǧǧan-t ad yenbeḍ s yisem-nsen, almi is d-sawlen imezdaɣ n Tunes mi yemmut 

baba-s deg useggas 943h/1536 st,  d aya it-yeǧǧan ad yerḥel ɣer din s wakka i tfuk tallit n 

Yiḥefsiyen deg Lmeɣreb Alemmas. 

     Ma deg Tunes ikemmel udabu n Yiḥefsiyen armi d aseggas 981h/1573 stɛ mi ssawḍen 

Yiɛutmanyen ad ṭṭfen tamurt-a, sḥebsen agellid-nsen aneggaru d Muḥammed ben ḥasan 

ceyɛen-t ɣer Qasṭanṭiniya s wakka i yekfa akk udabu aḥefsi deg Tferka  ugafa seld kraḍ n 

tsuta d uzgen (354 n yiseggasen). 

                   2- Imariniyen 1269-1393stɛ (796-668h) 

Tazwart 

Seg wami tenqes tnezmert*n umenkud Amwaḥḥed, i d-imugren aṭas n wuguren deg uḥric n 

yigen d tdamsa ( tafellaḥt d tnezzut), yebḍa umenkud Amwaḥed ɣef  kraḍ n tgeldiwin seg-sent 

tagelda Tamarinit. 

1.Aẓar-is 

Imariniyen d afurek seg lɛerc  amaziɣ meqren umi   qqaren Zennata, aẓar-nsen   yekka-d   seg 

Marin ben Amir Annas neɣ ben Uznaǧ, llan zedɣen deg umalu n Tlemsan d Melwiya, alamma 

d Siǧilmasa d, Tafilalt, uwḍen armi d Leɣwaṭ deg unẓul, llan d wid i weɛren aṭas, am 

waɛraben d Yifarisiyen d Iyunaniyen, lɛerc-a isɛa sin n yigrawen Beni Uzrir Qabil beni abd 

Lḥaq, awnen Imwaḥden akked Banu Waṭṭas . 

     Asmi terxef tgelda Tamwaḥedt, ssekren cwalat, gan zzeḍmat deg Lmeɣreb Imixfiw 

(Marruk), mguggan ɣef Tala 1213 st, kemlen tinemzagin-nsen almi yewweḍ ugeldun-nsen 

Abu Yusef Yaɛqub ben abd Lḥaq ɣer Mrakec ass n tɛacurt  deg useggas 668h 09 tuber 1269 

st sseɣlin-tt. 

2.Anhil-*is d tlisa-s 

Tamaneɣt n tgelda-ya  d Fas, adabu  yettili deg ufus n ugellid, qqaren-as ageldun n yinselmen, 

i wakken ad mgirden ɣef yisem n lxalifa yellan deg usammer. Awanek yella yesɛa aqarid*s 

yisem n yigelliden-is. Igen yebḍa d lesnaf, llan deg-s iberraniyen d waklan. 

     Tagelda-ya tella tesa tanawt*meqqren ladɣa deg tallit n ugellid Abi lḥasan, llan deg-s 600 

n yiɣerruba*, d aya i yeǧǧan  amezray  Charles André  Julien ad yeglem*agellid-a belli d win  

i iǧehden akk gar yigelliden n tasut tis 14st. 

     Sɛan yiwen usenǧaq tterfadent iserdasen deg ṭṭraḍ,  iga d lkettan d amellal tettwaru deg-s  

yiwet n l-aya n leqran s leḥrir awraɣ, semman-as Asenǧaq n Lmensur, cennun imseɣret*deg 

ṭṭraḍ i wakken ad gen tabɣest i yiserdasen.Tgelda-ya tezwar tigeldiwin is d-yezzin, s usemres 

n lbaruḍ. 

     Llant tlisa n tgelda ttbeddilent, deg usammer ttawḍent tikwal ɣer Tunes, tikwal-nniḍen ɣer 

Qsenṭina d Bgayet. 

3.Imariniyen d Banu abd Lwad 

Ur tebɣi ara tgelda Tamarinit ad tili tgelda n abd Lwad, acku taneggarut-a tesɛa aẓayer*, 

deg tsertit d ṭṭraḍ s wakka tekker teɛdawit gar snat n tgeldiwin, yettili-d umennuɣ gar-asen, 

tamentelt n waya d amḥezwer ɣef  tselwit n Zennata d tuṭṭfa n Tefriqt n ugafa , ihi ulac akk 

talwit gar-asent. 

 

-Ttrad ɣef Tlemsen 

Asmi i walan Ymariniyen belli ilaq ad ṭṭfen adeg n Yimwaḥden, rran lwelha-nsen ɣer 

Lmeɣreb Alemmas, s wakka gan aṭas n zzeḍmat ɣef Tlemsan xesren deg-sent, ssin ɣer-s 

bɣan ad d-rren ttar. Deg useggas 1250 st yekker ṭṭrad  gar Abi Yaḥya akked Yaɣumrasen 

deg temnaḍin is -d-yezzin i Weǧda, yegla-d s tirẓi n Yiziyaniyen . Deg useggas 1267 st qrib 

tettwaṭṭef Tlemsan sɣur Abu Yusef  limmer mačči d azbu n yimezdaɣ. Deg useggas 1272 st 

yeḍra imenɣi  umi qqaren Isli, gan lḥers ɣef Tlemsan kraḍ n waguren d kraḍ n wussan, thud 

Weǧda syin ɣer-s yeḍra umtwa (aɣan) deg useggas1274 st. 

 

4.Taɣerma 

- Tadamsa 

Imariniyen llan sɛan tamguri n uglim d taḍuṭ d leḥrir, ttwasnent turmisin n taḍuṭ deg umaḍal, 

armi ttwasnent s yisem n Merinos deg Lurup, aglim yettwassen s yisem (Maroquinerie), 

yemmeslay-d Ibn Xaldun ɣef tudert n Lmensura:“ iga Abu Yaɛkub aɣawas, tiɣremt, yerna 

tamesgida, yumer imezdaɣ ad bnun, sbedden ixxamen iwesɛen, d tɣermin*icebḥen, tibḥirin, 

idewer-as-d s ssur, tella seg temdinin timeqqranin, yefka tasunḍa*ad sbdden lḥemmamat, 

isemma-yas Lmensura, ttruḥen-d ɣer-s yimzenza. 

-Tasreḍṭ d yidles 

Rran-d Imariniyen asekkud amaliki seld mi yettwakkes udabu n Yimwaḥden. Sbedden  

iɣerbazen, yella uslmed baṭel, seg wid i d-ibanen ad naf isa Ttadli Lfasi. 

     Teǧǧa-d tgelda-ya lǧerrat-is deg Llmeɣreb Imixfiw d Lmeɣreb Alemmas, deg Fas ad naf 

aɣerbaz Lɛinaninya, Lɛeṭṭarin, Ssaffarin, Sahriǧ d Lmisbaḥiya, ma yella deg Lmeɣreb 

Alemmas drus n lǧerrat i d-ǧǧan, seg-sent: lǧameɛ umi semman lǧamiɛ i ilesqen ɣer lemqam 

n Sidi Bumedyen deg Lɛubbad i sbedden deg useggas 1338 st deg tallit n Abi Lḥasan 

Lmarini. 

-Yella daɣen Lberǧ L-aḥmer d Lberǧ Lmarsa deg Wehren, s tsegda n Landalus, tella tmesgida  

n Mustɣanem i sbedden deg useggas 1340 st. 

Xas akken Yaɣumrasen mačči d argaz n tesreḍt am Iben Tumert d abd lmumen, maca yeḥrez 

lislam, iɛus ɣef  tmendawt tineslemt. 

    Zzin-as-d yimeɣriyen*, tuget deg-sen d wid n terseḍṭ d Yimaziɣen akked Yiwandalusiyen. 

Imal ɣer usekkud amaliki, yewwi-d ɣer Tlemsen amussnaw n tesreḍṭ lfaqih Abu Isḥaq Brahim 

ben Yaḥya n Tnes, iḥemmel daɣen tasufit . 

   “Iga tiqubtin i sin isegrawen iqburen n Tlemsen wigi d Agadir d win n Tegrart , yeǧǧa-d 

tugna*n uɣella abɣas, yesɛan lhiba d yiseɣ ugar n wiyaḍ”, wigi d imeslayen i d-yenna Iben 

Xalduun. 

-Tussna d uselmed 

Semman-as yimazrayen i tallit-a “Tallit n usebded n yiɣerbazen d yisudduten* d 

yimussnawen”, maca tuget n tussniwin cuddent akk ɣer tesreḍṭ, anagar ccwiṭ n wayen i d-

wwin Landalusiyin, acku tafelsafit ɣur yimezdaɣ d leḥram, amedya ɣef waya: addud  n 

yimussnawen n Fas seg-sen: Abi abd Allah Muḥamed ben Xamis Tlemsani 708h ttwalin-t 

yeffeɣ i ubrid, mi yeḍfer taflsafit fɣen-d mgal–is ssutren ad t-nɣen limmer ur yerwil ara, syin 

ɣer-s ufan-t  yettwanɣa deg ernaṭa deg useggas 308h /1308 st 

     Yenna-d Ibn Xaldun : “ Nwala aṭas n yiselmaden n tallit-a ur ssinen ara tarrayin n uselmed, 

mmalen i yinelmaden deg tazwara timsal i  iweɛren, ssuturen seg-sen  ad tent-i d- frun, ɣilen d 

ayen yelhan.”  Ad naf daɣen inelmaden ḥefḍen kan war askasi*.Seg yimussnawen ad d-

nebder: Lmecdali Iben Marzuq, Lɛabdani d Cakrun Lwahrani. 

     Ad naf inebbaḍen ttaken afud iyimussnawen, seg-sen agellid Abi ḥasan akked mmi-s Abi 

inan ččurent texzanin-nsen d iɣbula deg yal aḥric. Yenna-d Iben Xaldun ɣef uẓayer n 

uselmad :“ aselmed mačči d tawuri i d-yettawin lɛez, aselmad d agellil, yeqqel yettwaḥqer”, 

ma yella d tujjya de tesnagt*ad tent-naf neqsent mliḥ. 

5.Aɣelluy 

Seg tmental i yessawḍen ɣer uɣelluy n tgelda Tamarinit nezmer ad d-nbder: 

- Ttradat mgal tigeldiwin tiǧiratin (tagelda Taḥefsit d  tgelda Taziyanit) 

-Deg tallit n Abi Said utman, bdan Iburtuɣaliyen ad d-ttawḍen ɣer swaḥel n tgelda . 

-Deg tallit n abd Lḥaq ben Abi Saɛid, adabu wwin-t ineɣlafen uwdayen ṭṭfen imukan ɛlayen 

wa  d anebbaḍ wayeḍ d aneɣlef. 

- Tanekra n ugdud ɣef udabu Deg useggas1465st nɣan agellid. 

- Deg useggas 1554 stɛ teɣli Fas s ddaw ufus n Yiseɛdiyen  n Lmeɣreb Imixfiw. 

                      3-Iziyaniyen1235-1554 stɛ 

 

 

Tazwart 

Amenkud n Yimwaḥden ur yeɣli ara ɣef yiwet n tikkelt, maca kra kra, seg tmental n uɣelluy 

ad d-nebder beṭṭu n yigen, uɣalen ttnaɣen gar-asen, amedya ɣef waya: leɛrac llan ttnaɣen  

mgal inebbaḍen.Llan wuguren n tdamsa, neɣsen wid i iqeddcen deg tdamsa am tfellaḥt, lexsas 

n tnezzut n tniri*, rnu ɣer waya  awexxer ɣef usekkud n ebd Lmumen s wakka deg useggas 

1235 st yewwi timunent ɣef Mrakec i ṭṭfen Yimariniyen 1269 st. 

1.Talalit n tgelda 

Deg Lmeɣreb Alemmas, Banu Hilal srewlen leɛrac Izennatiyen seg unẓul n Qsenṭina, deg 

tazwara rekden deg unẓul n temnaḍṭ n Wehran, syin ɣer-s bḍan ɣef kraḍ n yigrawen :   Tuǧin i 

yellan gar lwancaris d Tihert, abd Lwadid deg yizuɣar n Tlemsan, deg Melwiya alamma d 

Taza. 

    ebd Lwadid malen ɣer Yimwaḥden, d aya iten-yeǧǧan ad snernin tilisa-nsen ɣer Tlemsan, 

imezdaɣ n temdint-a xedmen tanekra, dɣa lxalifa Lmamun yefka adabu n Tlemsan i ǧaber ben 

Yusef, yessaweḍ ad yernu imezdaɣ-a. Deg useggas 1236 st adabu yeṭṭef-it Yaɣumrasen ben 

Ziyan, qeblen-t leɛrac n ebd Lwadid, d temdinin n Lmeɣreb Alemmas d unebbaḍ Amweḥed. 

      Deg usammer n Lmeɣreb Alemmas, aṭas n temdinin i ṭṭfen Yiḥefsiyen i yewwin 

timmunent n Tferka deg useggas 1231 st. Deg useggas1232 st Abu Zakariya, yeṭṭef Qsenṭina, 

akked Bgayet deg 1234 st, yerna ɣer-sent Lezzayer, Tnes d Lemdiya, Iḥefsiyen ṭṭfen Taferka 

d uḥric meqqren n Lmeɣreb Alemmas, ɛawnen iwunak*ineslmen deg Landalus. Asmi yusem 

Abu Zakariya s trennawin n Yiɣumrasen, isawel i Banu Hilal, s wakka  zeḍmen ɣef Tlemsan 

ssawḍen ad  tt-ṭṭfen, d aya i yeǧǧan Yaɣumrasen ad yesteɛref  neɣ ad yakez-yes deg useggas 

1242 st. 

     Yaɣumrasen ixemmem ad iɛiwen Imwaḥden mgal Imariniyen, yebɣa ad yesnerni tilisa n 

tmurt-is ɣer umalu. Lxalifa Saɛid i iḥekmen gar 1242  d 1248 st, i yebɣan ad as-d-yer lǧehd i 

umenkud Amwaḥed, yessaweḍ ad yernu Imariniyen, ikemmel ɣer Tlemsan  deg useggas 1248 

st s wakka tagelda n Yaɣumrasen tuɣal sdad n umihi*, argaz-a iḥud tamurt-is, ma d Saɛid 

yettwanɣa. Yaɣumrasen yuẓa ɣer Yimwaḥden iɛawen deg useggas 1250 st lxalifa Lmurtaḍa 

mgal Yimariniyen i d-izeḍmen fell-asen deg Fas, maca ur yessaweḍ ara ad asen-d-yer 

tamdint-a, yuɣal ɣer Tlemsan. 

       Deg useggas 1257st  Yaɣumrasen iga tiwɣi-nniḍen ɣef  Yimariniyen, maca ur yessaweḍ 

ara ɣer lebɣi-s, iɛawed deg 1259 st tiwɣi maca war agemmuḍ. Seld tirẓiwin n Yaɣumrasen, 

sdad n Yimariniyen, agellid-a yerra lwelha-s ɣer usammer,  tamnaḍṭ n Clef d Bgayet, deg 

yiseggasen 1251-1252 st, iceggeɛ snat n tnemzagin mgal Tuǧin, yessaweḍ iɣellaten n 

Meɣrawa  deg Clef n wadda ad qeblen adabu-s*, s wakka yettwaṭṭef uhric umalu n Lmeɣreb 

Alemmas sɣur abd Lwadid. 

2.Awanek n Yaɣumrasen 1236-1283 st 

Yaɣumrasen ilaq-as ad isseḥbiber ɣef uwanek-is mgal wid i d-yeggran seg Yimwaḥden, ma 

yella d Yimariniyen, Iḥefsiyen, d leɛrac n Lmeɣreb Alemmas ur ukzen* ara s udabu-s 

amedya: Meɣrawa i ifursen tagnit n yiɣblan d urway yeḍran, wwin timnaḍin  seg Clef, 

Melyana, Tnes, Cercal, Mtiǧa d uḥric ameqqran n wancaris, rnu ɣer waya lɛerc n Tuǧin  i 

yeṭṭfen Clef ufella, s wakka Yaɣumrasen iɣtes*ad yennaɣ mgal leɛrac-a i yefkan tallelt*i 

Yiḥefsiyen deg useggas 1242 st. 

     Yaɣumrasen yekkes aɣmar*n Yimwaḥden d yismawen isen- fkan wigi, ur yeṭṭif ara isem n 

ugellid, acku yebɣa ad iqader iseɣ*n Yimwaḥden, wid i d-yusan seld-is čeyyiɛen i yal lxalifa 

amaynut tabrat belli ur gzimen ara assaɣen yid-sen. 

     Yaɣumrasen izweǧ-as i mmi-s utman deg usggas1283 st tageldunt Taḥefsit, yeddes* 

akken iwata awanek-is, iɛeggen ineɣlafen seg-sen Ibn Waḍḍaḥ akked Abu Bakr Xeṭṭab d 

waggagen n Landalus i d-irewlen syin. Iɛeggen inebbaḍen i  yezgan seg twacult-is, yeddes 

igen,yeǧǧa iserdasen deg temdinin tigejdanin. 

3.Assaɣen akked Yiwunak Imasiḥiyen 

Deg useggas 1250 st iceggeɛ Yaɣumrasen ɣer Barselone anmahal*Abu Arlan.  Ma yella d 

assaɣen imzenziyen*zgan gezmen akked d yiwunak Imasiḥiyen s ṭtraḍ. 

     Deg useggas 1292st sserɣen yimezdaɣ n Aragon iɣrruba n Yiziyaniyen, acku ineggura-ya 

ugin ad xelsen leɣrama. Deg useggas 1285 ters-d talwit d temsisit*gar snat n tmura, acku 

Aragon tesɛa lfayda deg yiserdasen isen-d yettaken tiwesyin*n umbaddal. 

4. Taɣerma 

-Tadamsa 

Tagelda n Tlemsan tella tesɛa assaɣen n tnezzut akked Yimasiḥiyen, sɛan asagen n Wehren, 

ttasen-d ɣer-s seg genove akked Spenyul, ttasen-d daɣen ɣer usagen n Cercal. 

Tella daɣen tnezzut n tniri, armi tuɣal Tlemsan d tizdit gar Lurup d Sudan, tiɣlamin*ttawint-d 

tissent (lemleḥ), ifelfel seg inya d ureɣ i d-sɛeddayen seg Siǧilmasa. Ma yella s daxel n 

uwanek ad naf leqmac, isufar n uxxam nḥas d  rwayeḥ. 

-Idles 

Xas akken Yaɣumrasen mačči d argaz n tesreḍṭ am Iben Tumert d ab Lmumen  maca yeḥrez 

lislam, iɛus ɣef tmendawt*tineslemt. Zzin-as-d yimeɣriyen, tuget deg-sen d wid n tesreḍṭ d 

Imaziɣen akked Yiwandalusiyen. 

    Yaɣumrasen imal ɣer usekkud amaliki, yewwi-d ɣer Tlemsan lfaqih Abu Isḥaq Brahim ben 

Yaḥya n Tnes, iḥemmel daɣen tasufit. Iga tiqubtin i sin yisegrawen*iqburen n Tlemsen, 

Agadir d win n Tegrart , yeǧǧa-d tugna n uɣella abɣas, yesɛan lhiba d yiseɣ gar wiyaḍ,  ɣef 

wakken i d-yenna umezray Iben Xaldun. 

    Yennuɣ ɣef tudert n tgelda-s, yenseḥ mmi-s utman send ad yemmet i wakken ad yeg 

talwit netta d Yimariniyen acku ur sen-yezmir ara, yessuter deg-s ad yer lwelha-s ɣer 

usammer n Lmeɣreb Alemmas Bgayet d Qsenṭina. 

Tasreḍṭ 

Igelliden Iziyaniyen rran-d asekkud amaliki, fkan tilelli i ugdud ad yefren ayen yebɣa s wakka 

ad naf tiktiwin n Yimwaḥden qqiment almi d tasut tis 14 st. 

     Tagelda tella tesɛa amuzzu,*i iḥuzan ula d Udayen d Yimasiḥiyen, amḍan-nsen yennerna 

seg uneɛttab-nsen deg Spenyul, Imasiḥiyen llan deg-sen iserdasen d yimzenza i d-yewwi 

Yaɣumrasen. 

Idles 

Yeṭṭuqqet yidles, kemlent tizrawin deg tussniwin n tesreḍṭ, sbedden iɣerbazen, aɣerbaz 

amenzu deg Tlemsan yeldi deg tallit n Abu Hammu amezwaru 1308-1318 st. 

     Deg uḥric n yizerfan yella Crif Tlemsani (1310-1369 st) yuɣal d anemhal n uɣerbaz-a, i 

rran igelliden d aɣerbaz n unabaḍ d ssunna, ttheggin-d yes-s wid ara ixedmen tiwura n tesreḍṭ 

d yizerfan d tedbelt. 

    Ttaken azal d wafud i yimussnawen, iselmaden akked yimeɣriyen, tteɛraḍen-ten ɣer 

tiɣremt-nsen, deg lmulud ttɛawazen ɣef tsekla, am akken d timzizliyin n tmedyezt, ttilin 

imeqranen n udabu, wid iqeddcen deg tussna, ṭṭfen taqacuct n tmetti. 

    Seg yisudduten*i imucaɛen, ad naf Mincar Lǧild, Ttacfiniya, Lyaɛqubiya aɣerbaz n Abi 

Hammu wis sin. Aselmed yettili-d war lexlas deg 3 imecwaren-is, sselmaden deg leǧwameɛ 

tesreḍṭ d tutlayt, sɛan tussna n ugama, tussnakt, tujjya d uẓawan, seg yimejjayen ad naf abd 

Lbasiṭ ben Xalil Lmisri, yella daɣen Ibn Qunfud Lqasanṭini, rnu ɣer-sen amejjayy d useklan 

Lhaǧ Abu abd Allah Muḥamed d amejjay n Abi Hammu  wis sin, yeẓwer deg tujjya akked d 

tmedyezt. 

-Lebni 

Deg Tlemsan llan ugar n 60 n yisegrawen*seg-sen asegraw i yesbedd Abu ḥammu wis sin deg 

lemqam n Sidi Brahim  deg useggas 1363 st akked tmesgida i yesbedd Abu Saɛid utman  

deg useggas1296. 

     Yesbedd Abu ḥammu amezwaru, ayen isdermen Yimariniyen, i gan deg useggas 1318 stɛ 

lqesba zedɣen deg-s imeḥbas n yiɣellaten*n leɛrac i yellan ddaw leɛnaya-s, am temdint tesɛa 

akk ayen i ilaqen, tamguri, ulzuzen*, timesgidiwin, yenna-d fell-as Ibn Xaldun: tettak anzi ɣer 

temdinin timeqranin. 

      Tella timɛemmart n ccix Brahim  n Taza 1462 st, llan deg-s yexxamen bnan-ten i wid d-

ireglen seg tmurt-nsen, akked yigellilen, llan daɣen iɣerbazen, leǧwameɛ, lḥemmamat, tiliwa 

d tibḥirin.. 

     Yenna-d Ibn Xaldun ɣef tɣermin n Tlemsan “lhant mliḥ, iga-yas Abu ḥammu amezwaru 

akked mmi-s Abu Tacfin aɣawas, yewwi-d imguranen*seg Landalus, sbedden tiɣermin, 

ixxamen d tibḥirin. 

     Send ad tettwaṭṭef Wehren sɣur Spenyul deg 1510 st, s mraw iseggasen, tamdint-a tesɛa 

6000 n yexxamen, ugar n 1500 n tḥuna, d waṭas n yisensa, lḥemmamat, turmisin, ulzuzen d 

tmesgidiwin. 

     Yenna-d Ibn Xaldun: “Yennerna lebni n Tlemsen deg tallit n Yimwaḥden, almi d-uwḍen 

Yiziyaniyen , rran-tt d axxam i udabu-nsen, sbedden tiɣermin icebḥen d yexxamen igerzen, 

gan tibḥirin, sɛeddan deg-sent aman, tuɣal d tamdint i imeqqren akk deg Lmeɣreb, usan-d ɣer-

s imdanen, kkren-d deg-s imussnawen, tcuba timdinin n tmura tinselmin. 

5.Aɣelluy 

Seg tmental i yellan deffir uɣelluy n Yiziyaniyen ad d-nebder, beṭṭu d cwalat s daxel udabu, 

rnu ɣer-s amḥezwer ɣef udabu, qqlen inebbaḍen smuqulen kan lfayda-nsen. Llant daɣen 

tnekriwin s daxel n tgelda. 

    Ma yella deg berra, ad naf ṭṭradat mgal lǧiran-nsen Iḥefsiyen d Yimariniyen, rnu ɣer waya 

lḥerss n Spenyul d Yiɛutmaniyen, ineggura-ya ṭfen tagelda-ya deg useggas 1554 st. 

Tagrayt tamatut 

 

Almud-a yesɛan azwel “Amezruy n Lmeɣreb deg tallit talemmast” d win yesɛan azal 

meqqren, ayagi yella-d s waṭas n tmental seg-sent: 

Abeddel agejdan i iḍran seg wasmi d-kecmen Yinselmen, send ad d-awḍen yineggura-ya llan 

Yimaziɣen bḍan d leɛrac, llan ttidiren gar-asen Yimasiḥiyen llan wiyaḍ ḍefren tasreḍṭ 

tayahudit, ma d agraw-nniḍen ɛebden isebdaden*.Asmi d-wwḍen yinselmen, xas akken ufan-

d azbu sɣur Imaziɣen maca syin akkin qqlen d Inselmen seg-sen Aksil, ugar n waya qqlen 

ttmuddun tallelt meqqren i yinselmen deg unekcum-nsen ɣer tmura-nniḍen, llan kra deg-sen 

ufraren-d uɣalen d iɣellaten n yigen ineslem seg-sen Tariq ben Ziyad, i yellan d amenzaḍ ɣef 

yigen ineslem asmi kecmen ɣer Landalus, ma d iserdasen yeddan yid-s tuget deg-sen d 

Imaziɣen. 

    Rnu ɣer waya, kecment-d tiktiwin timaynutin i d-ilulen deg usammer, seg-sent tiktiwin 

tixariǧiyin akked trebbaɛ i d-yeffɣen seg umussu axariǧi seg-sent, tarbaɛt Tasufrit i ixedmen 

aṭas n ṭṭradat d yimenɣiyen mgal adabu n Lamawiyen, ssawḍen ad sbedden kra n tgeldiwin 

seg-sent tagelda Tamedrarit deg Lmeɣreb Imixfiw (Maruk), seg trebbaɛ tixariǧiyin tella daɣen 

terbaɛt Tibbaḍit i yessawḍen ad sbedden tagelda Tarustumit tga tamaneɣt-is d Tihert. 

      Banen-t-d daɣen tiktiwin ticiɛiyin ssawḍen kra n yimawlan-nsent ad sbedden tagelda 

Tadrisit s lmendad n Idris ben abd Allah deg Lmeɣreb Imixfiw d kra n temnaḍin umalu n 

Lmeɣreb Alemmas, rnu ɣwaya tagelda Tafaṭimit s lmendad n ubayd Allah Lmehdi s tallelt n 

lerc amaziɣ Kutama deg usammer n tmurt umi qqaren tura Tamurt n Leqbayel usammer. 

     Lulent-d daɣen tgeldiwin-nniḍen i sbedden Yimaziɣen seg-sent tagelda Tazirit d tgelda 

Taḥemmadit d umenkud n Yimrabḍen d umenkud n Yimwaḥden, akk tigeldiwin-a llan-t 

ǧuǧgen-t deg yal taɣul. 

Amawal : 

 

Amawal n tmaziɣt    Asegzawal Sb 

 

Anamek-is s 

tefransist 

Asegzawal : 

 

Asebter 

Adewwas 

 

Addad 

 

Agaraw 

 

Agama 

Nomade 

 

Situation 

 

Océan 

 

Nature 

Amawal n tmaziɣt tatrart 

 

// 

 

Amawal n tmaziɣt tatrart 

 

 

8 

 

10 

 

108 

 

 

Agensas (Igensasen) 

 

Agummu 

 

Amanzal 

 

Amḥad 

 

Amenzaḍ 

 

 

Amihi 

 

Amussu 

 

Amuzzu 

 

 

Amenkud 

 

 

Anabaḍ 

 

Anebbaḍ 

Représentant 

 

Fruit 

 

Modeste 

 

Avocat 

 

Commandant 

 

 

Danger 

 

Mouvement 

 

Tolérance 

 

 

Empire 

 

 

Gouvernement 

 

Gouverneur 

// 

 

 

// 

Said boutlioua : 

Français/tamaziɣt/taɛrabt 

//- 

 

Tamaziɣt-taɛrabt 

 

 

Amawal n tmaziɣt tatrart 

 

Amawal n tmaziɣt tatrart 

// 

 

Said Boutlioua 

 

Amawal:  

 

Amawal 

 

 

// 

121 

 

96 

 

 

 

 

 

78 

 

 

82 

 

21 

 

 

 

 

18 

 

96 

 

 

98 

Anezzarfu 

 

Anmahal 

 

Aqarid 

 

Arakal 

 

Asekkud 

 

Asegrer 

 

Asenǧaq 

 

Asuddu (Isudduten) 

 

Aɣaram 

 

 

Aɣsur 

 

Aɣerrabu (Iɣerruba) 

 

 

Arakal 

 

Asateɣ 

 

Awanek 

 

 

 

 

Aẓawan 

 

Azbu (Izba) 

 

Iferdisen (Aferdis) 

 

Iferyal 

 

Igen 

 

Iglafen 

 

Igna 

 

igudar (Agadir) 

 

 

Juge 

 

Embassadeur 

 

Monnaie 

 

Géographe 

 

Doctrine 

 

Encadrement 

 

Drapeau 

 

Institut (s 

 

Cité 

 

 

Centre 

 

Bateau(x) 

 

 

Géographe 

 

Répression 

 

Etat 

 

 

 

 

Musuque 

 

Résistance 

 

 

 

Bandits 

 

Armée 

 

Butins 

 

Problèmes 

 

remparts 

 

// 

 

 

// 

 

// 

 

Said Boutlioua 

 

// 

 

// 

 

 

 

Amawal 

  

 

 

 

Amawal n tmaziɣt tatrart 

 

 

Amawal n tmaziɣt tatrart 

// 

Said boutlioua 

 

//  

 

S.B 

Français/tamaziɣt/taɛrabt 

 

 

 

 

// 

 

Amawal n tmaziɣt 

// 

 

// 

 

Said boutlioua : 

 

 Français/tamaziɣt/taɛrabt 

 

 

// 

 

// 

23 

 

 

24 

 

107 

 

 

 

85 

 

90 

 

86 

 

102 

 

76 

 

 

 

 

73 

 

 

 

 

 

 

93 

 

 

 

 

11 

 

122 

 

 

 

70 

 

12 

 

 

 

10 

 

70 

Imrigen 

 

 

Imenɣan 

 

Imezgiyen 

 

Inesbuɣar 

 

Imseɣret 

 

Imtawayen (imsisan) 

 

Imzenza 

 

Inḍen 

 

Ini 

 

Iriten 

 

Isebdaden 

 

Isekkuden 

 

Iskusa 

 

Isnes (Asnas) 

 

Isudas 

 

Tagriwa 

 

Tajumma 

 

Tallelt 

 

Talsa 

 

Tamguri 

 

Tamlilt 

 

Tamsisit 

 

Tanawt  

 

Taneflit 

 

 

Armes 

 

 

Combatants 

 

Sédentaires 

 

Riches 

 

Hymne 

 

Alliés 

 

Comerçants 

 

Artisans 

 

Couleur 

 

Races 

 

Statuts 

 

Doctrines 

 

Débats 

 

Appliquer 

 

Strategie 

 

Marine 

 

Superficie 

 

Aide 

 

Humanité 

 

Industrie 

 

Rôle 

 

Alliance 

 

Flotte 

 

Développement 

 

Amawal n tmaziɣt tatrart 

 

// 

Said boutlioua 

 

Français/tamaziɣt/taɛrabt 

 

Said boutlioua 

 :Français/tamaziɣt/taɛrabt 

 

Amawal n tmaziɣt tatr 

 

 

 

Amawal n tmaziɣt tatrart 

 

 

// 

 

 

 

Amawal 

 

Amawal n tmaziɣt tatrart 

 

// 

 

Amawal n tmaziɣt tatrart 

 

// 

 

// 

 

// 

 

 

 

// 

 

 

// 

 

Said Boutlioua 

 

Amawal 

 

Amawal n tmaziɣt tatrart 

 

// 

 

 

70 

 

 

77 

 

 

23 

 

99 

 

 

66.69 

 

78 

 

71 

 

81 

 

119 

 

127 

 

85 

 

82 

 

70 

 

127 

 

51 

 

127 

 

 

 

99 

 

101 

 

 

 

118 

 

55 

 

84 

Tanesbaɣurt 

 

Tanezmert 

 

Tanezzut 

 

Tankelwit 

 

Tarennawt 

 

Taselwit 

 

Tasegda 

 

Tasunḍa 

 

Taɣellist 

 

Taɣtest 

 

Tasnagt 

 

Tasnagurt 

 

Tawsit 

 

Tazunt 

 

Tazɣent 

 

Tazrirt 

 

Tifukas 

 

Tidfiyin 

 

Tidmi 

 

Timkerḍiwin (Tamkerḍit) 

 

Tirẓi 

 

Tiɣlamin 

 

Tiɣermin (Tiɣremt) 

 

Tisuda 

 

Tisiway 

 

Riche 

 

Puissance 

 

Commerce 

 

Prosperité 

 

Victoire 

 

présidence 

 

Architecture 

 

Ordre 

 

Sécurité 

 

décision 

 

Sagesse 

 

Astrônomie 

 

Genre 

 

Fraction 

 

Crise 

 

Influence 

 

Téchniques 

 

Plaisires 

 

Pensée 

 

Bibliothèques 

 

Défaite 

 

Caravanes 

 

chateaux 

 

Institutions 

 

pièces 

 

Amawal 

 

// 

 

Said boutlioua :  

 

// 

// 

// 

 

// 

 

Amawal n t. t 

 

// 

// 

// 

// 

 

Amawal 

// 

// 

// 

// 

Amawal 

Amawal 

// 

Amawal 

// 

// 

 

Amawal 

// 

 

23 

 

118 

 

78 

 

56 

 

 

 

85 

 

56 

 

57 

 

51 

 

97 

 

57 

 

58 

 

57 

 

58 

 

58 

 

58 

 

82 

 

50 

 

59 

79 

70 

 

60 

 

52 

 

59 

 

 

55 

130 

 



84 
  

 

 

 

 

 

 

 

 

 

 

 

 

 

 

 

 

 

 

Tiwesyin 

 

Tiwetlin 

 

Tiẓraf 

 

 

Timeẓra 

 

Tinemzagin 

 

Tulmisin 

 

Yukez 

 

Impots 

 

Conditions 

 

Finances 

 

 

Aspects 

 

Expéditions 

 

Caractéristiques 

 

Reconnaitre 

 

Amawal 

 

// 

Amawal  

100 

 

79 

 

60 

 

 

59 

